
 Mi kú dó gbada. Nyɔňá ɖé wɛ é nyí ɖɔ è nǐ wá fí zǎn mɛ din, bó
ná dó nɔ te ɖo tɛn élɔ́ mɛ.

2 Nyɛ ɔ,́ égbé zǎnzǎn ɔ,́ hwenu e un ɖo ali jí bó ja ɔ…́Un yi ɖɛ
xo gbé, bó ɖo te kpɔń Aklúnɔ. Bɔ hwenu e un ɖo ali jí bó ja ɔ,́ un
wlí ma—mawuzɔẃatɔ́ hladyóo tɔn ɖé, Nɔví súnnu Smith, nɔví súnnu
sinmɛnɔ ɔ́ (mi mɛ bǐ ká ɖótó e égbé zǎnzǎn a? Mɛɖé ɖo mi mɛ a?) ɖo,
un ɖi ɖɔ Ohio wɛ. Mɛɖé ɖo xó tɔn ɖɔ nú mì wɛ ɖɔ é ɖo xó jlá wɛ, bó
ɖɔ, “Mi ɖó ná tá hladyóo tɔn,” gbɔn mɔ.̌
3 Zaanɖé wá yi din wɛ un wá wlí i, égbé zǎnzǎn. Bɔ dandan ɔ́ é
ɖo xó ɖɔ wɛ dó lě e hwɛhuhu túnflá ɖo gbɛ élɔ́ mɛ égbé gbɔn é wú,
bɔ é ɖo…Bɔ un lílɛ ́ yi nukɔn kpɛɖé gɔ́ ná, bó gosín hladyóo wlíwlí
énɛ ́ ɔ́ jí, bó wá jɛ ɖěvo jí bó ɖótó e. Hwenu e un jɛ fí ɔ,́ gan ce ko
ɖibla xo, un kanbyɔ́ nyiɖée ɖɔ ganmɛ ma kó dín bó ná dó wá agun
mɛ ǎ cé jí, égbé zǎnzǎn hwenu e un wá é. Hǔn, nyɔňá ɖésú wɛ mǐ ɖó
bó ná dó wá fí zǎn mɛ din, bó ná dó wa sinsɛnzɔ́ ɖo sinsɛnzɔ́ Aklúnɔ
ɔ́ tɔn mɛ.
4 Bɔ xó ɖɔ dó Nɔví súnnu Neville, kpódó wɛn azǎn nabí ɖé ɖíe tɔn
kpó wú wɛ un ɖe, nú nǎwe kpɛví élɔ́ ɔ,́ nɔví nyɔňu e gosín mǐ gɔń
zaanɖé wá yi é. É wɛ nyí ɖɔ, mǐ mɛ bǐ wɛ tunwun mɛ e wɛ é, Nɔví
nyɔňu Weaver wɛ. Bɔ hwenu e un ɖo nǔ lin dó súnnu ɖé wú wɛ ɖo fí
ɔ,́ ée è lɛ yɛhwesin ná gbadanu din é; éyɛ ́ nyɔňu ɔ…́Un lɛ yɛhwesin
n’i ɖo sindo élɔ́ mɛ hwenu e un…é byɔ́ ɖɔ yě ní sɔ́ ɛ wá fí ɖo azinkpo-
kɛkɛf́ɔnɔ ɖé mɛ. É kó ɖo kú li jí, ɖó kansɛɛ́ wú, bɔ zǎn énɛ́ ɔ́ kɛɖ́ɛ ́
wɛ é ɖó bó ná nɔ gbɛ ná; dotóo lɛɛ́ kó ɖe alɔ sín wǔ tɔn, é ná kó kú
ɖo ayǐhɔngbe tɔn. Bɔ un yi xwé tɔn gbe bó tɛńkpɔń bó ɖɔ xó n’i dó
azɔngbigbɔ Mawu tɔn wú, bɔ é ɖo ɖiɖɔ wɛ magbokɔ ɖɔ, “Un jɛ xá ɖɔ
hwi ní wá xɔ ce sá ǎ.” É ɖɔ, “Un—un jɛ xá ɖɔ mawuzɔẃatɔ́ ɖé ní wá
xwé ce gbe ǎ.” É ɖɔ, “Hwɛhutɔ́ wɛ un nyí.” Amɔ̌ é ɖɔ, “Mɛɖaxó, un
jló ná kú gbɔn lě ǎ.” Bɔ gbɔn mɔ̌ Grace Weber, é ɖo jǐ fí, é kplá mì yi
dɔň. Xwé lɛ ́ kɔ wá wɛ un ɖe kɛɖ́ɛ,́ bɔ nǔ kó cí kɔ nú mì ɖó kplé lɛɛ́ wú;
bɔ ɖo fínɛ ́ ɔ́ hwenu e un ɖo ɖɛ xo n’i wɛ, bó xa Nǔwlánwlán ɔ́ n’i ɔ,́ é
mɔ hwlɛngán yí. Hwe énɛ́ ɔ́ nu ɔ,́ é tlɛ sixú zé alɔ tɔn yi jǐ vɔv́ɔ́ ǎ, amɔ̌
é jló ná ná alɔ mɛ bǐ. Kpowun ɔ́ é…nǔɖé jɛ dó jǐ tɔn.
5 Bɔ hwenu e yě ɖo alɔ ná nɔzo yětɔn lɛɛ́ wɛ ɔ,́ un mɔ nǔmimɔ ɖé
dó wǔ tɔn bɔ é ɖo koklóokpó ɖé mɛ yi wɛ, bó ɖo kɔ lɛ ́ wɛ. Un ɖɔ, “É

sɔgbe, lanmɛ tɔn ná ɖo ganjí din”; bɔ xwe afɔtɔn-nukún-atɔn ko wá
yi din. Bɔ é gló kansɛɛ́ énɛ ́ ɔ,́ sín hwe énɛ́ ɔ́ nu ɖokpóó. Ényí é kú…
Kansɛɛ́ kú ɖěbǔ wɛ é kú ǎ, nǔ wɛ jɛ jǐ tɔn ɖo hǔnzɔn lixo bó hu i. Yě
sɔ́ ɛ ɖó ɔkisigɛńi nu; nǔjɛmɛjí ɖo hǔnzɔn lixo sín kú wɛ é kú.
6 Bɔ énɛ́ ɔ́ gúdo ɔ́ un ɖo nǔ lin kpɔń wɛ, ɖo gǔdo gúdo bǐ hwenu e
mɛ lɛɛ́ ɖo tíntɔń wɛ, bɔ yě ɖo han élɔ́ ji wɛ é, Hwe Énɛ́ Ɔ́ Nu Wɛ Jezu
Wá. Nǔ e jɛ pɛṕɛṕɛ ́ ɔ́ nɛ,́ É wá hwlɛń gbɛ tɔn nú xwe afɔtɔn-nukún-
atɔn énɛ́ ɔ́ lɛɛ́. Bɔ un lin nǔ kpɔń, “Nɛ̌ é kpé xá gbɔn ɔ́ nɛ.́” Bɔýá nyɔňu
énɛ́ ɔ́ tunwun ɖɔ émí ɖo nǔ bló wɛ gbɔn mɔ̌ ǎ. Ɖo hwe énɛ́ ɔ́ nu, có,
é sixú kó tunwun. Amɔ̌ mi kpɔń lě do e é kpé xá ɖɔ è nǎ ɖó akpáxwé
énɛ́ ɔ́ ɖo fínɛ ́ gbɔn ɔ,́ Hwe Énɛ́ Ɔ́ Nu Wɛ Jezu Wá.
7 Din ɔ́ tlóló cóbɔ, un—un ɖi, un jɛ kplé lɛɛ́ bló jí ɖésú ɖésú wɛ.
Ciɖaciɖa nɔ nɔ wǔ ce tawun. Égbé zǎnzǎn ɔ,́ un ɖo akpɔ mɔ wɛ tawun,
bɔ un yi—yi xo ɖɛ. Bɔ un—un ɖo xwé gbé, ɖo fí. Xwédo ce ɔ,́ un kplá
yě yi Arizona zaanɖé wá yi, bɔ un ɖo…bónú vǐ lɛɛ́ ná yi wěmaxɔmɛ.
Bɔ un lɛ ́ kɔ wá fí bó—bó ná ɖibla gbɔjɛ ́ kpɛɖé, bó ná yi nya gbě kpódó
Nɔví súnnu Wood kpódó nɔví súnnu we ɖé lɛɛ́ kpó ɖo fí; bó ná dó
yi nya gbě, ɖo aklúnɔzángbla e jǎwe ɔ́ mɛ. Mǐ xwe Kentucky. Bɔ un
ɖo…ko ɖo…é jɛ bɔ un wá ɖo gbe énɛ́ ɔ—́énɛ́ ɔ́ gbe e Nɔ. Weaver kú
dó é tlótló, bɔ é sɔgbe pɛṕɛṕɛ ́ ɖɔ má wá fí bó ná dó dó alɔ Nɔví súnnu
Neville ɖo cyɔnúwiwa énɛ́ ɔ́ mɛ.
8 Bɔ un ka ɖo tíntɛńkpɔń wɛ bó má ná…Un ka ɖo tíntɛńkpɔń wɛ
bó má ná—bó má ná ɖɔ xó dín dó wǔ tɔn, mi tunwun a, ɖo mɛ e nɔ
ɖo vo sa wɛ lɛɛ́ é mɛ ó. Ɖó, un lin ɖɔ, nǔ e nylá hú bǐ lɛɛ́ ɖokpó wɛ nyí
ɖɔ è nǎ mɔ sún—súnnu ɖé abǐ nyɔňu ɖé bɔ vo sa wɛ jɛń éyɛ ́ nɔ́ ɖe.
Un nɔ lin nǔ kpɔń tɛgbɛ ɖɔ, “Mawu, hɛn mì dó zɔ ná.” Mi mɔ a, énɛ ́
ɔ—́énɛ́ ɔ́ nɔ́ bló bɔ nǔɖiɖi nɔ́ vɔd́a hwebǐnu, mi tunwun a. Kpowun ɔ́
mi—kpowun ɔ́ mi…ényí mi—ényí mi…Un tunwun ɖɔ nú è ɖo mɛxó
nyi wɛ ɔ,́ ɖokpó ɖokpó mǐtɔn ɔ,́ nǔɖé núɖé ná jɛ dó mǐ jí jɛń wɛ. Bɔ
un tunwun ɖɔ nǔ kpɛví kpɛví énɛ ́ ɔ́ lɛɛ́ ná kpo ɖo jijɛ jí wɛ, nú è ɖo
mɛxó nyí wɛ ɔ́ nɛ,́ yě ɖó ná nyí gbɔn mɔ̌ kpowun. Amɔ̌ un lin ɖɔ nǔ
e nylá hú bǐ lɛɛ́ ɖokpó ɔ,́ é wɛ nyí ɖɔ Satáan ní xwe gǎngbakún nú
gbɛ mɛ ɖé tɔn: súnnu xóxó e nɔ ɖo aɖi jí é ɖé abǐ nyɔňu xóxó e nɔ
ɖo aɖi jí é ɖé, mi mɔ a. Un—un lin ɖɔ nyɛ kún kó jɛ tɛn énɛ́ ɔ́ mɛ
ó. Un ɖi ɖɔ un sixú dɛ ɖo yě nu, agban ce lɛɛ́, bó—bó ná yi bǎ ɖé
mɛ bɔ…Un jló ɖɔ Susu Mawu tɔn ní xwe gǎngbakún nú gbɛ ce: Éyɛ ́
sín suúluɖíɖó, sɔxwixwe, xomɛnyínyɔ,́ xomɛfífá, bó nyí gǐgɔ́ kpódó
Yɛsinsɛn ɔ́ kpó.
9 Bɔ un…nǔ tají e nɔ ci ka wǔ ce tɛgbɛ ɖo gbɛ ce bǐ mɛ lɛɛ́ ɖokpó ɔ,́
é wɛ nyí ninɔmɛ ciɖaciɖa ɖíɖó tɔn. Ényí nǔ cí kɔ nú mì sɔ mɔ̌ ɔ,́ énɛ ́ ɔ́
agbɔň nɔ́ kpé mì tawun. Un nɔ…mɔ ɖo nyiɖée mɛ ɖi mɛɖěbǔ kún ɖo
ya ké nú mì wɛ ó ɖɔhun, mi tunwun a, bɔ—bɔ ɖo bǐ mɛ ɔ́ mi nɔ ɖo…É

nɔ́ bló nú mi, mi lɔmɔ.̌ Bɔ é jɛ dó jǐ ce tlóló din bɔ é húgǎn mì tawun,
mi tunwun a, bɔ é nɔ́ vɛẃǔ tawun hwe ɖé lɛɛ́ nu, bɔ kpɛɖé vɔv́ɔ́ ɔ́ un
tlɛ nɔ sixú…Nǔ ma mɔ jɛ mɛɖée mɛ wɛ, bɔ nǔ e nɔ́ zɔń ɔ́ nɛ.́ Bɔ un
nɔ wá yi jɛ bǎ ɖé mɛ hwe énɛ́ ɔ́ nu bɔ azɔň mɔǩpán ɔ,́ ɖo tají kpódó
nǔmimɔ énɛ́ ɔ́ lɛɛ́ gěgé kpó ɔ,́ mi mɔ a, é nɔ́ wa nǔ xá mì kpowun. Un
nɔ kpɔń mɛ ɖé, bɔ un nɔ lin nǔ kpɔń, “Nǔmimɔ ɖíe. Éeǒ, éeǒ, éeǒ, é
wɛ ǎ. Ɛɛn! Mɔ̌ wɛ ǎ cé?” Mi mɔ a? Bɔ mi nɔ tunwun axɔśúsú e nɔ yi
kpó énɛ́ ɔ́ kpó ǎ kpowun. Gbɔn mɔ—̌gbɔn mɔ̌ ɔ́ mi—mi nɔ kan nǔ byɔ́
miɖée. Énɛ ́ ɔ́ gúdo ɔ́ mi nɔ jɛ nǔ lin kpɔń jí, “É nyɔ,́ mi nɔ ɖo…” Énɛ́
ɔ́ gúdo ɔ́ mi nɔ yi nǔso mitɔn mɛ bó nɔ́ ɖɔ, “É nyɔ,́ din ɔ,́ étɛ—́étɛ ́ un
ka wa nɛ?́ Nyɛ ɖíe, un ɖó—un ɖó xwe kanɖé wǒ bɔ un ko wa nǔtí nú
Aklúnɔ ɔ́ ǎ; bɔ un—un ka ko ɖo kpikpo wɛ. Bɔ étɛ ́ wɛ ka ɖo…? Óo,
mɛ ce lɛɛ́ mi.” Énɛ́ ɔ́ gúdo tlóló ɔ́ mi nɔ ɖó…nǔ e mǐ nɔ́ ylɔ́ ɖ’ayǐ ɖɔ
“wǔkúmɛ.” Mi mɛ nɔví súnnu gěgé e ɖó xwe ce ɖé lɛɛ́ nɔ́ flín nǔ e yě
nɔ́ ylɔ́ ɖ’ayǐ ɖɔ “wǔ ná kú mɛ.” Daá ce nɔ́ ɖɔ xó tɔn ɖ’ayǐ bɔ un nɔ ɖo
nǔ e ná ɖɔ wɛ é ɖe é ɔ́ kánbyɔ́ nyiɖée wɛ, bɔ un tunwun nǔ e ɖɔ wɛ
é ɖe é lo ɖo nǔgbó mɛ. Hǔn ɖo hwe énɛ́ ɔ́ nu ɔ,́ mi nɔ jɛ miɖée mɛ
mɔ jí gbɔn mɔ,̌ bɔ nǔgbó ɖěbǔ ká ɖ’é mɛ ǎ; mi ɖésúnɔ wɛ kpowun,
mi tunwun mɔ.̌ Mi mɔ a, mi tunwun mɔ,̌ mi ɖésúnɔ wɛ nɔ ɖo mɔ̌ wa
wɛ kpowun.
10 Hǔn un ɖo gǎn dó wɛ bó ná dó hwíhwɛ́ nyiɖée kpɛví ɖé lo, bó
ná dó sɔ́ nǔ nú a—ahwantɔńmɛ ɖaxó e ɖó nukún wɛ un ɖe bɔ é jǎwe
ɖo malín málín mɛ é. Bɔ énɛ́ ɔ́ gúdo ɔ́ gbɔn…Un ɖó ná yi New York
din tlóló, bɔ un…yi kplé ɖé mɛ ɖo fínɛ,́ gběxixo ɖé. Bɔ énɛ́ ɔ́ gúdo
ɔ́ bó ná jɛ te yi Shreveport, énɛ ́ ɔ́ gúdo ɔ́ bó ná lɛ ́ kɔ yi Phoenix. Bɔ
énɛ́ ɔ́ gúdo ɔ́ bó ná yi gbɔn gbadahwe jí…tofɔligbé sín dogbó Tokpɔn
Kplékplé lɛɛ́ tɔn bó ná lɛ ́ kɔ wá. Bɔ mǐ kó ɖo nǔ sɔ́ wɛ nú xugúdo
yiyi din, bó ná dó bɛ́ hwenu e mǐ ná sixú kpé wú tlóló é ɖo xwe ɔ́ sín
azǎn nukɔn nukɔntɔn ɔ́ gúdo, bɔýá ɖo Xwejísun mɛ, abǐ ɖo Lidósun
mɛ, nǔ mɔȟuntɔn ɖé; ɖo fí e è na bɛ́ ɖe ɖo Stockholm abǐ Oslo, bó
ná yi gbɔn gbɛ ɔ́ bǐ mɛ, ényí mǐ sixú kpé wú ɖo tomɛyiyi e jǎwe élɔ́
mɛ ɔ́ nɛ.́
11 Bɔ din ɔ́ un ɖo xwé, bó ɖo gbigbɔjɛ ́ kpɛví ɖé wɛ ɖɔhun, bó ná
dó vɔ́ nyiɖée mɛ mɔ ɖɔhun bó vɔ́ hlɔňhlɔń mɔ yí ɖɔhun. Bɔ nú é jló
Aklúnɔ ɔ,́ un na lɛ ́ kɔ wá ɖo Aklúnɔzángbe e jǎwe ɔ,́ bó ná gosín
Kentucky dɔň. Bɔ—bɔ nú nǔ lɛɛ́ bǐ yi ɖo ganjí ɔ,́ bɔ é jló Aklúnɔ ɔ,́ bɔ
ényí é jɛ jí nú Nɔví súnnu Neville ɔ́ nɛ;́ é nyɔ,́ un na tɛńkpɔń bó bló
sinsɛnzɔ́ ɔ́ Aklúnɔzángbe e jǎwe ɔ́ kpowun, ényí—ényí é jló Aklúnɔ ɔ́
nɛ.́ Bɔ ényí É ɖo gbesisɔ mɛ mɔ̌ ɖokpó ɔ́ ɖi Nɔví súnnu Neville ɖɔhun
ɔ,́ un—un ná wá fí. Ɛɛn nya ce, kɛɖ́ɛ ́ ɔ́ É ɖo…ényí É ɖo gbesisɔ mɛ
ná mɔ̌ ɖokpó ɔ́ ɖi Nɔví súnnu Neville ɖɔhun ɔ́ nɛ.́ Un ɖo nukún ɖo
wɛ ɖɔ É ɖo gbesisɔ mɛ. Din ɔ,́ mi mɔ a, énɛ ́ ɔ́ gúdo ɔ́ un tunwun ɖɔ

ɖo malin málín mɛ ɔ́ un na, ényí é jló Aklúnɔ ɔ,́ un na gosín mi gɔń
zaanɖé din.
12 Bɔ un…wɛn kléwún kléwún ɖé lɛɛ́ kpowun, nú un mɔ nǔ kpeví
ɖé yí ɖo ayixa ce mɛ ɔ,́ énɛ ́ ɔ́ gúdo ɔ́ un—un—un nɔ mɔ ɖo nyiɖée mɛ
ɖi un jló ná ɖɔ tɔń nú mi ɖɔhun, mi mɔ a, bɔ mǐ sixú ɖó kɔnɖókpɔ́ lɛ ́
lɛ ̌ dó e. Din ɔ,́ un ɖibla mɔ nabí ɖé yí, atɔɔ́ń abǐ ayizɛń bɔ yě wá nú
mì tlóló din ɖo ayisɔnmɔ tó fí. Bɔ un ɖidó, bó yi xɔ azǎn we ɖé ɖo
fí, bó yi dɔn sín gbě nya gbé ɖo hɛnkɛń fí. Bɔ un nɔ yi byɔ́ zunkan
lɛɛ́ mɛ, bó nɔ́ sɔ́ nǔwlánnú kpódó wěma kínkán kpó. Mi mɔ a? Din ɔ́
hwenu e gbɛmɛ nɔ ɖibla hɔń bó nɔ́ nyí kéze ɔ,́ un nɔ gán jɛ atín ɖé
wú ɖo fíɖé. Ényí un ma yi dɔ́ amlɔ ǎ ɔ,́ un nɔ jɛ ɖɛ xo jí, bɔ énɛ ́ ɔ́
gúdɔ ɔ́ nyɛ ɔ,́ Aklúnɔ ɔ́ ná ná nǔɖé mì, un nɔ jɛ nǔ kléwún kléwún ɖé
lɛɛ́ wlán d’é wú jí, mi mɔ a. Mi tunwun nǔ e ɖɔ wɛ un ɖe é; nú mi jɛ
mi ɖóɖónɔ,́ bɔ énɛ ́ ɔ́ gúdo ɔ́ mi…Énɛ́ ɔ́ gúdo ɔ́ ɖo fí ɔ,́ un nɔ wlán ɛ
bǐ xwíí ɖo wěmaxwɛ ɖé jí. Bɔ énɛ́ ɔ́ gúdo ɔ́ nú è wǎ ylɔ́ mì ɔ,́ un nɔ
kán wezun tɔń bó nɔ́ yi sɔ́ wěmaxwɛ ce bó nɔ́ yi dó nukún gbɔn mɛ
bó ná dó mɔ nǔ e un sixú sɔ́ dó jɛ jí é, mi mɔ a. Nǔ e jɛ wá yi tlóló
din ɔ́ nɛ.́
13 Hǔn din ɔ,́ é jló mì ɖɔ, ényí é jló Aklúnɔ ɔ,́ un ná ɖɔ xó kpowun…
Un ɖo tíntɛńkpɔń wɛ bó ná dó sɔ…́sɛ wǔ xwe nú wɛn ɖaxó, gaga élɔ́
lɛɛ́, mi mɔ a; fí e é nɔ́ xɔ ganxixo nabí ɖé nú mɛ ɖe é. Bɔ Aklúnɔ ɔ́ dó
alɔ mì bɔ un wa azɔ̌ tɔn kléwún kléwún ɖo Chicago, ɖo zǎn gǔdo tɔn
ɔ́ mɛ ɖo fínɛ,́ nú cɛj́ú gban mɔ.̌ Bɔ mɛɖé wá dɔň, bó ɖɔ, “Un tunwun
ɖ’ayǐ ɖɔ é ɖo hwɛ mɛ ǎ, amɔ̌ a blǒ!” Hǔn cɛj́ú gban, ɖo ganxixo we
adaɖé, abǐ atɔn mɔ̌ tɛnmɛ, mi tunwun. Hǔn bɔýá ɔ́ un sixú yá wǔ zǎn
mɛ din bó ná zán nyiɖée gbɔn mɔ̌ kpɛɖé, bó má ná dó hɛn mi ɖó
te dín ó.
14 Mawu ní xo ɖɛ dó mi jí. Fíɖěbǔ e un sixú yi ɔ,́ tɛn ɖě ná tíin bó cí
goxɔ élɔ́ e ɖo fí é ɖɔhun ǎ. Xwé ce gbe wɛ, xwé víví ɖé gbe wɛ. Bɔ un
ɖo wǔvɛśexámɛ mɛ xá Weaver sín hɛňnu ɔ.́ Kpódó nɔví súnnu vívɛńá
sinmɛnɔ élɔ́ e kú é kpó ɔ,́ un xo ɖɛ ɖo kpɔ́ xá ɛ kpɛɖé cóbɔ é ɖidó, bɔ
é ká jɔ mɛ jijɔɖagbenɔ ɖé. Bɔ é kó ɖo Xwégbe kpódó Mawu kpó din,
bɔ nǔ bǐ kó fó. Bɔ gbɔn ɖěbǔ ɔ́ é ná byɔ́ ɖɔ mi ní yi dandan, bɔ mǐ mɛ
bǐ wɛ tunwun mɔ.̌ Hǔn mǐ ɖo…nú Aklúnɔ ɔ́ ní ná gbɔjɛ ́ lǐndɔň yětɔn
yětɔn lɛɛ́ ɖo fífá mɛ, bɔ gbe ɖokpó ɔ́ mǐ ɖo nukún ɖó wɛ ɖɔ mǐ lɔmɔ̌
ná yi byɔ́ To ɖé mɛ ɖo dɔň, fí e azɔn, nǔlinkpɔń kpódó kú kpó ɖěbǔ
má ɖe ǎ é. Káká yi jɛ hwe énɛ́ ɔ́ nu ɔ,́ mi nú mǐ ná vɛ́ kó wa nǔ e wú
mǐ kpé é bǐ nú Wɛnɖagbe ɔ́ kpowun.
15 Bó ná dó ɖɔ xó dó nǔ ma mɔ jɛ mɛ ɖésúnɔ mɛ wú ɔ,́ un ɖo ɖɛ xo
d’é wú wɛ égbé zǎnzǎn. Ani wɛ mi sixú kó wa nú mi ma ɖó nǔ ma mɔ
jɛ mi ɖésúnɔ mɛ ǎ? Mi ni vɛ ́ kó lin nǔ d’é wú kpɔń kpowun. Gbɛninɔ
sín akpá ɖé xwé wɛ nyí nǔ ma mɔ jɛ mɛ ɖésúnɔ mɛ. É cí ɖi énɛ ́ ɔ́ ná

mì akɔńkpinkpan ɖɔhun hwenu e un lin nǔ d’é wú é. Ényí mi ma ɖó
nǔ ma mɔ jɛ mi ɖésúnɔ mɛ ɖěbǔ ǎ ɔ,́ mi na kó cí ɖi abunɛḱa e è dǒ
nǔkíja ná é ɖé ɖɔhun, mi na kó ɖó nǔ mɔ ɖo mɛ ɖésúnɔ mɛ ɖěbǔ ǎ.
Nǔɖěbǔ ná kó ɖe bɔ mi ná sixú kpé wú bó wa azɔ̌ gbɔn jǐ tɔn ǎ. É
cí ɖi súnnu ɖé kpódó asi tɔn kpó ɖɔhun, bɔýá ɔ́ nú éyɛ ́ nyɔňu ɔ́ jló
nǔɖé bó ná wa ɔ,́ bɔ yě ɖo tíntɛńkpɔń wɛ bó ná dó wa azɔ̌ ɖó kpɔ́ (ɖo
tají ɔ́ Klísusɛntɔ́ lɛɛ́), bɔ mɛ ɖě ɔ́ jló ɖɔ…Bɔ énɛ́ ɔ́ gúdo ɔ́ nú mi wá cá
ɖó kpɔ́ bó…mi nɔ wá mɔ nǔ e éyɛ ́ nyɔňu ɔ́ kó dó sin é; é nɔ́ wá mɔ
ɖɔ…Mi mɔ a, nǔ ma mɔ jɛ mɛ ɖésúnɔ mɛ ɔ́ nɔ́ wá dɔn mi cá ɖó kpɔ́
hú tawun. Bɔ mɛɖé nɔ́ ɖɔ nú mi ɖɔ, “É nyɔ,́” bó nɔ́ ɖɔ, “vɛ ̌ kó lin nǔ
dó asi towe kpɛví e dɛ ɖo nǔ ma mɔ jɛ hwi ɖésúnɔ mɛ nu hwenu e
a ma nyɔ́ sɔ mɔ̌ ǎ é wú,” abǐ “asú towe e dɛ ɖo nǔ ma mɔ nǔ jɛ hwi
ɖésúnɔ mɛ nu hwenu e a ma nyɔ́ sɔ mɔ̌ ǎ é. Énɛ ́ ɔ́ gúdo ɔ́ hwenu e è
sɔ́ énɛ ́ ɔ́ bǐ kɛ mɛ ɔ,́ kpɔń lě do e a nɔ mɔ hwiɖée mɛ kpan nukɔn éyɛ́
súnnu ɔ́ gbɔn é. Mɛ ce lɛɛ́ mi, kpowun wɛ é nyí ɖɔ mi nɔ…” Mi mɔ a,
é byɔ́ ɖɔ mi ní nɔ́ ɖó nǔ ma mɔ jɛ mi ɖésúnɔ mɛ ɖo dandan mɛ. Xó ɔ́
bǐ jɛń kó nɛ.́
16 Bɔ mi ni vɛ ́ kó lin nǔ kpɔń kpowun, dó nǔ mɔ ɖo mɛɖée mɛ lɛɛ́
wú, ani wɛ é ná kó nyí nú mi ma ko nɔ mɔ nǔ ɖěbǔ ɖo miɖée mɛ ǎ,
wǔvɛḿimɔ lɛɛ́ ɖěbǔ abǐ nǔtí? Ani wɛ é ná kó nyí ényí wǔvɛ́ ɖěbǔ lɔ
má ɖe ǎ? Mi na kó ɖó nǔ mɔ ɖo mɛɖée mɛ ɖěbǔ lɔ ǎ. Mi mɔ a? Bɔ ényí
mi má ka ɖó nǔ mɔ ɖo mɛɖée mɛ ɖěbǔ ǎ ɔ,́ hǔn mi dɔn nǔmɔjɛnǔwú
mitɔn lɛɛ́ ɖokpó bú nɛ.́ Mi mɔ a? Hǔn, mi mɔ a, nǔ bǐ wɛ sɔgbe pɛṕɛṕɛ ́
kpowun gbɔn ɖěbǔ. Hǔn, “Mawu, vɛ ̌ kó jɔ wǔ mǐ bónú mǐ ná dɛ ɖ’é
nu kpowun,” nǔ ɔ́ bǐ jɛń kó nɛ.́ Ényí mǐ sí te kpódó wǔjɔmɛ énɛ́ ɔ́ kpó
ɔ,́ bó xwe te ɖo fínɛ ́ bó ɖɔ, “Mǐ tunwun ɖɔ hwenu e gbɛ élɔ́ ná vɔ dó
é ɔ,́ ɖěe wa ɖaxó ɔ́ ɖo akpá ɖě ɔ́ xwé ɖo fí e mǐ kpan nukɔn xwe é.”
Bɔ énɛ́ ɔ,́ mǐ—mǐ nɔ́ wá flín ɖɔ nǔ élɔ́ lɛɛ́ bǐ ɔ,́ nǔ ma mɔ jɛ mɛ ɖésúnɔ
mɛ ɖé kpowun wɛ.
17 Énɛ́ ɔ,́ mɛɖé lɛɛ́ nɔ́ tɛńkpɔń bó ná dó sɔ́ Klísusinsɛn ɔ́ xlɛ,́ ɖɔ jí lé
“mi mɔ kantúntún ɖo hǔn cí jǐ nú mɛ sí. Mi mɔ…” Gbeɖé, mi mɔ ǎ.
“Mi mɔ kantúntún ɖo nǔ ma mɔ jɛ mi ɖésúnɔ mɛ sí.” Kpɔń, gbeɖé!
Mi nɔ ɖó nǔ ma mɔ jɛ mɛ ɖésúnɔ mɛ ɖě jɛ ɖě jí wɛ hwenu e mi húzú
Klísusɛntɔ́ é, ɖó ɖ’ayǐ ɔ́ mi cí ɖi nǔɖémálinkpɔńtɔ,́ nǔɖémákéyanátɔ́
ɖé ɖɔhun, nǔ ɖěbǔ e é na bo nyí ɖo hɛnkɛń dɔň é, ma nɔ kéya nú nǔ
e mi nɔ wa ɖ’ayǐ é.
18 Amɔ̌ hwenu e mi wá húzú jɛ Klísusɛnɔ́ téwúngbéjú ɖé ɔ,́ mi nɔ
ɖo nǔ linkpɔń wɛ hwebǐnu ɖɔ, “Nǔ ce ka nɔ hun xomɛ nú Aklúnɔ ce
a? Ényí un sixú kó se nǔ ɖé sín gɔň Tɔn wɛ é nyí ɔ!́” É nɔ́ bló bɔ mi
sɔ́ nɔ́ mɔ nǔ jɛ mi ɖésúnɔ mɛ ǎ, bó nɔ́ bló bɔ mi nɔ nɔ acéjí. Nǔ e nɔ́
sɔ́ mi dó ɖó nǔ e mi nyí ná ɔ́ nɛ.́ Hǔn ɖo nǔ bǐ gúdo ɔ,́ ɖɛxodómɛjí ɖé
wɛ nǔ ma mɔ jɛ mɛ ɖésúnɔ mɛ nɔ nyí. Alɔ e mɛ mi nɔ kpɔń ɛ dó ɔ́ wɛ

nyí xó ɔ.́ Alɔ e mɛ mi nɔ kpɔń ɛ dó ɔ́ wɛ nyí xó ɔ.́ Mi mɔ a? Ényí mi
vɛ ́ kó kpɔń akpá ɖě ɔ́ xwé ɔ,́ ɖo fínɛ—́ɖo fínɛ ́ ɔ…́Ɖěbǔ e nǔɖěbǔ e mi
kpa fɛɖ́ɛ ́ sɔ ɔ,́ mi na lɛ ́ kpo ɖo akpá tɔn xwé we ɖó wɛ jɛń wɛ, mi mɔ
a. Hǔn é byɔ́ ɖɔ mi ná kpɔń akpá tɔn xwé we lɛɛ́.
19 Hǔn nǔ má mɔ jɛ mɛ ɖésúnɔ mɛ…Un lin ɖɔ, “Óo, mɛ ce lɛɛ́ mi, é
wɛ nyí…Ani wɛ nǔ má mɔ jɛ mɛ ɖésúnɔ mɛ élɔ́ ká nyí? Ényí un sixú
kó jɔ wá gbɛ ɖo nǔ má mɔ jɛ mɛ ɖésúnɔ mɛ mɛ vo wɛ é nyí ɔ.́” É nyɔ,́
ényí un ma ko ɖó nǔ má mɔ jɛ nyi ɖésúnɔ mɛ élɔ́ wɛ é nyí ɔ,́ un na kó
nyí nǔ e un nyí é ǎ. Un na kó nyí Klísusɛntɔ́ ǎ nɛ,́ vlafo. Nǔ má mɔ jɛ
nyi ɖésúnɔ mɛ énɛ́ ɔ́ wɛ kun mi wá Jezu Klísu gɔń ɖi hǔn ɖɔhun. Mi
mɔ a? Hǔn, é nyí ɖɛxodómɛjí sín nǔ ɖé nú mì.
20 Hǔn gbɔn mɔ̌ ɔ,́ ɖi lě e Pɔĺu kó ɖɔ gbɔn ɔ,́ sɔ mɔ̌ e é ɖó nǔ má mɔ
jɛ é ɖésúnɔ mɛ abǐ nǔɖé abǐ nǔ ɖě ɔ,́ azɔn atɔn wɛ é kó yi kan nǔ byɔ́
Aklúnɔ ɔ́ bónú—bónú è nǐ ɖe énɛ́ ɔ́ sín éyɛ ́ mɛ. Bɔ Aklunɔ ɔ́ ɖɔ, “Sɔĺu,
Nyɛ sín…Pɔĺu, wǔjɔmɛ Ce wɛ nyí nǔ e hudó we ɔ́ bǐ.”
21 É ɖɔ, “Hǔn, un na sɔ́ gǎnmaɖó ce lɛɛ́ dó jlá ajɔ̌ nú nyiɖée. Ɖó
hwenu e un ma ɖó gǎn ǎ ɔ,́ hwenɛńu wɛ un nɔ mɔ hlɔňhlɔń.” Mi mɔ
a? Ényí jlǒ Mawu tɔn jɛń wɛ ɔ,́ é sɔgbe.
22 Din ɔ,́ un kan nǔ byɔ́ Ɛ hwe ɖé nu wá yi hwenu e é nɔ́ wa nǔ xá
mì tawun ɖ’ayǐ é, é nɔ́ dó xɛsi nú mì. Bɔ É ɖɔ nú mì, xwe tántɔn abǐ
wǒ mɔ̌ ɖíe, É ɖɔ, “É sɔ́ ná lɛ ́ dó xɛsi nú we ɖě ǎ.” Bɔ é sɔ́ nɔ́ bló mɔ̌
kpɔń gbeɖé ǎ. Éeǒ, nya ce; a—ado tɔn sɔ́ nɔ́ hu mì ǎ. Un nɔ mɔ ɖo
nyiɖée mɛ kpowun wɛ, amɔ̌ un tunwun ɖɔ é ɖo fínɛ;́ amɔ̌ un nɔ ɖo
nukɔn yi wɛ kpowun ɖó é sɔ́ nɔ́ dó xɛsi nú mì ɖě ǎ, un dó kú ɖaxó dó
énɛ́ ɔ́ tamɛ.

Din ɔ,́ É sixú kó ɖɔ, “É sɔ́ ná tíin ɖě ǎ,” mɔ̌ ɖokpó ɔ́ pɛṕɛṕɛ ́ ɖi, “É
sɔ́ ná dó xɛsi nú we ɖě ǎ” ɖɔhun.
23 Hǔn jlǒ Tɔn wɛ ɖɔ é ní jɛ, hǔn un nɔ zunfán ɛ kpowun bó nɔ́ ɖɔ,
“Un dó kú nú We, Aklúnɔ, un na ɖi zɔnlin gbɔn mɔ.̌”
24 Din ɔ,́ mi nú mǐ ná dó kɔ do nú cɛj́ú ɖokpó géé nú—nú ɖɛxixo.
Byɔb̌yɔ́ ɖeɖóvo ɖé ká ɖe nú ɖɛxixo a? (Un mɔ bɔ è sɔ́ lɛňsuví ɖé
lɛɛ́ ɖó fí.) Mi zé alɔ mitɔn lɛɛ́. Aklúnɔ, xo ɖɛ dó vǐ Towe lɛɛ́ bǐ jí
ɖokpó ɖokpó.
25 Tɔ́ mǐtɔn e nɔ́ nɔ Sɛx́wé, hwenu e din ɔ́ mǐ ɖo sisɛkpɔ́ wǔjɔmɛ
Xɔśúzinkpo Towe ɖaxó, ée d’agba ɔ́ é ɔ,́ ɖó è byɔ̌ mǐ ɖɔ mǐ ní wá
wútu. Mǐ ká ɖo wǐwá wɛ gbɔn gbeníná Jezu Klísu tɔn jí. Bɔ mǐ wá
kpódó nǔlinkpɔń mǐtɔn lɛɛ́ bǐ kpó, bó zlɔń agban yětɔn ɖó jǐ Tɔn ɖó
É nɔ́ kpé nukún dó mǐ wú. Mi kpɔń gbɔdónúmɛ e énɛ́ ɔ́ nyí, bó ná
dó tunwun ɖɔ É nɔ́ kpé nukún dó mǐ wú é. Mawu ɖaxó Sɛx́wé tɔn ɔ,́
Gbɛɖótɔ́ ɔ,́ nɔ́ kpé nukún dó mǐ wú, mǐ mɛ e nyí ɖǐɖó Tɔn é. Xomɛ
nɔ hun mǐ dó énɛ́ ɔ́ tamɛ tawun, Aklúnɔ. Gbɔdónúmɛ ɖaxó ɖé wɛ é

nyí ɖo hwenu élɔ́ lɛɛ́ e mɛ mǐ ɖo gbɛ nɔ wɛ ɖe é, hwenu e é cí ɖɔ
gbɔdónúmɛ ɖě kún ɖe bɔ è nǎ sixú mɔ—mɔ yí ɖo Xó Towe mɛvo ó
ɖɔhun. Bɔ gbɔdónúmɛ mǐtɔn ká nɛ,́ é wɛ nyí Akpádídó Towe. Bɔ ɖo
Akpádídó Towe mɛ ɔ,́ A ɖɔ ɖɔ mɛ jí lé mǐ ní byɔ́ nǔ e hudó mǐ lɛɛ́, bɔ
“Ényí mi na byɔ́ nǔ ɖěbǔ ɖo Nyǐkɔ Ce mɛ ɔ,́ Un na bló.” Bɔ Akpádídó
ɖaxó ɖaxó élɔ́ lɛɛ́ bǐ: “Mi byɔ́ bónú mi na mɔ yí. Mi ɖɔ nú só élɔ,́ ‘Sɛ
tɛn,’ bó má ka xo nǔ kpɔń ó, é ná sɛ tɛn.” Akpádídó élɔ́ lɛɛ́ bǐ ɔ,́ mǐ
sixú dɔn sín Énɛ́ ɔ́ mɛ ée nyí nǔ e byɔ́ wɛ mǐ ɖé é pɛṕɛṕɛ.́
26 Alɔ lɛɛ́ yi jǐ, yě ɖó hudó nǔɖé tɔn, Aklúnɔ. A tunwun hudó yětɔn;
nǎ, Tɔ.́ Un sɔ́ ɖɛ ce kpódó yětɔn kpó ɖó nukɔn Towe, alɔ ce lɛɛ́ ɖo jǐ
ɖo kpɔ́ xá yětɔn lɛɛ́. È sɔ́ ɖó fí ɖo távo élɔ́ jí ɖo fí, è sɔ́ lɛňsuví lɛɛ́ ɖó
fí. Óo, kpɔń lě do e mɛ élɔ́ lɛɛ́ e ɖó nǔɖiɖi sɔ é, nǔɖiɖi akɔńkpinkpan
tɔn, Aklúnɔ…É cí ɖi nǔɖé wɛ kpowun bɔ A xo ɖɛ dó jǐ ce gbɔn gbla
tɔn mɛ ɖɔhun, ɖɔ má sixú xo ɖɛ nú azinzɔnnɔ lɛɛ́. Fíɖěbǔ, fí e é ná
bó nyí ɔ,́ fíɖěbǔ e un nɔ yi ɔ,́ nǔɖé é nɔ́ nyí bó nɔ́ kúnkplá ɖɛxixo nú
azinzɔnnɔ lɛɛ́. Mawu, nǎ alɔdó mɛ lo. Un xo ɖɛ kpódó ayixajlɔj́lɔ́ kpó
ɖɔ Hwi ni ná hudó e byɔ́ wɛ lɛňsuví élɔ́ lɛɛ́ e è sɔ́ ɖó fí lɛɛ́ ɖe, nú mɛ e
byɔ́ lɛɛ́ é. Gbɔ nú nǔbláwǔkúnúmɛ Towe ní nɔ yě jí.
27 Aklúnɔ, mǐ mɔ nǔ jɛ wú ɖɔ Nɔví nyɔňu Hicks ɖó nǎwe ɖé ɖo fí,
ée dó jɔhɔnmɛhún gbɔn ali ɔ́ bǐ xo káká wá fí bó gosín fíɖé bónú è nǎ
xo ɖɛ n’i, kpódó kansɛɛ́ kpó; bó kó jló ná tunwun nú émí sixú kó kpé
wú sɔ́ ɛ wá dě ají. Un xo ɖɛ, Mawu, ɖɔ Hwi ní hwlɛń gbɛ mɛ énɛ́ ɔ́
tɔn; nǎ bónú é ní nyí mɔ.̌ Nɔví ce ví kpɛví, Mikie, ée ɖo ayǐmlɔḿlɔ́ ɖo
dɔň bó ɖo azɔn jɛ wɛ lobo ɖo vivi wɛ, kpódó avivɔ syɛńsyɛń ɖé kpó
ɔ,́ tlóló din wɛ un tɔń gbɔn hɔn ɔ́ linu. Aklúnɔ, un—un ɖi ɖɔ mǐ xo ɖɛ
kpódó nǔɖiɖi kpó ɖo fínɛ ́ bónú A nǎ ɖó alɔ tɔn te, bɔ un—un—un dó
kú nú We, ɖó un ɖo mimɔ wɛ ɖɔ avivɔ ɔ́ kó ɖo kínkɔń sín súnnuví ɔ́
jí wɛ cóbɔ un tɔń sín xɔ ɔ́ mɛ.
28 Din ɔ,́ Aklúnɔ…bɔ un dó kú nú We dó nǔ élɔ́ lɛɛ́ bǐ tamɛ. Din ɔ́
nyɛ jí wɛ é jɛ ɖɔ má ɖɔ xó dó Xó Towe wú. Nǎ Xó Towe mǐ, Aklúnɔ.
“Xó Towe wɛ nyí Nǔgbó ɔ.́” Xo ɖɛ dó lǐndɔň mǐtɔn lɛɛ́ jí bó ná mǐ
wǔ—wǔjɔmɛ e hudó mǐ é, bónú mǐ nǎ sixú mɔ ɛ yí sín Akpádídó
Mawu tɔn lɛɛ́ mɛ zǎn mɛ din, ɖo Xó ɔ́ mɛ, bónú é ná hɛn sɔ mǐ ɖo
kpikpotɔ́ aklúnɔzángbla élɔ́ tɔn mɛ; nǎ bónú é ní nyí mɔ.̌ Xo ɖɛ dó
agunnukɔntɔ́ mǐtɔn jí, lǐndɔň akɔńkpinkan tɔn élɔ,́ asi tɔn, vǐ tɔn lɛɛ́,
agunvíwú-kpénukúndótɔ́ lɛɛ́, nǔjíkpɔńtɔ́ lɛɛ́, kpódó mɛ ɖokpó ɖokpó
e nɔ byɔ́ xɔ élɔ́ mɛ abǐ ée nɔ tɔń sín mɛ lɛɛ́ é kpó bǐ jí; nǎ bónú é ní
nyí mɔ,̌ Tɔ.́ Ɖo Nyǐkɔ Jezu Klísu tɔn mɛ wɛ mǐ byɔ́ ɖɛxodómɛjí élɔ́ lɛɛ́
bǐ ɖe. Amǐ.
29 Din ɔ,́ un jló ná xa nǔ ɖo tɛn we nǔwlánwlán Aklúnɔ ɔ́ tɔn lɛɛ́ tɔn
mɛ. Un jló ná xa nǔ ɖo Ɖɛhan lɛɛ́ Wéma mɛ jɛ nukɔn, Ɖɛhan 86 gɔ́ ɔ.́
Bɔ énɛ ́ ɔ́ gúdo ɔ́ un jló ná xa nǔ ɖo Mɛmímɛ́ Matíe mɛ, wěmata 16 gɔ́

ɔ,́ 1 yi 3. Bɔ un jló ná xa akpáxwé Ɖɛhan élɔ́ tɔn ɖě, é nyí étɔn bǐ wɛ
ǎ amɔ̌ jɛ te káká yi wěmafɔ 11 gɔ́ ɔ́ mɔ̌ jí, ée nyí ɖɔ è nǎ zɛ wevlɔɖ̌ó
tɔn wú zaan é.
30 Bɔ un jló ná jlá élɔ́ ɔ,́ ényí un sixú ylɔ́ ɖɔ xóta ɖé ɔ́ nɛ,́ cóbónú
un ná jlá xó d’é wú: Kpɔj́ijɛ Hwenu Kpódó Wuntun Tɔn Kpán. “Kpɔj́ijɛ
hwenu ɔ́ sín Wuntun,” énɛ ́ ɔ́ cí nǔ e sín sise gɛd́ɛ ́ ɖɔhun. Kpɔj́ijɛ (Mi
mɔ a?) Hwenu, kpɔj́ijɔ hwenu, nǔ e é nyí din ɔ́ ká nɛ.́ Kpódó Wuntun
kpɔj́ijɛ hwenu énɛ́ ɔ́ tɔn kpó.
31 Ɖo—ɖo Ɖɛhan, Davídi sín ɖɛ, Ɖɛhan 86 gɔ́ ɔ́ mɛ.

Yǐ ɖɛ ce, MAWU MAVƆMAVƆ e, ɖǒtó mì: ɖó gbɛďónɔ wɛ un nyí
bó nyí mɛmaɖómɛɖé.
Nya xɛ ɖo lǐndɔň ce jí; ɖó un ɖo gbejí nú we: Hwɛ Mawu ce

e, hwlɛň nyɛ mɛsɛntɔ́ towe e sɔ́ nyɛɖée jó nú we ɔ́ gán.
Kú nǔbláwǔ nú mì, Aklúnɔ e: ɖó hwi wɛ un nɔ ylɔ́ ayǐhɔńgbe

ayǐhɔńgbe.
Dǒ xomɛhunhun nú nyɛ mɛsɛntɔ́ towe: ɖó hwi wɛ, Aklúnɔ e,

un sɔ́ lǐndɔň ce jó ná.
Ɖó hwɛ, Aklúnɔ, a nyɔ,̌ a ɖo gbesisɔ mɛ bó ná sɔ́ hwɛ kɛ mɛ;

a nɔ nyɔ́ xomɛ dó mɛ e nɔ ylɔ́ we lɛɛ́ bǐ wú.
Ɖǒtó, MAWU MAVƆMAVƆ e, bó se ɖɛ ce;…se vo e sa wɛ un ɖe

lɛɛ́ é.
Adǎn gbo mì ɔ́ hwi wɛ un nɔ ylɔ:́ ɖó a nǎ yí ɖɛ ce.

Óo, énɛ ́ ɔ́ má nyɔ́ kpɔń ǎ cé? “A nǎ yí ɖɛ ce.”
Nǔmɛsɛn ɖě cí hwi ɖɔhun ǎ, Aklúnɔ e; nǔmɛsɛn ɖě sixú wa

azɔ̌ ɖi azɔ̌ e a nɔ wa é ɖɔhun ǎ.
Akɔta e a ko blǒ lɛɛ́ bǐ ná wá ɖe kɔ́ nú wɛ, Aklúnɔ e; a nǎ kpa

susu nú nyǐkɔ towe.
Ɖó a d’agba, a nɔ wa nǔjíwǔ: hwi ɖokpónɔ wɛ nyí Mawu.

Mi ɖótó lo:
Xlɛ ́ ali towe un ná gbɔn é mì, MAWU MAVƆMAVƆ e; un—un ná

xwedó xó towe dó wa nǔ ná: blǒ bónú ayixa ce jɛ kpɔ́ xá sísíɖíɖó
nú nyǐkɔ towe. (Bǔteninɔ! Mi mɔ a?)…blǒ bónú ayixa ce jɛ kpɔ́
xá sísíɖíɖó nú nyǐkɔ towe.

32 Din ɔ́ un ɖo xó ɖɔ dó kpɔj́ijɛ kpódó hwenu wuntun kpó wú wɛ. Din
ɔ,́ ɖo wěmata 16 gɔ́ ɔ́ Mɛmímɛ́ Matíe tɔn ɔ́ mɛ:

Falizyɛn lɛɛ́ kpódó Saduseɛn lɛɛ́ kpó wá,…yě jló ná tɛń ɛ kpɔń
ɔ,́ bó ɖɔ n’i ɖɔ ní jlɛ ́ wuntun e gosín jǐxwé é ɖé.

Bɔ É ka yí gbe nú yě ɖɔ, É jɛ gbada ɔ,́ mi nɔ ɖɔ, Un…Gbɛmɛ
ná hɔń sɔ yí e ná hɔń: ɖó hwe gba amizɛń.
É ka su zǎnzǎn ɔ,́ mi nɔ ɖɔ gbɛmɛ ná dó ablu…jǐ ná ja égbé:

ɖó gbɛmɛ myá bó dó ablu d’é mɛ. Yɛmɛnúwatɔ́ lɛɛ́ e mi, ényí
gbɛmɛ ná cí alɔkpa ɖé ɔ́ mi nɔ mɔ énɛ́ ɔ́ bó nɔ́ tunwun; ényí mi
ka mɔ hwenu e mi ɖe ɔ́ sín wuntun lɛɛ́ ɔ́ mi sixú tunwun ǎ cé?
Aklúnɔ ɔ́ ní kɔn acɛ fɛńú tɔn Tɔn lɛɛ́ dó Xó élɔ́ sín xixa jí.

33 Din ɔ,́ mǐ ɖo kpɔj́ijɛ élɔ́ xó ɖɔ wɛ, kpɔj́ijɛ hwenu; wuntun kpɔj́ijɛ
hwenu ɔ́ tɔn. Mi mɔ a, Jezu ɖo fí, ɖo Nǔwlánwlán xixa gǔdo tɔn élɔ́
mɛ ɔ,́ É ɖo nǔ gbɛ́ nú agungán lɛɛ́ sín gbɛ̌ ɔ́ wɛ ɖó hwenu ɔ́ abǐ wuntun
hwenu ɔ́ tɔn e yě má kpé wú bó tunwun ɖó vo ǎ wú. Din ɔ,́ énɛ ́ ɔ́ kó
nɔ́ nyí nǔ ɖaxó ɖé nú togun ɔ́ tɛgbɛ, mi mɔ a, è nǎ kpé wú bó tunwun
wuntun hwenu e mɛ ɖo gbɛ nɔ wɛ ɖe é ɔ́ tɔn ɖó vo; ɖó Mawu nɔ́ wlán ɛ
nyi wɛn bónú mɛ ɖěbǔ ní má xo kpo ó.
34 Din ɔ,́ hwɛhwɛ ɔ,́ un nɔ lɛ ́ kɔ yi gǔdo bó nɔ́ yi sɔ́ kpɔńdéwú
mawuzɔẃatɔ́ ɖě lɛɛ́ tɔn, mɛsɛntɔ́ Aklúnɔ ɔ́ tɔn ɖěvo lɛɛ́ tɔn ɖo
Mawuxówéma ɔ́ hwenu (ɖi wuntun Nɔwée hwenu tɔn ɔ,́ wuntun
Daniyɛĺi hwenu tɔn ɔ,́ kpódó—kpódó kpikpotɔ́ kpó ɖɔhun, wuntun
vovo lɛɛ́), amɔ̌ un jló ná gbɔn akpá nú énɛ́ ɔ́ dín zǎn mɛ din bó—bó
ná dó hwlɛń ganmɛ dó, bó ná dó sixú kpé wú bó…Amɔ̌ ali Mawu tɔn
wɛ é ká nɔ́ nyí tɛgbɛ, ɖɔ è nǎ ná yě hwenu ɔ́ sín wun—wuntun jijɔmɛ
tɔn ɖé, bónú mɛ bǐ ná dó tunwun hwetɛńu wɛ é—é nyí é pɛṕɛṕɛ.́ Bɔ
Falizyɛn élɔ́ lɛɛ́ ɖó ná kó tunwun hwenu yětɔn. Yě ɖó ná kó tunwun
hwenu e é nyí é. É lɛ ́ ɖɔ ɖo fí ɖěvo ɖɔ jí, “Ényí mi ko tunwun Mì
wɛ ɔ,́ mi na kó tunwun azǎn Ce.” Mi mɔ a? É—é nyí nǔ tají, nǔ—nǔ
ɖaxó ɖé ɖɔ mǐ ní mɔ nukúnnú jɛ mɛ. Mi mɔ a, “Nukúnnú mɔ jɛ nǔ
mɛ ma ɖó!”
35 Nǔ e yě nɔ́ ɖɔ dó gbeyíɖɔ lɛɛ́ wú tɛgbɛ ɔ́ nɛ,́ yě nɔ́ ɖɔ, “Bɔ é ɖó
nukúnnú mɔ jɛ nǔ mɛ, gbɔn nǔmimɔ e nɔ gosín Aklúnɔ ɔ́ gɔń lɛɛ́
é gbla mɛ. Bɔ Aklúnɔxó ɔ́ wá gbe—gbeyíɖɔ hwexónu tɔn lɛɛ́ gɔń.”
Mi mɔ a, yě nɔ́ ɖó nukúnnú mɔ jɛ nǔ mɛ gbɔn Aklúnɔxó ɔ́ gbla mɛ,
gbɔn gbeyíɖɔ lɛɛ́ jí. Bɔ énɛ ́ ɔ́ gúdo ɔ,́ gbeyíɖɔ lɛɛ́ nɔ́ ná wuntun ɖé.
Ɖi kpɔńdéwu ɖɔhun ɔ,́ nya ɖé mlɔ́ aja jí xɔ hwenu ɖé, énɛ ́ ɔ́ gúdo ɔ́
é lílɛ ́ bó mlɔ́ aja ɖě ɔ́ jí. É byɔ́ ɖɔ nya ɖé ní de nǔ jɛ mɛ.̌ Bɔ óo, nǔ
sukpɔ́ tawun ɖe bɔ yě bló bó ná dó ɖe wuntun e mɛ yě ɖo gbɛ nɔ
wɛ ɖe ɔ́ xlɛ.́ Bɔ din ɔ́ mǐ tunwun ɖɔ Mawu e bló jǐnukúnsin kpódó
ayǐkúngban kpó, bó—bó vlɔń azɔ̌ Tɔn gbɔn mɔ̌ bónú É ná jlɛ ́ hwenu
Tɔn gbɔn wuntun ɖé jí ɔ,́ Mawu ɖokpó énɛ́ ɔ́ ɖo gbɛ égbé. Hǔn mǐ ɖó
ná nyí, nǔɖé…Nú mǐ mɔ hwe—hwenu e mǐ ɖo gbɛ nɔ wɛ ɖe ɔ,́ nǔɖé
ɖó ná ɖe bɔ mɛɖé ɖe nukún sín wǔ tɔn, ɖo fíɖé. Mi mɔ a? Ɖó Mawu

ná kó yí gbe ɖɔ nǔ élɔ́ lɛɛ́ ní jɛ ma ná mǐ wuntun bǔnɔ ɖé, bónú—
bónú mǐ ná mɔ nǔ jɛ mɛ ǎ.
36 Din ɔ́ nǔ ɔ́ ɖíe égbé, ɖɔ agungán lɛɛ́ sín gbɛ̌ ɔ,́ mǐ nɔ́ xa bɔ é nɔ́
sɔgbe ǎ. É cí ɖi lě e é kó cí hwe énɛ́ ɔ́ nu ɖ’ayǐ gbɔn é, yě lin ɖɔ hwe ɔ́
nu kó su ǎ. Yě—yě nɔ́ vɛdó ɖɔ émí lɛɛ́ kó ɖo gbɛ nɔ wɛ ɖo fífá tawun
ɖé mɛ ɖo hwe énɛ́ ɔ́ nu wɛ sín, bɔ gbɔn mɔ̌ yě ɖo nukún ɖó Mɛsíya
ɖě wɛ ǎ. Bɔ Jezu ka ko ɖɔ ɖɔ mɛ jí lé Wǐwá Émítɔn ná cí “ɖi ajotɔ́ ɖo
zǎn mɛ ɖɔhun,” ɖo hwenu e ée nyí—hwenu e ée nyí togun ɔ́ kún ná
ɖó nukún Wǐwá Émítɔn ó. Amɔ̌ nyɔňu ɖo alɔjí ɖé lɛɛ́ ɖe bó yi kpé E,
wevlɔɖ́ó yětɔn, yě ɖó ami ɖo zogbɛń yětɔn mɛ bó kó ɖo gbesisɔ mɛ;
yě ɖo acéjí nú wuntun énɛ́ ɔ.́ Bɔ mɛ e ɖo xó ɖɔ ná wɛ un ɖe zǎn mɛ
din lɛɛ́ ɔ́ nɛ,́ mi mɔ a, nú yě mɛ énɛ́ ɔ́ lɛɛ́ e ɖo wuntun ɔ́ ba wɛ din lɛɛ́
é, wuntun Wǐwá Tɔn tɔn ɔ.́
37 Wuntun élɔ́ lɛɛ́ e nyí nǐná, gbɔn Aklúnɔ mǐtɔn ɔ́ jí lɛɛ́ ɔ,́ nǔɖitɔ́ lɛɛ́
kɛɖ́ɛ ́ wɛ yě nyí nǐná. Nǔmaɖitɔ́ lɛɛ́ nɔ́ mɔ ɛ kpɔń ǎ. Yě nɔ gbɔn ta yětɔn
nu dín tútútú, bɔ yě ká nɔ́ mɔ ɛ ǎ. Bɔ din ɔ,́ ɖi lě e Wɛnsagun Mawu
tɔn sixú kpé wú bó nɔ te ɖo xóɖiɖɔkpe élɔ́ jí pɛṕɛṕɛ ́ zǎn mɛ din gbɔn
ɖo dandan mɛ ɔ,́ ɖi—ɖi lě e un ɖo mi kpɔń wɛ ɖo nǔgbó mɛ, bɔ un
sixú ɖo kpínkpɔń ɛ wɛ gbɔn pɛṕɛṕɛ ́ ɔ;́ abǐ mi sixú ɖo kpínkpɔń ɛ wɛ bɔ
nyɛ sixú kpé wú bó mɔ ɛ ǎ, abǐ un sixú ɖo kpínkpɔń ɛ wɛ bɔ mi sixú
kpé wú bó mɔ ɛ ǎ. Din ɔ,́ mi tunwun ɖɔ énɛ́ ɔ́ sɔgbe xá Nǔwlánwlán
ɔ;́ énɛ ́ ɔ́ nyí Nǔgbó ɔ́ pɛṕɛṕɛ.́ Yě mɔ…Mi tunwun ɖɔ Pɔĺu j’ayǐ, amɔ̌
yě…ɖokpó ɖo yě mɛ kpé wú bó mɔ Wěziza énɛ́ ɔ́ ǎ.
38 Wěziza énɛ́ ɔ́ ɖo fínɛ ́ pɛṕɛṕɛ ́ hwenu e Jǎan ɖo te ɖo fínɛ ́ ɖo ahwan
wɔbɔwɔb́ú ɔ́ nukɔn, bɔ mɛ afatɔń mɔǩpán ɖo agě ɔ́ jí dɔň, ée nyí
agungán lɛɛ́ kpódó—kpódó nǔnywɛt́ɔ́ lɛɛ́ kpó, nǔsúɖaxó lɛɛ́. Bɔ Jǎan
ɖɔ, é ɖésúnɔ, é ɖe kúnnu ɖɔ émí mɔ bɔ Yɛsinsɛn Mawu tɔn ɔ́ ɖo
ninɔmɛ ahwannɛ́ tɔn mɛ jɛ te dó jǐ Tɔn, bɔ Gbe ɖé ɖo ɖiɖɔ wɛ ɖɔ,
“Vǐ Ce vívɛńá ɔ́ wɛ Mɛ élɔ́ nyí bɔ xomɛ nɔ hun Mì ná dó nɔ E mɛ.” Bɔ
mɛɖěbǔ mɔ Ɛ zɛ Jǎan wú ǎ. Mi mɔ a? Éyɛ́ ɖokpónɔ tɔn wɛ.
39 Mi ko ɖó kɛń lě do e é za wě sɔ é jí a, wuntun e è sɛ ́ dó
nǔnywɛt́ɔ́ lɛɛ́ é? Yě kpɔń, ɖo fínɛ ́ ɔ…́Eblée wɛ yě nyí. Yě nyí Ɛndu
sunvíwúkplɔńnǔdótɔ́ ɖésúnɔ lɛɛ́ ǎ, Eblée wɛ yě nyí; ɖó yě ɖo káká
to énɛ ́ ɔ́ mɛ dɔň bó ɖo sunvíwúkplɔńnǔdó kplɔń wɛ, bó ná dó kplɔń
wěma yětɔn yi fó. Bɔ hwenu e yě ɖo…yě kpɔń Jeluzalɛḿu wa jí, bɔ
ɖó yě mɔ sunví atɔn énɛ ́ ɔ́ lɛɛ́ sín ɖokpó ɖokpó yětɔn sín—yětɔn sín
jiji-li jí wú ɔ,́ ée nyí Cámu, Sɛḿu, kpódó Jafɛt́i kpó tɔn, kúnkan e mɛ
yě gosín é tɔn, ɖokpó ɖokpó, yě mɔ sunví élɔ́ lɛɛ́ ɖo jiji-li yětɔn yětɔn
jí. Wuntun ɖé wɛ énɛ́ ɔ́ nyí nú yě, ɖɔ hwenu e sunví énɛ ́ ɔ́ lɛɛ́ ná slɛ ́
xwi ɔ,́ Mɛsíya ɔ́ kó ɖo ayǐkúngban jí.
40 Óo, mɛ ce lɛɛ́ mi! Aba jɔ yě wá, “Fítɛ ́ É ɖe? Fítɛ ́ Mɛ e è ji Jwifu lɛɛ́
Xɔśú ɔ́ ɖe? Ɖó mǐ mɔ sunví Tɔn ɖo Zǎnzǎnhwe jí, bɔ mǐ wá sinsɛn Ɛ

gbé. Fítɛ ́ É ɖe?” Yě tunwun ɖɔ yɔkpɔv́ú Mɛsíya énɛ́ ɔ́ kó ɖo ayǐmlɔḿlɔ́
ɖo fíɖé, ɖó Mawu ná yě wuntun hwe ɔ́ nu tɔn ɖokpó yě, ɖɔ jí lé Mawu
kpódó gbɛtɔ́ kpó ɖo cícá ɖó kpɔ́ wɛ. Mi kpɔń bǔteninɔ lěhunkɔ, hwenu
e Mawu dɔn Éɖée cá kpódó gbɛtɔ́ gbaza kpó é! Kpɔj́ijɛ e hú kpɔj́ijɛ
tají, ɖaxó bǐ e è ko blǒ kpɔń lɛɛ́ é bǐ, é wɛ nyí hwenu e Mawu kpódó
gbɛtɔ́ kpó jɛ kpɔ́ dó é; bó jó Éyɛ—́Éyɛ́ sín Mawu nyínyí ninɔmɛ ɖaxó
ɔ́ dó bó vlɔń goxɔ Tɔn bó sɔ́ gbɛtɔńyínyí d’é mɛ, bó húzú ɖokpó ɖo yě
mɛ, bó ná dó xɔ gbɛ nú yě. Bǔteninɔ. Ée bló étɛ?́ Ée hɛn fífá wá Mawu
kpódó gbɛtɔ́ kpó tɛńtin káká sɔýi. Kú ɖaxó wɛ mǐ dó.
41 Bɔ è ma ka sɛ ́ wuntun lɛɛ́ dó…Din ɔ́ mi vɛ ́ kó lin nǔ kpɔń, gbɛtɔ́
ɖokpó ɖokpó, kpódó sunvíwúkplɔńnǔdótɔ́ lɛɛ́ bǐ kpó; mɛ lɛɛ́, ɖo azǎn
énɛ́ ɔ́ lɛɛ́ mɛ ɔ,́ lɔǰi yětɔn lɛɛ́ wɛ nyí sunví lɛɛ́. Mɛcɔt́ɔ́ ɖé nɔ́ ɖe bó nɔ́
yi aga ɖo ta nu nú—nú tocɔḱpe ɔ,́ bɔ é nɔ́ xá aga fínɛ ́ bó nɔ́ ɖo acéjí.
Bɔ é nɔ́ mɔ hwenu e sunví ɖé lɛɛ́ nɔ́ nɔ sunvísɛkplé ɖé lɛɛ́ mɛ, nú yě
ɖo dǐndín wá yi wɛ é, é nɔ́ tunwun gan e ɖo xixo wɛ é. Mi flín ɖo
Nǔwlánwlán ɔ́ mɛ, “Gan nabí wɛ ɖo xixo wɛ, mɛcɔt́ɔ?́” Bɔ mɛcɔt́ɔ́ ɔ́
lɛ ́ kɔ bó wá ɖɔ gan e ɖo xixo wɛ ɔ́ n’i. Mi mɔ a, yě nɔ́ xwedó ganxixo
gbɔn sunví lɛɛ́ gbla mɛ.
42 Din ɔ,́ é má nyí nǔ bó kpácá ɖɔ sunví atɔn élɔ́ lɛɛ́ ɖo xwi jí pɛṕɛṕɛ ́
nú súnnu atɔn bɔ mɛ ɖěvo ɖěbǔ má mɔ énɛ́ ɔ́ ǎ cé? Mi mɔ a? Ɖo
xwi jí pɛṕɛṕɛ.́ Din ɔ,́ mi sixú kpé wú bó nɔ xwi jí gbɔn mɔ̌ kpódó
Nǔwlánwlán ɔ́ kpó. Mi mɔ a? Hwenu e sunví énɛ ́ ɔ́ lɛɛ́ wá hwín ɖó
bǔ, bó dɔn yěɖée cá ɖó kpɔ́ ɖo sunvísɛkplé élɔ́ mɛ ɔ,́ súnnu atɔn élɔ́
lɛɛ́ lɔmɔ̌ jɛ kpɔ́ ɖo hwe ɖokpó ɔ́ nu. Bɔ mi sixú kpé wú bó jɛ kpɔ́ xá
Mawu, ɖo Xó Tɔn mɛ, sɔ mɔ̌ bɔ nǔ élɔ́ lɛɛ́ ná húzú jɛ nǔjɔnǔ lɛɛ́, bɔ
mi ná sixú kpé wú bó mɔ yě bó tunwun ɖɔ yě nyí nǔgbó. Mi mɔ a?
Wuntun hwe ɔ́ nu tɔn! È sixú kpɔń nǔ gbɔn ta tɔn nu, bó ɖɔ, “Kóóyi,
xlonɔxó!”
43 Amɔ̌ nú midɛɛ lɛɛ́ ɔ́ é nyí xlonɔxó ǎ. Nú midɛɛ lɛɛ́ ɔ,́ mi jɛ kpɔ́ xá
Xó ɔ,́ bɔ É ɖíe. Hwe énɛ́ ɔ́ nu ɔ́ é nɔ—́é nɔ́ nyí Wěziza ɔ́ bǐ telínɔ,́ Nɔví
súnnu Pat, hwenu—hwenu—hwenu—hwenu e mi mɔ bɔ wuntun élɔ́
jɛ kpɔ́ xá nǔɖitɔ́ é. Bɔ mɛ e ɖo xó élɔ́ ɖɔ ná wɛ un ɖe ɔ́ nɛ,́ é wɛ nyí
nǔɖitɔ́ ɔ,́ ɖó nǔmaɖitɔ́ ɔ́ nɔ́ mɔ ɛ kpɔń gbeɖé ǎ. Bɔ mi kpɔń nǔ gbɛ́ nú
mɛ e é ná kó nyí nú É kó ɖo ayǐkúngban jí égbé wɛ é, nú agungán
mǐtɔn lɛɛ́ mɔǩpán égbé, yě mɛ e ma sixú kpé wú bó xa wuntun élɔ́
ǎ lɛɛ́ é; wuntun e mi nɔ́ ɖo xixa wɛ gbebǐgbe ɖo goxɔ ɔ́ mɛ fí lɛɛ́,
bó nɔ́ ɖo nǔ lɛɛ́ mɔ wɛ. Bɔ mɛ ɖěvo lɛɛ́ nɔ́ ɖo yě xa wɛ lobo nɔ ɖo
alɔnúwlánwlán ɔ́ mɔ wɛ ɖo ahohó ɔ́ wú, có gěgé yětɔn ká nɔ́ wɔn ya
ná kpowun, bɔ yě tlɛ nɔ mɔ ɛ vɔv́ɔ́ ǎ. É nyí nǔtí nú yě vɔv́ɔ́ ǎ; yě nɔ́
ɖó kɛń jǐ tɔn ǎ.
44 Din ɔ́ mi ɖó kɛń jí, ɖɔ ɖo élɔ́ ɔ́ mɛ ɔ,́ ɖɔ É—É jlɛ ́ wuntun akɔta
lɛɛ́ tɔn lɛɛ́ sɛ ́ dó. Din ɔ,́ hwenu e yě kan nǔ byɔ́ Ɛ dó élɔ́ ɔ́ wú ɔ,́ yě

jló wuntun lɛɛ́; bɔ É ká ná yě wuntun e ko jɛ wá yi lɛɛ́ é. Bɔ yě jló ná
tunwun hwenu e gbɛ élɔ́ ná vɔ dó é, nǔ e wuntun ɔ́ ná nyí ɖo vivɔnu
ɔ́ é. Bɔ É jlɛ ́ tɛnmɛ gěgé nú yě gbɔn Nǔwlánwlán dó wuntun akɔta
lɛɛ́ tɔn lɛɛ́ wú, dó jǐnukúnsin wuntun lɛɛ́ wú ɖo jǐnukúnsin, kpódó
ayǐkúngban jí wuntun lɛɛ́ kpán; É ná yě wuntun lɛɛ́, wuntun, wuntun
lɛɛ́, wuntun ɖé kpowun magbokɔ. Bɔ hwenu e…É ɖɔ xó nú yě ɖo fínɛ ́
ɖo tɛn ɖokpó mɛ dó wuntun akɔta lɛɛ́ tɔn ɖé wú. É ɖɔ, “Nú mi mɔ
akɔta lɛɛ́,” mi mɔ a, “bɔ yě jɛ kplékplé lɛ ́ dó Jeluzalɛḿu jí ɔ,́” mi mɔ
a, hǔn mǐ tunwun ɖɔ wǔvɛ́ yětɔn hwenu ɔ́ kó sɛ yá, “hwenu e mi mɔ
bɔ ahwangɔnu lɛɛ́ ján Jeluzalɛḿu lɛ ́ dó é.”
45 Din ɔ,́ cóbónú yě ná sixú wa mɔ̌ ɔ,́ Mawu…gbɛ élɔ́ ɖó ná kó jɛ
kpɔ.́ Titusi, ahwangán-súnvínɔ Hlɔm̌a tɔn ɖaxó élɔ́ ɔ,́ é byɔ́ ɖɔ é ní
kplé ahwangɔnu tɔn lɛɛ́ ɖó kpɔ́ bó nyi ahwan wá, hwenu e Jwifu
élɔ́ lɛɛ́ kó gbɛ́ wuntun hwe ɔ́ nu tɔn e Mawu sɛ ́ dó yě é. Hwenu e
Titusi kplé ahwangɔnu tɔn lɛɛ́ ɖó kpɔ,́ bó wá sɔ́ toxo ɔ́ nɛ.́ Jɛ nukɔn ɔ́
kpɔj́ijɛ togun Mawu tɔn tɔn (ée nɔ ylɔ́ éɖée ɖɔ mɔ̌ é) ɖó ná tíin bó sí
te ɖó Mawuxó ɔ́ jí, cóbónú akɔta ɔ́ ná hwín éɖée ɖó bǔ bó ná dó sí te
dó togun Mawu tɔn jí. Mi mɔ a, ée—ée—ée nyí bǔteninɔ ɔ,́ kpɔj́ijɛ;
cícá ɖó kpɔ.́
46 Un ɖi nǔ ɖɔ mǐ ɖo gbɛ nɔ wɛ ɖo kpɔj́ijɛ hwenu ɖaxó ɖé. Un ɖo kɛń
ɖó zogbɛń vɔvɔ élɔ́ lɛɛ́ jí wɛ, kpódó akpágbanúmɛ zogbɛń nyɛńyɛńyɛ ́
lɛɛ́ kpódó nǔ bǐ kpó (ée nyí nyɔňu lɛɛ́, lě e yě nɔ́ wa nǔ gbɔn é; kpódó
súnnu lɛɛ́ kpó, lě e yě nɔ́ wa nǔ gbɔn é; kpódó agun lɛɛ́ kpán, lě e yě
nɔ́ wa nǔ gbɔn é), bó ɖo ɖiɖe xlɛ ́ gbɛ ̌ kpɛví élɔ́ wɛ, kpódó ayixa ce bǐ
kpó, ɖɔ jí lé un ɖi ɖɔ mǐ ɖo xwi slɛ ́ wɛ ɖo xwislɛślɛ ́ Mawuxó ɔ́ tɔn jí
ɖo ganxixo ɖaxó élɔ́ e xó gbeyíɖɔ lɛɛ́ ɖɔ é mɛ, tlóló jɛ nukɔn nú Wǐwá
Aklúnɔ Jezu tɔn ɔ;́ bó ɖo kplékplé ɖó kpɔ́ wɛ lobo ɖo nǔ sɔ́ wɛ.
47 Din ɔ,́ mi mɔ a, cóbónú Titusi ná kplé akɔta lɛɛ́ ée nyí…
ahwangɔnu tɔn lɛɛ́ ɖó kpɔ́ ɔ,́ Izlayɛĺi kó kplé ɖó kpɔ́ bó blá gbě, bónú
yě ní má ɖi nǔ ɖɔ Jezu nyí Mɛsíya ɔ́ ó. Yě gbɛ́ Ɛ, bó ɖe E tɔń, lobo ká
Ɛ nyi aklúzu jí. Bɔ énɛ́ ɔ́ gúdo ɔ,́ hwenu e yě gbɛ́ hwlɛngán ɖěe è sɛ ́ dó
yě ɔ,́ yě kplé ɖó kpɔ́ bó ná dó bló. Din ɔ,́ mi ɖó ayi élɔ́ wú: yě kplé ɖó
kpɔ,́ bó ná dó gbɛ́ Wɛn ganxixo ɔ́ tɔn! Yě ɖó ná wa mɔ.̌ Bɔ énɛ́ ɔ́ gúdo
ɔ́ hwenu e yě bló mɔ̌ ɔ,́ énɛ ́ ɔ́ wuntun akɔta lɛɛ́ tɔn ɔ́ wá jɛ.
48 Akɔta lɛɛ́ jɛ yěɖée kplé ɖó kpɔ́ jí, bɔ Titusi kplá Hlɔm̌anu lɛɛ́
kpódó Glɛšinu lɛɛ́ kpó sín ahwangɔnu ɖaxó élɔ́ wá bɔ yě lɛ ́ lɛ ̌ dó
ahohó Jeluzalɛḿu tɔn lɛɛ́, bó ján gǒ dó mɛ énɛ́ ɔ́ lɛɛ́ ɖo fínɛ ́ lo, bɔ yě
kú adɔ. Yě ɖu fló sín atín lɛɛ́ wú. Jozɛfusi, tankpitɔ́ ɖaxó ɔ,́ wɛ ɖɔ mɔ̌
nú mǐ. Bɔ yě hɔn gběhan lɛɛ́ ɖu. Yě tlɛ ɖa vǐ nɔzo yětɔn tɔn lɛɛ́ ɖu;
mi mɔ a, ɖi ma wɛ yě jɛ ɖɔhun. Bɔ énɛ ́ ɔ́ gúdo ɔ́ hwenu e, ɖo vivɔnu
ɔ,́ Titusi, é yi jínjɔń gǔdo ɖo sóví lɛɛ́ jí, ée lɛ ́ lɛ ̌ dó Jeluzalɛḿu ɖo fínɛ ́
lɛɛ́ é, bɔ—bɔ mɛ énɛ́ ɔ́ lɛɛ́ ɖo fínɛ ́ vɛdó ɖɔ jlǒ Mawu tɔn wa wɛ émí

lɛɛ́ ɖe sín, hwenu e yě mɔ bɔ ahwangɔnu élɔ́ lɛɛ́ ɖo zɔnlin zun wɛ bó
ja é. Yě kó gbɛ́ tó ɖíɖó bónú Mɛši Ɖaxó énɛ́ ɔ,́ Aklúnɔ Jezu, ná ɖɔ
mɔ̌ nú yě.
49 Ɖokpó ɖo Klísusɛntɔ́ énɛ ́ ɔ́ lɛɛ́ mɛ bɔ è wlǐ ɖo fínɛ ́ ǎ, ɖó yě kó mɔ
wuntun ɔ́ bó kó ɖidó. Mi mɔ a? Yě ɖɔ, “Mɛ ɖé ɖo xɔ ta ɔ́ ní ma sɔ́ jɛ
te ó, bɔ mɛ e ka ná ɖo gle mɛ ɔ́ ní ma ɖɔ émí ná lɛ ́ kɔ, wá zé awu
émítɔń ɖo xwé gbe ó; lo ɔ́ mi hɔn yi Judée, bó sa vo bónú hwenu e
mi ná hɔn dó é má nyí avivɔ ɖaxó ɔ́ hwenu ó é ní ma ka nyí Gbɔjɛzán
gbe ó.” Ɖó, ɖo avivɔ ɖaxó ɔ́ hwenu ɔ,́ ée—ée nyí sóví lɛɛ́ ná kó gɔ́
kpódó laglásilifín kpó; bɔ ɖo Gbɔjɛzán gbe ɔ,́ hɔn ɔ—́hɔn lɛɛ́ nɔ́ ɖo
súsú, hɔntogbó ɔ,́ bɔ è nǎ kó wlí yě ɖo ninɔmɛ mɔȟunkɔtɔn mɛ. Mi
mɔ a? Mǐ jló ná wá énɛ́ ɔ́ jí ɖo malin málín mɛ dó ée…lě e Mawu nɔ́
wa nǔ énɛ́ ɔ́ lɛɛ́ gbɔn é, ényí é jló Aklúnɔ ɔ́ nɛ.́
50 Mi ɖó kɛń jí din, É…Yě sa vo bónú é ní nyí ɖɔ…ní ma nyí gbɔn
mɔ̌ ó, Jezu kó ɖɔ nú yě ɖɔ yě ní xo ɖɛ dó énɛ́ ɔ́ tamɛ, bɔ yě wlí yětɔn
lɛɛ́ ɖokpó ɖo fínɛ ́ ǎ. Yě kó hɔn yi ɖó yě kpɔń wuntun ɔ,́ bɔ yě kó hɔn
yi; nǔ e kúnkplá ɛ ɔ́ bǐ jɛń kó nɛ.́
51 Óo, mi kpɔń lě do e agun lɛɛ́ égbé ɖó ná kó mɔ hwenu e mǐ ɖo
gbɛ nɔ wɛ ɖe é ɔ́ sín wuntun sɔ é! Mi hɔn bléwún lě e mi kpé wú gbɔn
é bó yi su Takágo ɔ,́ nú Gbɛ; bó yi su agun ɖé wɛ ǎ, lo ɔ́ bó yi su Jezu
Klísu. Mi jɛ kpɔ́ xá Ɛ, é nyí xá gbɛťa ɖé abǐ un-ɖi-nǔ agun tɔn ɖé wɛ
ǎ. Mi jɛ kpɔ́ xá Klísu, bó mɔ nǔ jɛ wú ɖɔ Éyɛ́ wɛ nǔgbó. Mi sixú sɔ́
nǔɖé ján ǎ, mi ɖó ná ɖeji d’é wú ɖɔ Éyɛ́ wɛ. Mi kpɔń kpɔńinɔ hwenu
mɔȟunkɔ!
52 Din ɔ,́ mǐ wá mɔ nǔ jɛ wú ɖɔ yě gbɛ́ Mɛsíya ɔ́ bɔ énɛ ́ ɔ́ gúdo ɔ́
yě kɔn yěɖée ɖó kpɔ́ bó blá gbě, bó dó ée—ée nyí…sɛń ɖé ɖo yěɖée
lɛɛ́ mɛ ɖɔ ényí mɛɖěbǔ yí Jezu ɖi Gbeyíɖɔ ɖɔhun hǔn, è nǎ nya yě
tɔń sín agun ɔ́ sín kɔnɖókpɔ́ mɛ. Mi flín súnnuví nukúntíntɔńnɔ e è sɔ́
jínjɔń ayǐ kpódó nukún tɔn tíntɔń lɛɛ́ kpó a? Bɔ ahwanvu lɛɛ́ ɖɔ, “Mɛ̌
wɛ hu hwɛ? Éyɛ,́ abǐ tɔ́ tɔn, nɔ tɔn?”
53 Bɔ Jezu ɖɔ, “Ɖo xó élɔ́ mɛ ɔ,́ yě mɛ ɖěbǔ wɛ ǎ; lo ɔ́ bónú azɔ̌ Mawu
tɔn lɛɛ́ ná sixú nyí wiwa, bó nyí ɖiɖe xlɛ ́ wútu wɛ.”
54 Bɔ mi flín, yě ɖɔ ɖɔ tɔ́ ɔ́ kpó nɔ ɔ́ kpó sixú ɖɔ ǎ. Yě ɖɔ, “Yě tunwun
ɖɔ vǐ súnnu mǐtɔn ɖíe, amɔ̌ mǐ tunwun lě e azɔn tɔn gbɔ gbɔn ǎ.” Ɖó
Jwifu lɛɛ́ kó ɖɔ ɖɔ jí lɛ ́ mɛɖěbǔ ɖe kúnnu ɖɔ É nyí Gbeyíɖɔ ɔ́ hǔn, è
nǎ ɖe e tɔń sín kɔnɖókpɔ́ ɔ́ mɛ.
55 Amɔ,̌ mi mɔ a, azɔ̌ Mawu tɔn lɛɛ́ wɛ nyí ɖɔ súnnuví élɔ́ nyí gbɛ ̌
énɛ ́ ɔ́ tɔn ǎ. Bɔ é ɖɔ, “Din ɔ,́ é nyí nǔ bó kpácá mì ɖɔ mi kún tunwun
fí e Súnnu élɔ́ gosín bó wá ó, é ká ɖo mɔ̌ có É zɔń bɔ un ɖo nǔ mɔ
wɛ.” Mi mɔ a? Din ɔ,́ éyɛ ́ kpé wú bó ɖɔ mɔ.̌ Mi mɔ a, azɔ̌ Mawu tɔn
lɛɛ́ nɛ.́ È gbɔ azɔn n’i, bɔ lanmɛ tɔn ɖo ganjí, bɔ é kpé wú—é kpé wú

bó ɖɔ ɖó kan ɖěbǔ e gosín fíɖěbǔ blá ɛ ǎ. Éyɛ ́ wɛ nyí mɛ e wú azɔ̌ lɛɛ́
nyí wiwa dó, bɔ ɖo dandan mɛ ɔ́ é mɔ éyɛ́ sín…azɔn nukɔntɔn ɔ́ ɖo
gbɛ tɔn mɛ.
56 Din ɔ,́ Jwifu lɛɛ́ kplé yěɖée ɖó kpɔ́ bó sí te ɖó Jezu jí bó—bó sí
te ɖó Mɛsíyanyínyí Tɔn jí, kpódó Mɛsíya Wɛn Tɔn kpán. Mǐ ɖo mimɔ
wɛ ɖɔ nǔ ɖokpó ɔ́ ɖo jijɛ wɛ din, nǔ ɖokpó ɔ́ pɛṕɛṕɛ.́ Kɔnɖókpɔḱplɔń
ɖo kpɔ́ jɛ wɛ bó ná dó gúdú agun ɔ,́ bɔ ɖěwagbɔn ɖokpó géé e é…
hwenu e agun ɔ́ kó kɔn éɖée ɖó kpɔ́ é lɔmɔ̌ gúdo ɔ́ nɛ,́ ɖó Agun lɛɛ́ sín
Wěɖiɖegbɛ́ ɔ́ mɛ, Gbɛ ɔ́ sín Agun lɛɛ́ sín Wěɖiɖegbɛ́ ɔ,́ bó ná dó gbɛ́
bó gúdú Wɛn ɔ,́ Xó ɔ!́ Yě kó gbɛ́ Xó ɔ,́ agun lɛɛ́ bló! Yě sixú yí gbe Ná
ǎ ɖó É sí te ɖó un-ɖi-nǔ agunnyíkɔ tɔn yětɔn jí; é kpɛn Myɔdotín sɔxa
nabí e ná tɔ́ gɛ ̌ ɖo—ɖo togun ɔ́ tɛńtin, abǐ mɛ nabí e nyí…nǔ nabí e
è nǎ kó ɖɔ ɖ’ayǐ bó kó ɖo jijɛ wɛ é, kpódó wuntun ɖaxó ɖaxó azǎn
gǔdo tɔn e sín akpá É dó lɛɛ́ é kpó; yě sixú bló ǎ.
57 Hǔn, yě ɖo yěɖée kɔn ɖó kpɔ́ wɛ din, bɔ agunnukɔntɔ́ mitɔn ɖo
fí kpódó mɛ gěgé kpó sixú ɖɔ xó tɔn nú mi, yě mɛ e nɔ xa nǔ lɛɛ́
é, ɖɔ yě ɖo…yě ɖó agunkplékplé sín wǔdíndán ée—ée—ée nyí gbɛ
ɔ́ tɔn é. Bɔ ée…agunnukɔntɔ́ Lwitelyɛɛ́n ɖé ɖo nu tɔn. Ɖɔ jí lé, ényí
awě ɖé wá xo mɛ, bó jɛ ɖo xá élɔ́ mɛ ɖo fí ɔ;́ ényí mǐ má jɛ kpɔ́ xá
agunkplékplé sín wǔdíndán énɛ́ ɔ́ ǎ hǔn, agun mǐtɔn sɔ́ sixú nyí agun
ɖě ǎ, bɔ yě sixú sɔ́ ɛ dó ɖó nǔsɛxwetɛn ɖé ná. Abǐ ényí nɔví súnnu lɛɛ́
ɖokpó ɖo mǐ mɛ mɔ bɔ mɛɖé ɖo kúkú wɛ abǐ jɛ afɔkú ɔ,́ bɔ é tɛńkpɔń
bó ná wa mawuzɔ́ ɖɛxodómɛjí Yɛ li jí tɔn tɔn ɖěbǔ n’i ɔ,́ è sixú da tú
mǐ dó énɛ́ ɔ́ tamɛ; é sɔgbe pɛṕɛṕɛ.́ È sixú dó mǐ axɔśú gan mɛ xɔ xwe
wǒ ɖó nǔwanúmɛ ɖěbǔ wútu, ɖó mǐ nyí agunkplékplé sín wǔdíndán
élɔ́ tɔn ǎ wútu. Mi ɖo wuntun kanlin ɔ́ tɔn mɔ wɛ ǎ cé? Mi mɔ a?
Mi mɔ a?
58 Din ɔ,́ mǐ ɖo mimɔ wɛ ɖɔ kpɔj́ijɛ hwenu élɔ́ ja. Mi mɔ a? Din ɔ,́
mi ɖó nukún wú! Bɔ énɛ ́ ɔ́ gúdo ɔ́ agun ɔ́ hwín éɖée ɖó bǔ bó sí te
ɖó Wɛn ɔ́ jí; bɔ énɛ ́ ɔ́ gúdo ɔ́ hwenu e é wa mɔ̌ ɔ,́ akɔta lɛɛ́ wa hwín
yěɖée lɛɛ́ ɖó bǔ ɖo Kɔnɖókpɔḱplɔń mɛ bó ná dó gúdú agun ɔ́ ɖokpó
gɔ́ ná; sɔgbe xá nǔ e é wa ɖo tɛn nukɔntɔn ɔ́ mɛ ɔ́ pɛṕɛṕɛ.́ Mi mɔ a? É
lɛ ́ vɔ́ ɖo jijɛ wɛ pɛṕɛṕɛ ́ ɖokpó gɔ́ ná.
59 Izlayɛĺi ɖó ná to gbɛ́ Wɛn ɔ́ hwɛ.̌ Bɔ hwenu e yě gbɛ́ Wɛn ɔ,́ énɛ ́ ɔ́
ahwangɔnu lɛɛ́, gbɛ akɔta lɛɛ́ tɔn ɔ́ dɔn éɖée ɖó kpɔ́ (ée nyí akɔta ɖěvo
lɛɛ́ tɔn é), bó wá gúdú agun ɔ.́ Bɔ égbé ɔ,́ yě kó gbɛ́ Wɛn Aklúnɔ Jezu
tɔn ɔ,́ bɔ yě kó gbɛ́ Ɛ. Bɔ din ɔ,́ hwe ɔ́ nu wá su bɔ Kɔnɖókpɔḱplɔń ɔ́
ɖo gbɛ élɔ́ dɔn ɖó kpɔ́ wɛ bó ná dó sí te dó agun ɔ́ jí. Mi mɔ a, é ɖó ná
nyí gbɔn mɔ.̌ Din ɔ,́ é vɛẃǔ ɖɔ è nǐ ɖɔ mɔ.̌
60 É vɛẃǔ nú Jwifu énɛ ́ ɔ́ lɛɛ́ bónú yě ní ɖi nǔ. Yě ɖɔ, “Din ɔ́ mi
wá, nɔví lɛɛ́ mi, mǐ ɖo mimɔ wɛ ɖɔ—ɖɔ mǐdɛɛ lɛɛ́ sín—mǐdɛɛ lɛɛ́ sín

Mawu ɖo kpɔ́ xá mǐ, gbɔn mɔ̌ hǔn mǐ ná—mǐ ná yi byɔ́ sinsɛnxɔ ɔ́
mɛ. Bɔ din ɔ́ mǐ ná xo ɖɛ, bó gbɔ nú tɔ́ mímɛ́ Lě-lě kpódó tɔ́ mímɛ́ Lě-
lě kpó ní kplá mǐ ɖo ɖɛ mɛ. Mi sú hɔntogbó lɛɛ́!” Bɔ Titusi tun afɔ te,
bó mlɛ ́ te ɖo fínɛ ́ tútútú xɔ xwe ɖokpó mɔ̌ abǐ é hú mɔ.̌ Mi mɔ a, bó
ɖo to ɔ́ cɔ́ wɛ cúɖúɖú, bó zɔń bɔ adɔ vɔ yě fó. Ɖokpó ɖo yě mɛ bó ná
sixú tɔń sín toxo ɔ́ mɛ vɔv́ɔ́ ǎ; bɔ yě kú, bó kú adɔ. Bɔ hwenu e é yi
byɔ́ mɛ ɖo fínɛ ́ ɔ́ bó hɔ́ ahohó lɛɛ́ ɔ,́ kanjɔ gba wǔ bó sa tɔ gbɔn fínɛ ́
ɖo fí e é hu nǔ bǐ ɖe ɖo fínɛ ́ é.
61 Din ɔ,́ Wɛnsagun Aklúnɔ ɔ́ tɔn kó dó gbeyíɖɔ wɛn énɛ́ ɔ,́ ɖo gǔdo
ɖo Akɔjijɛ Xóxó ɔ́ mɛ, bó kó ɖɔ ɖɔ jí lé énɛ ́ ɔ́ ná jɛ. Bɔ mawuzɔẃatɔ́
énɛ ́ ɔ́ lɛɛ́, ée nyí agungán lɛɛ́ sín gbɛ ̌ é, ée ɖó ná kó se akpágbánúmɛ
dó énɛ́ ɔ́ wú bó ɖɔ énɛ́ ɔ́ nú togun ɔ,́ é nyɔ́ wa ɔ,́ hwenu e Jezu wá ɖo
te ɖo yě tɛńtin ɔ,́ yě tlɛ tunwun I vɔv́ɔ́ ǎ; bɔ yě tɛńkpɔń bó ná sɔ́ dó ɖó
ée—ée…ée nyí a—azwi fɔ alɔkpa ɖé ná, “Jlɛ ̌ bǒ ɖé nú mǐ, gbɔ nú mǐ
ní mɔ lě e—lě e è nɔ bló gbɔn é! Xlɛ ̌wuntun ɖé mǐ.” Mi mɔ a?

Bɔ É ɖɔ, “Un…” Ani o, É kó wa nǔ mɔǩpán, é ká ɖo mǒ có yě
kpé wú bó mɔ ɛ ǎ. Mi mɔ a? Bɔ énɛ́ ɔ́ gúdo ɔ́ hwenu e yě gbɛ́ Ɛ ɖi
yědɛɛ lɛɛ́ sín…Wɛn azǎn énɛ́ ɔ́ gbe tɔn ɖɔhun ɔ,́ yě gbɛ́ Wɛn azǎn énɛ́
ɔ́ gbe tɔn ɔ.́
62 Yě kpé wú bó mɔ wuntun azǎn énɛ́ ɔ́ gbe tɔn ɔ́ ǎ. Bɔ wuntun ée—
ée nyí gbeyíɖɔ wɛn Mawuxówéma ɔ́ tɔn ɔ́ cɛ ɖo nukún yětɔn mɛ, bɔ
yě ká ɖɔ, “Mi nú mǐ ní yi byɔ́ mɛ lo!” Mɛ énɛ́ ɔ́ lɛɛ́ nyí gbɛtɔ́ mímɛ́ lɛɛ́
nǔgbó. Yě nyí gbɛtɔ́ ɖé lɛɛ́ bɔ mi sixú mɔ nǔ jɛ do ɖé ɖɔ dó gbɛ yětɔn
wú ǎ. Yě kó sixú ɖo mɔ,̌ bɔ énɛ ́ ɔ́ gúdó ɔ—́énɛ́ ɔ́ gúdo ɔ́ bó ná nyí vɔ—̌
vɔ—̌vɔšánú-xwlémawutɔ́ ǎ. È nǎ kó hu vɔšánú-xwlémawutɔ́ ɖé, è nǎ
kó nyi awǐnnyaglo dó hu i ná ɖó nǔ kpɛví ɖěbǔ wú. Hǔn é ɖó ná kó
zán gbɛ mímɛ,́ ɖeɖóvo ɖé. É sixú kó bló ǎ, ɖó è nɔ nyi awǐnnyaglo dó
hu i ná ɖo nǔɖěbǔ kpowun wú. Bɔ din ɔ́ yě nyí nǔsúɖaxó lɛɛ́, bó nyí
gbɛtɔ́ ɖeɖóvo lɛɛ́ ɖo togun ɔ́ nukún mɛ, é ká ɖo mɔ̌ có yě yi byɔ́ mɛ bó
ɖɔ, “Din ɔ,́ mǐ ná…Mǐ ɖó Mawu, Mawu Ɖěe nɔ kpɔ́ xá mǐ gbɔn xweta
lɛɛ́ bǐ gbla mɛ é. Mǐ ná yi byɔ́ sinsɛnxɔ mímɛ́ Tɔn mɛ.” Sinsɛnxɔ mímɛ́
Mawu tɔn ɔ́ nɛ!́ Amɔ,̌ mi mɔ a, è ko gbɛ́ Ɛ ɖo sinsɛnxɔ mímɛ́ Tɔn mɛ.
Mi mɔ a? “Mǐ ná yi byɔ́ Aklúnɔ ɔ́ xwé gbe. Din ɔ́ mi mɛ Eblée lɛɛ́ bǐ
kó tunwun ɖɔ mǐdɛɛ lɛɛ́ wɛ nyí kúnkan cyáncyán ɔ,́ mǐ nyí nǔgbó,
ɖo fí. Bɔ Mawu wɛ nyí Mawu mǐtɔn; Mawu Ablaxámu, Izáki, kpódó
Jakɔb́u kpó tɔn ɔ.́ É ɖo kpɔ́ xá mǐ. É ná hwlɛń mǐ ɖo Filisitɛɛ́n atɔtɔnɔ
énɛ́ e ɖo fínɛ ́ lɛɛ́ é sí (ɖi lě e é nyí gbɔn é ɖɔhun), Hlɔm̌anu énɛ́ ɔ́ lɛɛ́
kpódó Glɛšinu énɛ́ ɔ́ lɛɛ́ kpán. É ná hwlɛń mǐ ɖo énɛ́ ɔ́ sí. Mi nú mǐ ní
yi byɔ́ Aklúnɔ ɔ́ xwé gbe!”
63 Énɛ́ ɔ́ nyɔ́ se ganjí; amɔ̌ ani wɛ yě kó wa? Xɔ ɔ́ Mɛtɔ́ ɔ́ ɖo fínɛ,́ ɖo
ninɔmɛ xwlɛkpatɔ́ Galiléenu mɛɖéesɔh́wetɔ́ ɖé tɔn mɛ, bɔ yě gbɛ́ Ɛ;
hwenu e Mawu kó ɖe xlɛ ́ ɖɔ É nyí Wɛndótɔ́ Émítɔn nú ganxixo ɔ,́ lobo

nyí Atínla ɔ́ nǔgbó é. Bɔ yě ká gbɛ́ Ɛ. Hǔn ɖɛxixo lɛɛ́ bǐ, ayixajlɔj́lɔ́
bǐ, vɔšísá yětɔn lɛɛ́ bǐ sɔ́ nyǐ nǔtí nú Mawu ǎ. Yě kó bló! Bɔ Mawu jó
ahwangɔnu ɖaxó élɔ́ dó bɔ é kplé ɖó kpɔ́ bó ná dó gúdú i.
64 Bɔ mǐ ɖo mimɔ wɛ égbé, ɖɔ agun lɛɛ́ gbɔn agunnyíkɔ lɛɛ́ kpódó
kpikpotɔ́ lɛɛ́ kpán gbla mɛ ɔ,́ yě ɖo Mawuxó ɔ́ gbɛ ́ wɛ. Yě nɔ́ jló ɖɔ mi
ní ɖɔ nǔɖé dó nǔ élɔ́ lɛɛ́ wú nǔ yě ǎ, bɔ nǔnywɛ́ xéɖéxéɖé sixú ɖe xlɛ ́
ɖɔ nǔgbó wɛ gbɔn fɔtóo lɛɛ́ kpódó nǔ ɖěvo lɛɛ́ bǐ kpó gbla mɛ, é ká
ɖo mɔ̌ có yě nɔ́ jló ná sɔ́ wa nǔɖé Ná ǎ. Hǔn kɔnɖókpɔḱplɔń ɔ́ ko ɖo
ninɔmɛ sɔ́ wɛ bó ná dó gúdú i, lě e Titusi bló gbɔn é ɖɔhun pɛṕɛṕɛ,́ bɔ
Mawuxówéma ɔ́ ɖɔ ɖɔ jí lé yě ná bló. É sɔgbe pɛṕɛṕɛ!́
65 Din ɔ,́ mi mɔ fí e mǐ ɖo gbɛ nɔ wɛ ɖe é a? Kpɔj́ijɛ hwenu ɔ,́ hwenu
e mǐ ɖo mimɔ wɛ ɖɔ nǔ élɔ́ lɛɛ́ ɖo kpɔ́ jɛ wɛ é. Óo, aniwú mǐ má ka
nɔ kpé wú bó nɔ mɔ nǔ énɛ́ ɔ́ lɛɛ́ ǎ? Mi sixú—mi sixú nyi kɔ kpɔń fí
ɖo Nǔwlánwlán ɔ́ mɛ bó mɔ fí e É dó akpá énɛ́ ɔ́ tɔn ɖe é, nǔ e É ná
kó wa é. Din ɔ,́ mǐ ɖo mimɔ wɛ ɖɔ é ɖo jijɛ wɛ. Mǐ ɖo nǔ e sín akpa
É dó bó ná wa é mɔ wɛ ɖo agun ɔ́ mɛ wɛ; mǐ ɖo mimɔ wɛ ɖɔ é ɖo
jijɛ wɛ. Mǐ ɖo mimɔ wɛ ɖɔ akɔta lɛɛ́ ɖo kpɔ́ jijɛ wɛ. Mǐ ɖo mimɔ wɛ
ɖɔ kplɔń lɛɛ́ ɖo kpɔ́ jɛ wɛ. Mǐ ɖo mimɔ wɛ ɖɔ agun lɛɛ́ ɖo kpɔ́ jɛ wɛ.
Kpɔj́ijɛ hwenu wɛ. Kpɔj́ijɛ ganxixo wɛ. Yɛ xweta ɔ́ tɔn ɔ́ nɛ,́ “Mǐ ɖó ná
jɛ kpɔ.́” Nǔ e mi na ɖɔ é bǐ ɖó ná so gbɛťa; acɛkpikpa ɔ́ ná tlɛ yí gbe
ná vɔv́ɔ́ ǎ.
66 Mi tunwun a, ɖi toví ɖɔhun ɔ…́Un sixú kpé wú ɖi toví ɖɔhun, ɖi
toví Tokpɔn Kplékplé lɛɛ́ tɔn ɖɔhun ǎ, é ká ɖo mɔ̌ có un—un…ényí
mi ná mì akwɛyíwémá nú doláa atɔɔ́ń ɔ́ un tlɛ sixú glá káká bó wlán
nyǐkɔ ce ɖó jǐ tɔn ǎ. Hmm. Mi mɔ a, un sixú kpé wú bó bló ǎ. Mi mɔ
a, kpɔj́ijɛ hwenu ɖé wɛ. Nǔ ɔ́ bǐ ɖó ná gbɔn kpɔńinɔ alɔkpa ɖé tɔn
mɛ, bɔ kpɔńinɔ énɛ́ ɔ́ wɛ nyí nǔ e nɔ́ hɛn wuntun kanlin ɔ́ tɔn wá é
ɖésúnɔ. Mi mɔ a? Kpɔjijɔ hwenu ɖé wɛ, bɔ é ɖo azɔ̌ wa wɛ yi nukɔn
yi byɔ́ énɛ ́ ɔ́ mɛ tlɔlɔ. Mi sixú kpé wú bó mɔ ɛ ɖo nukún wú ganna
ganna, ényí mi jló ná kpɔń ɔ́ nɛ.́ Kpɔj́ijɛ hwenu ɖé wɛ, hwenu e nǔ bǐ
ɖo kplékplé ɖó kpɔ́ wɛ é.
67 Ée nyí Jwifu—Jwifu lɛɛ́ kplé ɖó kpɔ́ bó sí te dó Jezu jí, ɖi yědɛɛ
lɛɛ́ sín—yědɛɛ lɛɛ́ sín Mɛsíya ɖɔhun. Énɛ́ ɔ,́ mǐ mɔ nǔ e jɛ é. Mǐ ɖo
nǔ ɖokpó ɔ́ mɔ wɛ din, kɔnɖókpɔḱplɔń ɔ́ ɖo kpɔ́ jɛ wɛ bó ná dó gúdú
agun ɔ,́ hwenu e agun ɔ́ kó jɛ kpɔ́ ɖo Gbɛ ɔ́ sín Wěɖiɖegbɛ ́ Agun lɛɛ́ tɔn
mɛ bó ɖo gǎn dó wɛ bó ná dó gúdú Wɛn ɔ,́ Mawuxó ɔ́ gúdo é. Yě ɖo
gǎn dó wɛ bó ná dó zé E nyi gbě. Nǔ ɖokpó géé e yě sixú kó wa ɔ́ wɛ
nyí ɖɔ yě ná hwín yěɖée ɖó bǔ ɖo wěɖiɖegbɛ́ ɖé mɛ, ɖó yě kó klán jɛ
vovo; gbɛ ̌ kpɛví ɖé ɖo fí, Mɛtodísu lɛɛ́, Baputísu lɛɛ́, kpódó Lwitelyɛɛ́n
lɛɛ́ kpó, kpódó Plɛsibitelyɛɛ́n lɛɛ́ kpó, Agun Klísu tɔn, kpódó kpikpotɔ́
kpán gbɔn mɔ.̌ Yě sixú kpé nǔɖé wú bó wa ǎ, ɖó mɛ élɔ́ ná sí te dó
mɛ élɔ́ jí, mɛ élɔ́ ná sí te dó mɛ ɖě ɔ́ jí, nǔkplɔńmɛ yětɔn yětɔn gbɔn vo

ɖo yěɖée mɛ ɖi lě e zǎnzǎnhwe jí ɖe nú gbadahwe jí gbɔn ɔ́ ɖɔhun.
Mi mɔ a, yě sixú kpé wú bó bló ǎ. Amɔ̌ hwenu e yě ná jɛ kpɔ,́ ɖo
gǎn ɖaxó ɖokpó glɔ́ ɔ,́ yě ná mɔ nǔ ɔ́ yí. Yě ná mɔ nǔ ɔ́ yí ɖo hwe
énɛ́ ɔ́ nu.
68 Lě e Katolíka lɛɛ́ ɖo bǔteninɔ mɛ gbɔn ɔ́ nɛ,́ Katolíka Hlɔm̌a tɔn
lɛɛ́, nǔgbó ɔ́ yě ɖo bǔteninɔ ɖé mɛ, yě nyí…akpáxwé ɖaxó ɔ́ wɛ nyí
Katolíka Hlɔm̌a tɔn lɛɛ́; Glɛšinu lɛɛ́ kpódó Katolíka ɖě lɛɛ́ su—sukpɔ́
sɔ Katolíka Hlɔm̌a tɔn lɛɛ́ ǎ. Din ɔ́ yě nɔ́ kplé ɖó kpɔ,́ bɔ nǔ e zɔń bɔ
yě ɖo kpɔ́ alɔ ɖo alɔ mɛ ɔ́ nɛ.́ Nǔɖěbǔ na bo jɛ ɔ,́ pápa énɛ́ ɔ́ wɛ nyí
gǎn nú nǔ bǐ. Mi mɔ a? Bɔ nǔɖěbǔ e mɛ ɖěvo ɖěbǔ ná bo ɖɔ ɔ,́ “Éyɛ ́
wɛ nyí mɛ e ma sixú j’ayǐ ǎ é; é nyí—é nyí—é nyí agungán-tɛnmɛnɔtɔ́
Mawu tɔn, bɔ xó fó; é wɛ bɔ dó Mawu wú; é ɖó hwɛɖiɖɔ sín acɛ ɖo
kútomɛ, Sɛx́wé, kpódó lɛwézo kpó jí.” Mi mɔ a? Hǔn nǔ ɖé ɖe bɔ è
nǎ sixú wa ɖo xó énɛ́ ɔ́ mɛ ǎ; nǔɖěbǔ e é nɔ́ ɖɔ ɔ,́ nǔ e jí è ɖǒ ná gbo
xó ɔ́ dó ɔ́ nɛ.́
69 Din ɔ,́ Gbagbɔńɔ lɛɛ́ lɔ ɖo gǎn mɔȟunkɔtɔn pɛṕɛṕɛ ́ sɔ́ nú yěɖée
wɛ, mɔ̌ ɖokpó ɔ.́ Bɔ Mawuxówéma ɔ́ má ko ɖɔ ɖɔ jí lé akpajlɛ ́ ɖé ná
tíin nú kanlin ɔ́ ǎ cé? Ani wɛ ka nyí akpajlɛ ́ ɖé? Nǔɖé wɛ bó cí é
ɖɔhun, bɔ è blǒ ɖi é ɖɔhun. Fí e é ɖe ɔ́ nɛ,́ nǔ ɖokpó ɔ.́ Ani ka wɛ?
Gbɔn yěɖée lɛɛ́ sín kplékplé ɖó kpɔ́ gbla mɛ, bɔ élɔ́ ɔ́ wɛ ka nyí yɛ
xweta ɔ́ tɔn, é wɛ nyí kpɔj́ijɛ.
70 Bó ɖo kplékplé ɖó kpɔ́ wɛ din, bó ɖo gǎn dó wɛ bó ná dó gúdú
Wɛn ɔ.́ Nɛ ̌ yě ká nɔ́ gúdú I gbɔn? Nɛ̌ yě ká sixú gúdú Mawuxó ɔ́ gbɔn?
Yě sixú kpé wú bó gba azɔw̌iwa Tɔn, azɔw̌iwa gbigba, gbɔn hwɛndo
lɛɛ́ sísɔ́ jí ɖi lě e yě bló gbɔn ɖo gǔdo dɔň ɖo bǐbɛḿɛ gbɔn ɔ́ ɖɔhun, bó
ná dó gba azɔw̌iwa Mawuxó ɔ́ tɔn ná. Mi mɔ a, yě nɔ́ ɖɔ, “Óo, énɛ ́ ɔ́
wɛ…Ɖo nǔgbó mɛ ɔ,́ ɖo nǔ bǐ gúdo ɔ,́…” Mi mɔ fí e nyɔňu nǔmaɖitɔ́
élɔ́ e ɖo gǎn dó wɛ bó ná dó…é…Un wɔn nǔ e nyǐkɔ tɔn nɔ nyí é din;
ényí un sixú kó ylɔ́ ɛ kpowun wɛ ɔ.́ É…Un ɖo tíntɛńkpɔń wɛ bó ná
dó lin nǔ dó nǔ mɔǩpán wú.
71 Un ɖo nǔ lin dó Nɔ. Akɔta élɔ́ wú wɛ ɖo azǎn ɖě ɔ́ gbe; é jló mì
ɖɔ mǐ ní lɛ ́ ɖó ɖěvo e na sí te ɖi énɛ ́ ɔ́ ɖɔhun. Éyɛ ́ wɛ nyí mɛ e yi byɔ́
ahannuxɔsá lɛɛ́ bó yi gba wisikíi go lɛɛ́, bó sɔ́ kpanuxwlɛ lɛɛ́ kpódó
nǔ bǐ kpó nyi dó gbě gbɔn mɔ̌ é. Nɛ̌ gbɔn bɔ nyɔňu ɖé má sixú sí te
égbé gbɔn mɔ,̌ bó tɔń jɛ fí bó vún yɛ mɛm̌ɛ ̌ tɔn élɔ́ lɛɛ́ ée nyí nyɔňu
élɔ́ lɛɛ́ e nyí éyɛ ́ sín akɔta tunwuntunwun, kpódó nǔ mɔȟunkɔtɔn lɛɛ́
kpó tɔn ǎ? Énɛ́ ɔ,́ yě sɔ́ ɖó ɖě ǎ.
72 Din ɔ,́ amɔ̌ nyɔňu élɔ́ ɔ,́ nǔmaɖitɔ́ ɖé, ée ɖɔ jí lé—jí lé
“Mawuxówéma ɔ́ sɔgbe xá sɛń dodó to ɔ́ tɔn, bónú è nǎ xa ɖo wěmaxɔ
axɔśú tɔn lɛɛ́ mɛ ǎ,” kpódó nǔ mɔȟunkɔtɔn lɛɛ́ kpán é.
73 Din ɔ́ gɔ́ ná ɔ́ yědɛɛ lɛɛ́ ɔ,́ mi lɛ ́ ɖó kɛń jí a, yě ɖo tíntɛńkpɔń wɛ

bó ná ɖɔ din, kpódó Nǔwlánwlán ɔ́ kplɔńtɔ́ ɖaxó ɖaxó lɛɛ́ kpó, yě ɖɔ
ɖɔ jí lé, “gbeyíɖɔ wɛn gěgé e gbeyíɖɔ lɛɛ́ dó ɖo Mawuxówéma ɔ́ mɛ
lɛɛ́ sɔgbe ɖěbǔ ǎ bɔ xó fó, bó ká jɛ kpɔń gbeɖé ǎ.” Bɔ mi ko se énɛ́ ɔ́
xó bó kó xa. Bɔ yě ɖo tíntɛńkpɔń wɛ bó ná ɖɔ nǔ bǐ; mi mɔ a, yě ɖo
tíntɛńkpɔń wɛ bó ná dó gba Xó énɛ́ ɔ́ dó. Ényí yě sixú kó kpé wú bó
gúdú bó sɔ́ un-ɖi-nǔ ɖé abǐ nǔ e gbɛtɔ́ lɛɛ́ bló é ɖé dó ɖyɔ́ Ɛ ná ɔ,́ énɛ ́
ɔ́ nɔ nyɔ́ hú Xó ɔ́ ɖo nukún yětɔn mɛ, hǔn yě nɔ́ gúdú I kpódó yědɛɛ
lɛɛ́ sín—yědɛɛ lɛɛ́ sín hwɛndo kpó. Bɔ lě e yě ɖo tíntɛńkpɔń wɛ bó ná
dó gúdú Mawuxó ɔ́ gbɔn ɔ́ nɛ,́ é wɛ nyí gbɔn toxóɖiɖɔ agunnyíkɔ tɔn
gbla mɛ.
74 Din ɔ,́ agun ɖokpó ɖokpó ɖó toxóɖiɖɔ tɔn. Agun Klísu tɔn ɖó étɔn,
Klísusɛntɔ́ lɛɛ́ gun ɖó étɔn, kpódó Baputísu lɛɛ́ kpó, kpódó Mɛtodísu
lɛɛ́ kpó, kpódó Plɛsibitelyɛɛ́n lɛɛ́ kpán; yě bǐ wɛ ɖó toxóɖiɖɔ yětɔn
yětɔn. Din ɔ,́ yě ɖo zɔ jɛ nú énɛ́ ɔ́ wɛ ɖó yě klán jɛ vovo. Mi mɔ a, é
sixú kó bló ɖ’ayǐ ǎ, yě ɖó ná bló din. Mi mɔ a, kpɔj́ijɛ hwe ɔ́ nu ɖíe,
bɔ din ɔ́ yě bǐ ɖo sísɔ́ ɖó kpɔ́ wɛ bó ɖo kplékplé ɖó bǔ wɛ lobɔ mi
kpɔń nǔ e mɛ é wá tɔń kɔ dó é. Mɛ ce lɛɛ́ mi, é cí ɖi è sɔ́ sɔĺan dó ɖa
wɔx̌úxú ná ɖɔhun, bó cí ɖi è sɔ́ gannú dó bló mǎ ná ɖɔhun, kpódó nǔ
ɖěvo ɖěbǔ e yě ɖó ɖó kpɔ́ é kpó; bó cí ɖi yě hwín i ɖó bǔ, bó kɔn wɛlí
nyinyɔ ɖé lɛɛ́ kpódó nǔ lɛɛ́ kpó ɖó kpɔ́ ɖɔhun, bɔ mi kpɔń nǔ e mɛ
mi wá tɔń kɔ dó é. Un ɖó nǔ ɖokpó bó ná wa xá ǎ. Éeǒ, nya ce! Lě e
yě ɖo nǔ wa wɛ gbɔn ɔ́ nɛ.́ Mi mɔ a, yě ɖo mɛ e nɔ ɖi nǔ ɖɔ Jezu nyí
xɛxó ɖé lɛɛ́ é sɔ́ wɛ, agun e ɖi nǔ ɖɔ Jezu nyí xɛxó ɖé é; mɛ ɖě ɔ́ lɛɛ́ ɔ,́
mɛ ɖé lɛɛ́ nɔ ɖi nǔ ɖɔ É nyí gbɛyíɖɔ ɖé.
75 Mɛ ɖé nɔ́ ɖɔ, “Azǎn nǔjlɛj́lɛ ́ lɛɛ́ tɔn ko wá yi.”
76 Mɛ ɖě ɔ́ nɔ́ ɖɔ, “Nǔ mɔȟun ɖé ɖó ná kó jɛ.”
77 Bɔ élɔ́ ɔ́ bǐ ɖó kpɔ́ ɔ;́ bɔ Mawuxówéma ɔ́ ka ɖɔ, “Nɛ̌mɛ we sixú zɔn
yi fí ɖé nú yě ma ko dó gbe ɖokpó ɔ́ ǎ gbɔn?” Mi mɔ a? Din ɔ,́ bǔteninɔ
alɔkpa e yě ɖó ɔ́ nɛ.́ Bó ná dó sɔ́ tɔ́ mímɛ́ ɖaxó ɖé ɖó ta tɔn nu, bɔ
ɖo fínɛ ́ ɔ́ yě ɖó akpajlɛ ́ ɖé nú kanlin ɔ,́ sɔgbe xá nǔ e Mawuxówéma
ɔ́ ɖɔ é pɛṕɛṕɛ.́ Din ɔ́ yě ɖó mawuzɔẃatɔ́ Lwitelyɛɛ́n ɖé, é wɛ nyí gǎn
tɔn. É nyɔ,́ mǐ ɖo mimɔ wɛ ɖɔ kpɔj́ijɛ hwenu ɖé wɛ. Nǔ ɖokpó ɔ́ din,
Kɔnɖókpɔḱplɔń kpódó nǔ lɛɛ́ bǐ kpó ɖo kplékplé ɖó kpɔ́ wɛ; ɖo gbɛ
ɔ́ mɛ, kpódó ɖo agun ɔ́ mɛ kpó kpódó kpikpotɔ́ kpán, yě ɖo kplékplé
ɖó kpɔ́ wɛ.
78 Mi bɔ nukún dó jɔ wá mɔ nú lɛɛ́ wú. Óo, mɛ ce lɛɛ́ mi! Jɔ wá mɔ
nú lɛɛ́ ɔ,́ ényí mi ná sixú vɛ ́ kó bɔ nukún dó jɔ wá mɔ nú lɛɛ́ wú ɔ,́ yě
nɔ́ wa nǔ ɖokpó ɔ.́ Jɔ wá mɔ nú lɛɛ́ wɛ nyí Mawu sín xwesunzánwéma
wuntun lɛɛ́ tɔn. Mi ka ko tunwun mɔ̌ a? Jezu ɖɔ nú yě ɖɔ yě ní bɔ
nukún dó jɔ wá mɔ nú lɛɛ́ wú. Xú ná ɖo adǎn jí, mi mɔ a, bɔ nǔ
tɛnmɛ tɛnmɛ lɛɛ́ ná jɛ, bɔ ayǐkúngban na dán wǔ gbɔn fí tɛnmɛ tɛnmɛ
lɛɛ́, nǔdindɔn ná ɖo akɔta lɛɛ́ tɛńtin, wuntun lɛɛ́ ná ɖo jǐnukúnsin,

wuntun lɛɛ́ ná ɖo ayǐkúngban jí, wuntun hwenu e ja énɛ ́ ɔ́ tɔn lɛɛ́ ná
tíin gbɔn fí bǐ.
79 Mi bɔ nukún dó akpɔḱpɔ́ lɛɛ́ wú. Cóbónú akpɔḱpɔ́ lɛɛ́ ná hɛn jǐ
ɖaxó ɖé wá ɔ,́ mi tunwun lě e é nɔ́ nyí bǐbló gbɔn a? Akpɔḱpɔ́ kpɛví
kpɛví mɔǩpán wɛ nɔ kplé ɖó kpɔ,́ bó nɔ́ ná akpɔḱpɔ́ ɖaxó ɖokpó. É
nyɔ,́ élɔ́ ɔ́ ɖó jɔhɔn kpɛví alɔkpa ɖé bɔ é nɔ́ ɖo sísɛśísɛ ́ ɛ wɛ, ɖěvo élɔ́ ɔ́
ɖó jɔhɔn kpɛví alɔkpa ɖé bɔ é nɔ́ ɖo sísɛśísɛ ́ ɛ wɛ, bɔ yě bǐ nɔ́ sɛ tɛn ɖó
kpɔ,́ bɔ énɛ ́ ɔ́ gúdo ɔ́ yě nɔ́ ná jɔhun ɖaxó syɛńsyɛń ɖokpó. Mi mɔ a?
Yě nɔ́ to jɛ kpɔ́ hwɛ̌ cóbɔ jɔhɔn ɖaxó ɖé nɔ́ bɛ;́ yě ɖó ná bló.
80 Mi bɔ nukún dó lě e kpákpá lɛɛ́ kpódó tɔkpákpá lɛɛ́ kpó nɔ́ kplé
yěɖée lɛɛ́ ɖó kpɔ́ gbɔn wú cóbónú yě ná gosín to yětɔn mɛ é. Mi mɔ
a? Yě nɔ́ kplé ɖó kpɔ.́ Mi sixú mɔ bɔ yě ná zɔn sín tán élɔ́ ta yi jɛ tán
énɛ́ ɔ́ ta, bó ná gosín dě yi jɛ dɔň, bɔ yě bǐ ná ɖo yěɖée kplé ɖó kpɔ́
wɛ. Yě ɖo kpɔ́ jɛ wɛ, bó ɖo nǔ sɔ́ wɛ bó ná zɔn ɖidó. Mi mɔ a, kpowun
wɛ é nyí ɖɔ…jɔ wá mɔ nú lɛɛ́ nɛ,́ bɔ Mawu wɛ ɖó jɔ wá mɔ nú lɛɛ́,
bɔ jɔ wá mɔ nú lɛɛ́ nɔ́ wa azɔ̌ gbɔn tito Mawu tɔn jí. Sɛń ɖé wɛ, sɛń
mawlánmawlán Mawu tɔn ɖé, jɔ wá mɔ nú énɛ́ ɔ́ lɛɛ́ nɔ́ wa azɔ̌ sɔgbe
xá sɛń Tɔn.
81 É cí ɖi, lě e un ɖo xó ɖɔ wɛ ɖo mɛɖiɖi sín sinsɛnzɔ́ ɖé tɛnmɛ
ɖɔhun, atínsin ɖé tíin bó nɔ́ jɛ te wá yi yɔdo mɛ, ɖo do ɖo atín ɔ́
sín ɖɔ nu, bó ná dó nɔ fínɛ ́ káká yi jɛ fínfɔń sín kú hwenu ɖo xwejí
hwenu. Sɛń Mawu tɔn ɖé wɛ. Nukúnnú-mɔjɛnǔmɛ ɖě tíin bó ná dó
sixú zɔń bɔ atínsin énɛ́ ɔ́ ná yi do dɔň ǎ; mi sixú kun dohwín ɖé bó
ná zɔń bónú é ná sa tɔń ǎ, mi ka sixú fyɔń ɛ tɔń lě e è nɔ fyɔń anɔšin
gbɔn é ɖɔhun ǎ. Ɖěwagbɔn ɖě ɖe bɔ è nǎ bló bó nyɔ́ hú lě e Mawu
nɔ́ bló gbɔn é ǎ. Mawu ɖó ali kpíkpé ɔ.́ Hǔn hwenu e ama ɔ́ flɛ ́ j’ayǐ
ɔ,́ énɛ ́ ɔ́ gúdo ɔ́ É nɔ́ sɛ ́ atínsin ɔ́ dó nyi yɔdo mɛ bó nɔ́ sɔ́ ɛ hwlá. Ɖi
lě e Jɔb̌u ɖɔ gbɔn ɔ,́ “Zě mì hwlá ɖó yɔdo mɛ káká bɔ xo Towe mɛ
na fá.” Mi mɔ a? É nɔ yi do dɔň ɖó sɛń jɔ wá mɔ nú lɛɛ́ tɔn wɛ, cóbɔ
laglási myɔsun hwenu ná su. Mi kpɔń lě e ama lɛɛ́ jɛ fíflɛ ́ jí gbɔn din.
Aniwútu? Sɛń jɔ wá mɔ nú lɛɛ́ tɔn wɛ.
82 Kpákpá lɛɛ́ nɔ́ kplé ɖó kpɔ,́ ɖokpó ɖokpó yětɔn, bó nɔ́ xísí dó
mɛkplátɔ́ ɖé. Ɖo fínɛ ́ ɔ́ yě ná tunwun jɛń wɛ, un tunwun lě e yě nɔ́
bló gbɔn é ǎ, amɔ̌ yě ká nɔ́ tunwun ɖɔ kpákpású kpɛví alɔkpa énɛ́
ɔ́ nyí mɛkplátɔ.́ Bɔ nya kpɛví énɛ ́ ɔ,́ yě bǐ nɔ́ kplé ɖó kpɔ́ bó nɔ́ xísí
dó e tútútú, bó nɔ́ zɔn yi jɔhɔn mɛ télélé. Bɔ é ná…kó nyí ɖɔ é kún
gosín tán énɛ ́ ɔ́ ta kpɔń gbeɖé din ó, amɔ̌ é ná yi Louisiane abǐ Texas
télélé lě e é sixú yi gbɔn é, yi jɛ mɔľikún gle lɛɛ́ mɛ. Mi mɔ a, cóbónú
yě ná zɔn ɖiɖó ɔ,́ bó ná gosín xwé yětɔn gbe fí e è ji yě ɖe ɖo xwe
énɛ́ ɔ́ mɛ ɔ,́ yě nɔ́ kplé ɖó kpɔ.́ Amǐ! Fí e mi ɖe ɔ́ nɛ;́ bó nɔ́ xísí dó
mɛkplátɔ́ yětɔn.

83 Nǔ e ɖo tagba nyí wɛ, ɖo gbɛtɔ́ gɔń ɔ,́ é wɛ nyí ɖɔ é nɔ́ tunwun
mɛkplátɔ́ tɔn ǎ. Ɛɛn, nya ce. Yě ná xísí dó agunnyíkɔ ɖé, yě ná xísí dó
yɛhwenɔgán ɖé abǐ gbɛtɔ́ ɖé, amɔ̌ yě ná xísí dó Mɛkplátɔ́ ɔ́ ǎ, Yɛsinsɛn
ɔ́ ɖo Xó ɔ́ mɛ. Mi mɔ a? Yě nɔ́ ɖɔ, “Óo, é nyɔ,́ un ɖo xɛsi ɖi wɛ ɖɔ un
táá wá húzú sinsɛn-zɛxwéwútɔ;́ un ɖo xɛsi ɖi wɛ ɖɔ un táá wá ɖe afɔ
nyi do.” Óoooo, fí e mi ɖe ɔ́ nɛ!́ Ani wɛ ná kó jɛ nú kpákpá kpɛví ɔ́
kó ɖɔ, “Lě e é nɔ́ bló fún tɔn lɛɛ́ gbɔn ɔ́ nɔ́ nyɔ́ nukún ce mɛ ɖěbǔ ǎ.
Un ɖi ɖɔ un na xwedó e ǎ.” Avivɔ ná hu we. È nǎ wlí we ɖo jǐ dɔň,
ényí a ma zɔn—zɔn ɖidó hwenu e yě ɖidó é ǎ. Yě nɔ́ kplé ɖó kpɔ,́ bɔ
jɔ wá mɔ nú lɛɛ́ nɔ́ wa mɔ.̌
84 Tɔkpákpá lɛɛ́ nɔ́ kplé yěɖée lɛɛ́ ɖó kpɔ,́ bó nɔ́ xísí lɛ ́ lɛ ̌ dó mɛkplátɔ́
yětɔn; yě nɔ́ wa nǔ ɖokpó ɔ.́
85 Mi ko mɔ bɔ wǐin lɛɛ́ yi xo atɔ kpɔń gbeɖé a? Wǐin lɛɛ́ nɔ́ kplé
yěɖée lɛɛ́ ɖó kpɔ,́ cóbónú yě ná yi xo atɔ, lɛ ́ lɛ ̌ dó axɔśú yětɔn pɛṕɛṕɛ.́
Énɛ ́ ɔ́ sɔgbe. Bɔ fíɖěbǔ e é yi ɔ,́ fínɛ ́ wɛ yě lɔmɔ̌ nɔ́ yi. Ɛɛn! Ani wɛ yě
ká nɔ́ wa? Yě nɔ́ jɛ kpɔ́ cóbó nɔ́ yi xo atɔ. É sɔgbe pɛṕɛṕɛ;́ jɔ wá mɔ
nú lɛɛ́ bǐ!
86 Hweví lɛɛ́ nɔ́ kplé yěɖée lɛɛ́ ɖó kpɔ́ jɛ nukɔn nú tɛnsisɛ xwejí
hwenu tɔn ɔ.́ Ɖo agbetɔ-awoyó mɛ dɔň ɔ,́ mi sixú mɔ yě; nǔ énɛ́ ɖaxó
ɖaxó lɛɛ́…nǔ e mǐ nɔ́ ylɔ́ ɖɔ “kpótɔńɔ lɛɛ́,” sálúmɔ lɛɛ́. Nú yě wá jɛ
dɔň ɔ,́ cóbɔ tɛnsisɛ hwenu ɔ́ ná su ɔ,́ mi ná mɔ yě ɖo děgba mɔǩpán
mɔǩpán jí, ɖo xu ɔ́ mɛ dɔň, bó nɔ́ wá lɛ ́ lɛ ̌ lɛ ́ lɛ ̌ dó; ɖo jɛ sin mɛ, amɔ̌
sin víví mɛ hweví wɛ yě nyí ɖo nǔgbó mɛ. Bɔ yědɛɛ lɛɛ́ ɖíe nɔ wá sin
víví énɛ ́ ɔ́ mɛ e, bó ná dó yi ɖo azinɖíɖó hwenu. Yě nɔ́ yi dɔň bó nɔ́ yi
ɖó azin, xwe ɛnɛ ɛnɛ mɛ mɔ̌ ɔ,́ bó nɔ́ kú hwenu e yě ɖó azin tlóló é.
Bɔ yě nɔ́ tunwun ɖɔ émí lɛɛ́ xwe dɔň nú kú, bɔ mi ka sixú sɔ́ nǔɖěbǔ
dó glɔń ali nú yě ǎ. Yě ná lɔń gbɔn tɔsúnú hwevíli lɛɛ́ kpódó nǔ ɖěvo
lɛɛ́ bǐ kpó ta nu, bó ná yi jǐ dɔň, bó nɔ́ tunwun ɖɔ yě xwe kú. Amɔ̌ jɔ
wá mɔ nú lɛɛ́ sín sɛń wɛ nɔ bló mɔ̌ nú yě, bɔ yě nɔ́ tunwun ɖɔ émí
lɛɛ́ xwe jǐ dɔň bó ná yi ɖó azin ɖo do ɖé mɛ, bó kú. Bɔ vǐ lɛɛ́ nɔ́ wá
jɔ, bɔ nǔɖé nɔ́ kplé yě ɖó kpɔ́ ɖo hwe énɛ́ ɔ́ nu, bɔ yě nɔ ɖidó yi byɔ́
agbetɔ-awoyó mɛ. Kpɔj́ijɛ ɖé wɛ! Sɛń ɖé wɛ. Mi sixú kpé wú bó ɖu
ɖo sɛń Mawu tɔn jí ǎ kpowun.
87 Akɔta lɛɛ́ ɖo—ɖo gbigba wɛ, ɖó mǐ ɖo mimɔ wɛ ɖɔ hwe ɔ́ nu ɖíe
bɔ—bɔ yě ɖó ná wa élɔ́ ɔ.́ Mǐ kó ɖo hunnyahunnya akɔta lɛɛ́ tɔn sín
afɔɖiɖe yi nukɔn mɛ. Mǐ ɖo mimɔ wɛ ɖɔ akɔta lɛɛ́ ɖo kancícá lɛɛ́ wɛń
wɛ. Xwewú xwewú ɔ,́ mǐ nɔ mɔ ɖɔ kɔnɖókpɔḱplɔń ɔ́ ɖo akɔta élɔ́ mi
wɛ; kɔnɖókpɔḱplɔń ɖo élɔ́ ɔ́ mi wɛ. Bɔ ɖo akɔta mǐdɛɛ lɛɛ́ tɔn mɛ ɖo
fí tútútú ɔ,́ kɔnɖókpɔḱplɔń wɛ kun xo tɔn mɛ ɖu wǐinkpa ɖɔhun, bɔ
é ká ná wá kpa acɛ! Mi mɔ a, é ná bló, ɖěwagbɔn ɖě ɖe bó ná dó ɖó
e te ǎ. Aniwútu? Nǔ ɖokpó e zɔń bɔ è sixú kpé wú bó ɖó Titusi te ǎ

é. Togun ɔ́ kó gbɛ ́ Mawu kpódó Xó Tɔn kpán. Ɛɛn, nya ce, hǔn yě ná
bló, bɔ mǐ kó ɖo mimɔ wɛ ɖɔ é ɖo afɔ ɖe wɛ yi nukɔn.
88 Nyɛ ɔ,́ hwɛhwɛ ɔ,́ un nɔ sɔ́ ganxixo we ɖé; un ka ko bló cɛj́ú gban
mɔ,̌ tlóló din. Mi mɔ a? Amɔ̌ bó ná dó sɔ́ élɔ́ ɔ́ bǐ d’é mɛ ɔ,́ un nɔ ɖo
hwlɛndó jí kpowun. Mi gbejé e kpɔń hwenu e mi ná jɛ xwé gbe é.
89 Mi ɖó kɛń jí, yě ɖo kpɔ́ jɛ wɛ din jɔ din. Mi ná ɖɔ, “Nɔví súnnu
Branham, nǔgbó ká wɛ a?” Yě kó ɖo Ahwanfunfun Haamagedɔńi tɔn
ɔ́ kɔn wá wɛ; nǔ e wa gbé yě ja é pɛṕɛṕɛ.́ Mi mɔ a? Bɔ yě ko ɖo kpɔ́
jɛ wɛ nú énɛ́ ɔ́ din jɔ din. Nǔ e tamɛ mǐ ɖó O.N.U. kpódó nǔ bǐ e mǐ
ɖó é kpó ɔ́ nɛ.́ Gbɛ e ɖo Gbadahwe jí ɔ́ ɖo kpɔ́ jɛ wɛ bó ná dó sí te dó
Gbɛ e ɖo Zǎnzǎnhwe jí, kɔnɖókpɔḱplɔń kpódó kpikpotɔ́ kpó jí, nǔ ɔ́
bǐ wɛ ɖo kplékplé ɖó kpɔ́ wɛ. Agun lɛɛ́ ɖo kplékplé ɖó kpɔ́ wɛ. É cí
ɖɔ nǔ lɛɛ́ bǐ wɛ ɖo kpɔ́ jɛ wɛ ɖɔhun. Bó ɖo kpɔ́ jɛ wɛ, lobo ɖo yěɖée
lɛɛ́ kplé ɖó kpɔ́ wɛ, mǐ ɖo énɛ́ ɔ́ mɔ wɛ.
90 Mɔ̌ ɖokpó ɔ,́ hwenu e kpɔj́ijɛ akɔta ɔ́ tɔn, wuntun élɔ́ lɛɛ́ tɔn,
wuntun akɔta lɛɛ́ tɔn élɔ́ bǐ tíin ɔ,́ mǐ ɖo mimɔ wɛ ɖo hɛnkɛń fí ɖo
gbɛ ɔ́ mɛ, ée nyí ayǐkúngbandánwǔ lɛɛ́ ɖo tɛn lɛɛ́ mɛ tɛn lɛɛ́ mɛ, bɔ
nǔ tɛnmɛ tɛnmɛ lɛɛ́ ɖo kpɔ́ jɛ wɛ; bó ɖo gbɛ ɔ́ dɔn cá wɛ, bó ɖo togun
ɔ́ dɔn cá wɛ, agun lɛɛ́ bǐ ɖó kpɔ,́ nǔ élɔ́ lɛɛ́ bǐ. Bɔ hwenu e kpɔj́ijɛ élɔ́
bǐ ɖo nukɔn yi wɛ ɔ,́ kpɔj́ijɛ ɖěvo ɖe bó ɖo nukɔn yi wɛ. Amǐ! Nǔ e
un jló ná jlɛ ́ nú mi ɔ́ nɛ.́
91 Mawu ɖo Asi Tɔn kplé ɖó kpɔ́ wɛ. É wá ɖo kpɔ́ jɛ wɛ, bó gosín
Zǎnzǎnhwe jí kpódó Gbadahwe jí kpó, lobo gosín Totaligbé kpódó
Tofɔligbé kpán. Kpɔj́ijɛ hwenu ɖé tíin, bɔ énɛ ́ ɔ́ ɖo nukɔn yi wɛ tlóló
din. Aniwútu wɛ É ká ɖo kpɔ́ jɛ wɛ? Sísɔ́ yi jǐxwé ɔ.́ Amǐ! Mawu ɖo
nǔ sɔ́ n’I wɛ. Ɛɛn nya ce, kpɔj́ijɛ! Ani jɛ kpɔ́ xá wɛ É ká ɖe? Xá Xó
ɔ!́ “Ɖó jǐnukúnsin kpódó ayǐkúngban kpó bǐ ná vɔ, amɔ̌ Xó Ce ná vɔ
gbeɖé ǎ.” É ɖo Éɖée dɔn cá xá NǓ E MAWU MAVƆMAVƆ ƉƆ Ɔ́ ƉÍE
ɔ́ ma kéya nú nǔ e ɖɔ wɛ agunnyíkɔ ɖěbǔ abǐ mɛ ɖěvo ɖěbǔ ɖe é.
É ɖo Éɖée kplé ɖó kpɔ́ wɛ. É ɖo nǔ sɔ́ wɛ. Aniwútu? É wɛ nyí Asi
ɔ.́ Énɛ ́ ɔ́ sɔgbe. Bɔ É ɖo Éɖée dɔn cá xá Asisúnɔ Tɔn wɛ, mi mɔ a,
bɔ Asisúnɔ ɔ́ wɛ nyí Xó ɔ.́ “Ɖo bǐbɛḿɛ wɛ Xó ɔ́ kó tíin, Xó ɔ́ kó ɖe
kpódó Mawu kpó, bɔ Xó ɔ́ wɛ nyí Mawu. Bɔ Xó ɔ́ húzú agbaza bó wá
nɔ mǐ mɛ.”
92 Bɔ Agun ɔ́ kpódó Asi ɔ́ kpó kpódó Xó ɔ́ kpó ɖo ɖokpó húzú wɛ
sɔ mɔ,̌ káká bɔ Xó ɔ́ ɖésú É ɖésúnɔ ɖo Asisúnɔ ɔ́ sín azɔ̌ lɛɛ́ wa wɛ.
Amǐ! Mi mɔ ɛ a? Kpɔj́ijɛ ɖé! É sɔ́ nyí ɖɔ, “Mi byɔ́ agun ɔ́ mɛ” wɛ ǎ; é
sɔ́ nyí élɔ́ ɔ́ xó wɛ ǎ, amɔ̌ mi hɔn nú nǔ bǐ bó yi cá xá Jezu Klísu. Mi
mɔ a? Kpɔj́ijɛ hwenu ɔ́ su. Mawu, ɖo Así Tɔn kplé ɖó kpɔ́ wɛ, bó ɖo
kɔ lɛ ́ n’I wɛ wá; bó sɔgbe pɛṕɛṕɛ.́ É ɖo akpádídó Tɔn sín Xó lɛɛ́ kplé
ɖó kpɔ́ wɛ.

93 Tɛsalonikinu lɛɛ́ Wegɔ́ ɔ,́ wěmata 2 gɔ́ ɔ;́ É ɖɔ, wěmata 5 gɔ́ élɔ́
ɔ́ ɖɔ, “Mɛmímɛ́ e ɖo amlɔ dɔ́ wɛ ɖo kɔǵúdu mɛ lɛɛ́ ná fɔń. Bɔ énɛ ́ ɔ́
gúdo ɔ́ mǐ ná kplé ɖó kpɔ́ xá yě (mɛ e ɖo gbɛ lɛɛ́ é, kpódó mɛ e kó
kú lɛɛ́ é kpó), bó ná tlɛ jɛ kpɔ́ cóbɔ mǐ ná jɛ jǐ Ɖɔň lɔ,” ɖó Asi ɔ́ ná
nyí blěbǔ hwenu e É ná jɛ Dɔň é. Mɛ e ɖo gbɛ lɛɛ́, ée ɖo kpɔ́ jɛ xá Xó
ɔ́ wɛ lɛɛ́ é, kpódó mɛ e ko yi bó kó wa mɔ̌ énɛ ́ ɔ́ lɛɛ́ é kpó; bɔ É ná
wá jɛ kpɔ́ bǐ, bó ná bló kpɔj́ijɛ sín kpɔńinɔ ɖaxó ɖokpó có bó ná yi jǐ
Dɔň. Amǐ!
94 Kɔnɖókpɔḱplɔń ɖó ná sí te, nǔ ɖěvo élɔ́ lɛɛ́ ɖó ná si te, bɔ agun
ɔ́ ɖó ná kplé éɖée ɖó kpɔ́ ɖo hɛnkɛń dɔň, hwenu e nǔ énɛ́ ɔ́ lɛɛ́…
kpódó akɔta lɛɛ́ kpó ɖo hɛnkɛń dɔň nú Gbɛ ɔ́ sín Wěɖiɖegbɛ́ Agun
lɛɛ́ tɔn ɔ;́ bɔ Asi ɔ́ ɖó ná kplé Éɖée ɖó kpɔ́ ɖo Mawuxó ɔ́ glɔ.́ Bó ná
dó wa mɔ̌ ɔ,́ Mawu sɛ ́ Jǐnukúnsin sín wuntun kpódó nǔ lɛɛ́ kpó dó,
ée nɔ ɖe xlɛ ́ Agun ɔ́ ɖɔ nǔgbó wɛ é, ɖi lě e É bló nú akɔta ɔ́ gbɔn é
ɖɔhun. Amǐ.
95 Mawu; kpɔj́ijɛ hwenu! Ɛɛn, nya ce. Óo, mɛ ce lɛɛ́ mi! Din ɔ,́ mi
flín, din ɔ,́ kpɔj́ijɛ Xó ɔ́ tɔn ɖé ɖe (è nǎ lɛ ́ lɛ ́ kɔ bó jɛ kpɔ)́, bó ná lɛ ́ kɔ
nú “Nǔɖiɖi e è nǎ mɛɖeɖóvo lɛɛ́ bǐ azɔn ɖokpó géé bɔ xó fó é” wá. È
nǎ lɛ ́ kɔ nú nǔ wá! Ɖɔ jí lé azǎn élɔ́ ɖokpónɔ géé gbe wɛ élɔ́ ná sixú
nyí wiwa ɖe. Hwe ɖokpó géé e nu é ná sixú nyí wiwa ɖe wɛ nyí tlóló
din. È ko tɔń ahwan ɛ ɖo fí ɖěvo ɖěbǔ kpɔń gbeɖé ǎ; yě kó zun byɔ́
taɖu agunnyíkɔ tɔn lɛɛ́ mɛ ɖ’ayǐ. Amɔ̌ din ɔ,́ é nyí taɖu agunnyíkɔ
ɖěbǔ tɔn tɔn wɛ ǎ, ɖó kpɔj́ijɛ hwenu su nú kúnkan lɛɛ́ bǐ sín súnnu
lɛɛ́ kpódó nyɔňu lɛɛ́ kpó, sinmɛ lɛɛ́ bǐ, un-ɖi-nǔ lɛɛ́ bǐ, nǔ bǐ ɖo Klísu
glɔ́ gbɔn Yɛhwesinlilɛ Yɛsinsɛn ɔ́ tɔn kpódó kɔlilɛ wá Xó ɔ́ kɔn kpó
gbla mɛ.
96 Kpɔj́ijɛ hwenu nú Agun ɔ!́ Óo, mɛ ce lɛɛ́ mi! Kplékplé ɖó kpɔ́ Xó
ɖokpó ɖokpó e gbɛťa élɔ́ lɛɛ́ gba kpé fí bǐ é tɔn: sín Nicée hwenu
ɖokpóó, Hlɔm̌a, hwenu e yě sɔ́ agun nukɔntɔn ɔ́ dó ɖó gbɛťa é, bɔ yě
sɔ́ Luther dó so gbɛťa, yě sɔ́ Wesley dó so gbɛťa, yě sɔ́ agun e kpo lɛɛ́
bǐ dó so gbɛťa. Bɔ gbɔn mɔ̌ wiwa mɛ ɔ,́ é byɔ́ ɖɔ yě ní yí gbe nú un-
ɖi-nǔ ɖé, bɔ énɛ́ ɔ́ gúdo ɔ́ hwenu Mawu sɛ ́ nǔ ɖěvo dó ɔ,́ yě kpé wú
bó yí I ǎ. Gbɔn mɔ,̌ é gló káká wá jɛ din. Bɔ Mawu dó akpá, ɖo azǎn
gǔdo gúdo tɔn lɛɛ́ mɛ, ɖɔ jí lé “è nǎ lɛ ́ lɛ ́ kɔ nú Nǔɖiɖi tɔ́ lɛɛ́ tɔn wá
nú Asi ɔ́ ɖokpó gɔ́ ná,” bónú é ná nyí gbɔn ali élɔ́ jí, bɔ é sɔ́ sixú nyí
hwe ɖěvo nu zɛ hwe élɔ́ nu wú ǎ. Mi kpɔń wuntun e gosín Jǐxwé, ɖi
Myɔdotín ɖé bó wá tɔ́ gɛ ̌ ɖo mǐ tɛńtin é, kpódó Aklúnɔ Jezu Klísu sín
nǔjlɛj́lɛ ́ lɛɛ́ kpó nǔjíwǔ lɛɛ́ kpó. Bɔ nú É ɖɔ xó nú mǐ ɔ,́ É nɔ́ gɔn mɔ̌
nyí bɔ nǔ bǐ vɔ ɖé wú kpɔń gbeɖé ǎ. Amǐ! Énɛ́ ɔ́ mǐ nɔ́ mɔ fí e mǐ ɖo
te ɖe é. Kpɔj́ijɛ hwenu!
97 Mǐ ɖo mimɔ wɛ ɖɔ akɔta lɛɛ́ ɖo kpɔ́ jɛ wɛ, mǐ ɖo mimɔ wɛ ɖɔ gbɛ
ɔ́ ɖo kpɔ́ jɛ wɛ, mǐ ɖo mimɔ wɛ ɖɔ kɔnɖókpɔḱplɔń ɔ́ ɖo kpɔ́ jɛ wɛ, mǐ

ɖo mimɔ wɛ ɖɔ agun lɛɛ́ ɖo kpɔ́ jɛ wɛ; bɔ mǐ ɖo mimɔ wɛ ɖɔ Mawu
ɖo Éɖée dɔn cá xá Asi Tɔn wɛ, káká bɔ É kpó Agun ɔ́ kpó ná nyí
nǔ ɖokpó ɔ.́ Alelúya! Ɖi kpɛńxɔ-zweɖotanɔ ɔ́ ɖɔhun ɖo fínɛ.́ É sɔgbe!
Yě ɖo yěɖée kplé ɖó kpɔ́ wɛ; Mawu ɖo kpɔ́ jɛ wɛ! Aniwútu? Gbeɖé
kpɔń ɖ’ayǐ, sín agun xweta nukɔntɔn ɔ́ jí ɖokpóó ɔ,́ Myɔdotín ɔ́ tíin
ɖo togun ɔ́ mɛ kpɔń ǎ. Gbeɖé kpɔń ɖ’ayǐ, sín agun xweta nukɔntɔn
ɔ́ jí ɖokpóó ɔ,́ yě mɔ nǔ e mɔ wɛ mǐdɛɛ lɛɛ́ ɖe égbé lɛɛ́ é kpɔń ǎ. Bɔ
élɔ́ ɔ́ sixú nyɔ́ bló hwenu e Mawu sɛ ́ Wuntun Tɛńwe lɛɛ́ dó bó ná
mǐ wuntun ɖé gbɔn gbla Tɔn mɛ é kɛɖ́ɛ,́ bó sɛ ́ Wɛnsagun tɛńwɛ dó
sín Jǐxwé; bó wá bó wá lɛ ́ kɔ nú Xó énɛ́ e gba kpé agunnyíkɔ élɔ́ lɛɛ́
mɛ wá, bó lɛ ́ blá ɛ lɛ ́ kɔ byɔ́ Mawuxó ɔ́ mɛ ɖokpó gɔ́ ná, bó ná hɛn
Yɛsinsɛn Tɔn lɛ ́ kɔ wá do fí.
98 Jezu ɖɔ, “Ényí mi nɔ Nyɛ mɛ bónú Xó Ce jínjɔń ayi mɛ nú mi ɔ,́
hǔn mi byɔ́ nǔ e mi jló é, mi ná mɔ yí.” Bó ɖo Asi ɔ́ lɛ ́ dɔn cá xá Xó ɔ,́
ée nyí Mawu ɔ́ wɛ. Agun ɔ́ kpódó Xó ɔ́ kpó, é nyí Agun ɔ́ kpódó un-
ɖi-nǔ ɔ́ kpó wɛ ǎ, Agun ɔ́ kpódó Xó ɔ́ kpó; Asi ɔ́ kpódó Xó ɔ́ kpó cá ɖó
kpɔ.́ Óo, mɛ ce lɛɛ́ mi! Ani wɛ…È nǎ lɛ ́ kɔ nú nǔtɛ ́ wá? Tɔ́ pantekótu
bǐbɛḿɛ tɔn tɔn lɛɛ́ sín Nǔɖiɖi ɔ,́ mi mɔ a, ɖěe Luther sín gbɛ̌ kó fúnfún
é. É nyí Luther ɖésúnɔ wɛ ǎ; é nyí Luther wɛ ǎ, é nyí Wesley wɛ ǎ, é
nyí nǔdódotɔ́ ɖaxó ɖaxó énɛ́ ɔ́ lɛɛ́ wɛ ǎ. Amɔ̌ hwenu e yě ɖidó gúdo ɔ,́
agun ɖé tíin bó sí te, bɔ yědɛɛ lɛɛ́…nǔ ɖěe yě sɔ́ énɛ ́ ɔ́ dó wa ná hwe
énɛ́ ɔ́ nu ɔ,́ yě sɔ́ ɛ dó so gbɛťa ná. Yě yí gbe nú un-ɖi-nǔ lɛɛ́ kpódó
kpikpotɔ́ lɛɛ́ kpán, bɔ yě ɖidó. Bɔ mi kpɔń yě égbé, din ɔ́ yě wá byɔ́
Gbɛ ɔ́ sín Wěɖiɖegbɛ́ Agun lɛɛ́ tɔn énɛ ́ ɔ́ mɛ.
99 Din ɔ,́ mi mɔ a, amɔ̌ ɖo azǎn gǔdo gúdo tɔn lɛɛ́ mɛ ɔ,́ mi mɔ a,
mǐ ɖo nǔ e má jɛ kpɔń gbeɖé ǎ lɛɛ́ mɔ wɛ din bɔ yě ɖo jijɛ wɛ. Mi mɔ
a, wuntun Mawu tɔn wɛ, bɔ kpɔj́ijɛ élɔ́ bǐ nyí wuntun hwe ɔ́ nu tɔn.
Din ɔ,́ mǐ jló ná bɔ nukún dó nyi énɛ ́ ɔ́ wú tlítlí bó ná dó mɔ nǔ jɛ
wú ɖɔ mǐ mɔ nǔ jɛ mɛ nǔgbó. Bó nɔ jó…yě nɔ́ jó Xó nǔgbó ɔ́ dó ɖó
agunnyíkɔ lɛɛ́ wú; bó ná dó yí gbe nú gbɛtɔ́ tɛnmɛ tɛnmɛ lɛɛ́ sín un-
ɖi-nǔ kpódó linlin lɛɛ́ kpó ɖo è nǎ sɔ́ Xó ɔ́ tɛnmɛ.
100 Nǔɖexlɛḿɛ 10 ɖɔ, “Wɛnsagun tɛńwegɔ́ ɔ́ sín Wɛn ɔ.́” Din ɔ́ mi flín,
ɖo Ahwankpɛn Tɛńwe lɛɛ́ hwenu wɛ énɛ́ ɔ́ nyí pɛṕɛṕɛ,́ bɔ wɛnsagun
tɛńwe wɛ ɖe bó ná dó kwín Ahwankpɛn Tɛńwe lɛɛ́. Nǔ e kɔn mǐ
ja jɛ gǔdo tɔn ɔ́ nɛ.́ Amɔ̌ mi flín ɖo fínɛ,́ ɖo ɖeɖóvo mɛ ɖɔ É ɖɔ,
“Wɛnsagun ɔ́ sín…,” é nyí wɛnsagun tɛńwegɔ́ ɔ́ sín Ahwankpɛn wɛ
ǎ, amɔ̌ “wɛnsagun tɛńwegɔ́ ɔ́ sín Wɛn” ɔ.́ Mi mɔ a, é nyí wɛnsagun
Ahwankpɛn tɔn ɔ́ wɛ ǎ, wɛnsagun Wɛn tɔn ɔ́ wɛ! Mi mɔ a, wɛnsagun
ɔ́ ɖokpónɔ géé wɛ kwín ahwankpɛn ɔ,́ wɛnsagun tɛńwegɔ́ énɛ ́ ɔ,́
wɛnsagun Ahwankpɛn tɔn ɔ.́ Amɔ̌ élɔ́ ɔ́ ɖɔ, “Ɖo Wɛn wɛnsagun
tɛńwegɔ́ ɔ́ tɔn sín azǎn lɛɛ́ mɛ ɔ,́” mi mɔ a, hwenu e Wɛn tɔn fó dó é.
Mi mɔ a, Wɛn agun xweta ɔ́ tɔn ɔ́ nɛ.́ Ɖo hwe élɔ́ nu ɔ,́ hwe énɛ́ ɔ́ nu

ɔ é ná…Wɛn ɔ,́ é nyí Ahwankpɛn ɔ́ wɛ ǎ, bɔ “nǔbúdo Mawu tɔn (è
wlǎn énɛ́ ɔ́ dó Xó ɔ́ mɛ) ná jɛ.”
101 Din ɔ́ mi kpɔń azǎn e gbe mǐ ɖo gbɛ nɔ wɛ ɖe é! Mi kpɔń Wuntun
énɛ́ ɔ́ lɛɛ́, lě e énɛ ́ ɔ́ dɔn Mawuxó e fúnfún kpé ɔ́ kplé gbɔn é, nǔ
e Luther kpódó yě mɛ e kpo lɛɛ́ é bǐ kpó, ée nyí alɔhúzúnúnǔtɔ́
ɖaxó ɖaxó e yi nukɔn lɛɛ́ é; bó lɛ ́ kɔ ná wá tlɔlɔ lobo sɔ́ ɛ xlɛ ́ ɖo
Mawuxówéma ɔ́ mɛ, fí e yě ná kó nɔ ɖ’ayǐ é; súnnu ɖokpó ɖokpó ɖo
tɛn tɔn mɛ pɛṕɛṕɛ,́ nǔ e é ɖó ná kó wa é kpódó nǔ e ná kó jɛ dó agun
ɔ́ jí é kpó; nǔ e é ɖó ná kó wa é, kpódó nǔ e ná kó jɛ dó agun ɔ́ jí é
kpó; nǔ élɔ́ lɛɛ́ e é xo nyi kɛń ɖ’ayǐ é. Bɔ énɛ́ ɔ́ gúdo ɔ,́ ɖo azǎn gǔdo
gúdo tɔn ɔ́ gbe ɔ,́ hwenu e mǐ má kó tunwun nǔɖé d’é wú ɖ’ayǐ ǎ é,
è ɖɔ nú mǐ ɖɔ nǔɖé ɖo na jɛ wɛ; bɔ xójláwéma lɛɛ́ kpódó nǔ lɛɛ́ kpó
tlɛ sɔ́ xó tɔn ɖó te lɔ, bɔ è jɛ te wá tlɔlɔ wá ɖe e xlɛ ́ lobo kplé nǔbúdo
lɛɛ́ ɖó kpɔ.́ Amǐ! Nɔví súnnu, énɛ ́ ɔ́ vɛ ́ jlɛ ́ nú nyɛ! Énɛ́ ɔ,́ nú nyɛ ɔ,́ é to
Xó ɔ́ ɖó xwi jí. Amǐ! Un ma nɔ kéya nú nǔ e—nǔ e, abǐ, un nɔ kéya
nú nǔ e mɛ lɛɛ́ nɔ ɖɔ é, bó nɔ lin é nǔgbó, énɛ ́ ɔ́ sɔgbe, amɔ̌ nú nyɛ ɔ́
Nǔgbó ɔ́ wɛ.
102 Ɖi nǔnywɛt́ɔ́ lɛɛ́ ɖɔhun, hwenu e yě jɛ te sín Babilɔńu wá é, yě sú
xó, “Fítɛ ́ É ɖe, Jwifu lɛɛ́ xɔśú e è ji é? É ɖo ayǐkúngban jí, tlóló din. Mǐ
ɖó ná yi mɔ Ɛ.” Énɛ́ ɔ́ sɔgbe. Bɔ un ɖi nǔ ɖɔ wǐwá Tɔn kó sɛ yá sɔ mɔ̌
bɔ un sixú ɖɔ, “Mi kpɔń, Asisúnɔ ɔ́ jǎwe! Un ɖo xósúsú zǎnvlɔɖ́ówe
tɔn ɔ́ se wɛ!” Amǐ! Mǐ ɖo vivɔnu hwenu ɔ́ pɛṕɛṕɛ.́ Óo, mɛ ce lɛɛ́ mi,
ganxixo e mɛ mǐ ɖo gbɛ nɔ wɛ ɖe é. Mi ɖó kɛń jí. Mi mɔ a?
103 Mi kpɔń azǎn lěhunkɔ! Mi kpɔń hwenu e mǐ ɖo gbɛ nɔ wɛ ɖe é,
nǔbódo ɖaxó Mawu tɔn élɔ́ ɖo cicɛ wɛ; bó ɖo Mawunyínyí ɔ́ hɛn wá
wɛ, bó ɖo nǔ e É nyí ɔ́ sɔ́ xlɛ ́ wɛ; kplɔń wínní wínní élɔ́ lɛɛ́ ɔ,́ lě e yě
zɛ ali bó sɔ́ Ɛ dó bló nǔ élɔ́ ná, bɔ mɛɖé sɔ́ Ɛ dó bló nǔ élɔ́ ná, bɔ mɛɖé
sɔ Ɛ dó bló nǔ énɛ́ ná gbɔn é. Amɔ̌ Wɛnsagun Aklúnɔ ɔ́ tɔn jɛ te wá
bó wá sɔ́ kplɔń yětɔn lɛɛ́ bǐ, bó dɔn Nǔgbó énɛ́ ɔ́ tɔń sín mɛ, bó sɔ́ Ɛ
xlɛ.́ Bɔ Éyɛ́ nɛ,́ bó sɔgbe pɛṕɛṕɛ ́ lě e É sixú nyí gbɔn é, mi sɔ́ sixú gbɔn
ali ɖěvo ɖěbǔ jí ǎ. Éyɛ ́ nɛ,́ nǔ e É nyí ɔ́ nɛ.́ Mi mɔ a, nǔkún dan tɔn
ɔ,́ nǔ—nǔ tɛnmɛ tɛnmɛ élɔ́ lɛɛ́ e jɛ ɖo alɔkpa dábaɖa ɖé mɛ ɖo togun
ɔ́ tɛńtin é bǐ. Mi mɔ a? Étɛ ́ ká wɛ? É bló…Nǔtɛ ́ sín wuntun wɛ élɔ́ ɔ́
nyí? Mi jɛ kpɔ!́
104 Ani wɛ É ká ɖɔ ɖo Malacíi 4 mɛ? È nǎ lɛ ́ kɔ nú nǔ wá! È nǎ Lɛ ́
kɔ nú bǐbɛḿɛ sín Nǔɖiɖi pantekótu tɔn ɔ́ wá, lɛ ́ kɔ ná wá nú togun e
ɖó Wɛn pantekótu tɔn ɖokpó ɔ,́ wuntun pantekótu tɔn ɖokpó ɔ,́ xlɛ ̌
pantekótu tɔn ɖokpó ɔ,́ Mawu ɖokpó ɔ,́ Hlɔňhlɔń ɖokpó ɔ,́ nǔkplɔńmɛ
ɖokpó ɔ,́ nǔ lɛɛ́ bǐ ná sɔgbe pɛṕɛṕɛ,́ bɔ Myɔdotín ɖokpó ɖěe xo Sólu
zin d’ɛ ́ ɖo ali jí, hwenu e é wá xweyǐgbe Damási ɔ́ sín ɖiɖe xlɛ ́ ɖɔ
nǔgbó ɖo mǐ tɛńtin égbé, bó ɖo nǔ ɖokpó e É kó wa ɖo azǎn énɛ́ ɔ́
gbe ɔ́ wa wɛ égbé. Kpɔj́ijɛ!

105 Mǐ ɖo mimɔ wɛ ɖɔ akɔta lɛɛ́ ɖo kpɔ́ jɛ wɛ, mǐ ɖo mimɔ wɛ ɖɔ gbɛ
ɔ́ ɖo kpɔ́ jɛ wɛ, mǐ ɖo mimɔ wɛ ɖɔ agun lɛɛ́ ɖo kpɔ́ jɛ wɛ. Mǐ ɖo mimɔ
wɛ ɖɔ Asi ɔ́ ɖo kpɔ́ jɛ wɛ, bó ɖo kpɔ́ jɛ xá Xó ɔ́ wɛ. Aniwútu? Xó ɔ́
wɛ nyí Mawu. Bɔ ɖi Xó ɔ́ ɖɔhun…Ɖi Asisúnɔ ɔ́ ɖɔhun (ée nyí Xó ɔ)́,
kpódó Asi ɔ́ kpó (ée nyí mɛ e nɔ ɖótó Xó é), Yě wá jɛ kpɔ́ ɖo Kpɔńinɔ
ɖé mɛ. Yě jɛ kpɔ́ ɖí alɔwlíwlí ɖé ɖɔhun. Mi mɔ a, Yě ɖo nǔ sɔ́ wɛ nú
alɔwlíwlí ɖé, bɔ Yě—Yě húzú Ɖokpó. Xó ɔ́ nɔ́ húzú midɛɛ lɛɛ́, midɛɛ
lɛɛ́ nɔ húzú Xó ɔ.́ Jezu ɖɔ, “Gbe énɛ́ ɔ́ gbe ɔ,́ mi ná tunwun i. Nǔ e Tɔ́
ɔ́ nyí bǐ ɔ,́ Nyi lɔ nyí; bɔ nǔ e Un nyí bǐ ɔ,́ mi lɔ nyí; bɔ nǔ e mi nyí bǐ
ɔ,́ Nyi lɔ nyí. Gbe énɛ́ ɔ́ gbe ɔ́ mi ná tunwun ɖɔ Un ɖo Tɔ́ ɔ́ mɛ, Tɔ́ ɔ́
ɖo Nyɛ mɛ, Nyɛ ɖo mi mɛ, bɔ mi ɖo Nyɛ mɛ.” Mi mɔ a? Ɖo “gbe énɛ́
ɔ́ gbe.” Gbe tɛ ́ gbe? Azǎn élɔ́ gbe! Mǐ wá mɔ ɖɔ nǔbúdo ɖaxó ɖaxó
Mawu tɔn e ɖo hwlǎhwlá lɛɛ́ nyí ɖiɖe xlɛ.́ Óo, mi kpɔń lě e do e un
yí wǎn nú énɛ́ ɔ́ sɔ é!
106 Óo, nǔnywɛ́ xéɖéxéɖé kpódó Xó ɔ́ kpó e ma sixú jɛ kpɔ́ ɖ’ayǐ ǎ ɔ,́
mi kpɔń lě do e yě wá jɛ kpɔ́ égbé gbɔn é. Yě sixú bló ɖ’ayǐ ǎ. Tlóló
din wɛ yě sixú bló.
107 Mi ɖó kɛń jí, É ɖɔ, “wuntun jǐnukúnsin tɔn lɛɛ́, wuntun jǐnukúnsin
tɔn lɛɛ́.” Nǔnywɛ́ xéɖéxéɖé, kpódó wuntun akɔta lɛɛ́ tɔn kpó; din ɔ́
yě ɖó wuntun ɖaxó ɖé ɖo jǐnukúnsin égbé, yě ɖó sunmɛhǔnkuntɔ́ lɛɛ́
kpódó nǔ bǐ kpó. Amɔ̌ ani wɛ sunmɛhǔnkuntɔ́ élɔ́ lɛɛ́ nɔ́ dó wa nú gbɛ
ɔ,́ wuntun? É nɔ́ hɛn xɛsi wá nú yě. Yě tunwun hwenu e yě ná sixú sɛ ́
nǔ mɔȟunkɔtɔn ɖé dó bó ná da agbǎlílá élɔ́ lɛɛ́ kpowun ǎ, bɔ mǐ sɔ́ ná
tíin ɖě ǎ. Mi mɔ a? Din ɔ́ wuntun ɖěe yědɛɛ lɛɛ́ ɖó ɔ́ nɛ,́ nǔkpínkpɔń
e nɔ́ dó xɛsi lɛɛ́ ɖo jǐnukúnsin. Mi mɔ a? Yě ɖó yě, agbǎsɛd́ó dowun
dowun lɛɛ́ kpódó nǔ bǐ kpó, wuntun tɛnmɛ tɛnmɛ lɛɛ́ bǐ.
108 Mi mɔ fí e yě dó alɔ gbenɔkpɔẃéma élɔ—́élɔ́ mɛ ɖe é a, ayisɔnmɔ,
ɖɔ jí lé yě kún sɔ́ ná wú agbǎlílá lɛɛ́ ɖo ayǐkúngban nukúnmɛ ɖě ó,
amɔ̌ din ɔ́ yě ɖo tɔ glɔ́ kpódó ayǐkúngban xomɛ yi wɛ, bó ká ɖo yě dó
kpɔń wɛ mɔ̌ ɖokpó ɔ́ kpowun. Mi mɔ a? Yě nɔ́ dó alɔ gbenɔkpɔẃéma
ɖé mɛ, “Mǐ ná wa lě ǎ, ényí mi ɖɔ ɖɔ lé émí lɛɛ́ kún ná bló ó ɔ́ nɛ ́ (amɔ̌
mǐ ná lɛ ́ kɔ yi xwé bó ná yi bló gbɔn lě; ɖó mǐ tunwun ɖɔ mi ɖo nǔ
ɖokpó ɔ́ wa wɛ ɖo fínɛ)́.” Mi mɔ a? Nǔ ɖokpó géé vɔv́ɔ́ ɖe ǎ, kpowun
wɛ nyí ɖɔ…jiɖiɖe dó mɛ wú ɖě kún tíin ɖo yě tɛńtin ó, nǔtí—nǔtí
lě kún tíin ó. Mi hɛn ɔ…́Mi mɔ a? Bɔ mɛ ɖokpó ɖokpó ɖo xɛsi ɖi nú
nɔzo tɔn wɛ. Wuntun e nɔ dó xɛsi ɖé wɛ énɛ́ ɔ́ nyí.
109 Nǔnywɛ́ xéɖéxéɖé kpó gbɛtɔ́ kpó akɔta lɛɛ́ kpó ná wuntun e nɔ
dó xɛsi ɖé ɖo jǐnukúnsin. Énɛ́ ɔ́ sɔgbe pɛṕɛṕɛ.́ Din ɔ,́ yě ɖo xɛsi ɖi nú
nɔzo yětɔn lɛɛ́ wɛ. Bɔ wuntun jǐkunkúnsin tɔn ɖé ɖe bɔ è nǎ ée nyí…
Mi mɔ din a, yědɛɛ lɛɛ́ ɖó wuntun ɖé ɖo jǐnukúnsin mɔǩé, wuntun
e nɔ dó xɛsi é ɖé, gbɛtɔ́ ɖé ɖi sunmɛhǔnkuntɔ́ ɖé ɖɔhun; é sixú ɖó
agbǎsɛd́ó dowun dowun ɖé, bó ná dá lobo gúdú akɔta ɔ́ blěbǔ. Bó ná

sí te ɖi sunmɛhǔnkuntɔ́ ɖé ɖɔhun, bó ná nɔ te ɖo hɛnkɛń dɔň. Nǔɖěbǔ
tíin bó ná glɔń ali ná ɖɔ yě ní má bló ó ǎ. Yě kpé wú bó ná bló ɖo
dandan mɛ, yě…hweɖěbǔnu e é jló yě é. Yě kpé wú bó ná sɔ́ ɛ dó
bló afúntúntún ná ényí é jló yě ɔ́ nɛ,́ amɔ…̌ɖo cɛj́ú afɔtɔn vla mɛ din.
Bɔ nǔ e mɛ ɖé sixú kpé wú bó ná wa ɔ,́ mɛ ɖě ɔ́ lɔmɔ̌ kpé wú, mɔǩé.
Hǔn, mi mɔ ɖɔ yě ɖó wuntun ɖé, amɔ̌ wuntun alɔkpa énɛ́ ɔ́ nɔ́ dó
xɛsi nú yě.
110 Yě ɖo yěɖée kplé ɖó kpɔ́ wɛ, bó ɖo hlɔňhlɔń yětɔn lɛɛ́ hwín ɖó bǔ
wɛ. Gbɛ kpaa ɔ,́ yě ɖo hlɔňhlɔń tɔn hwín ɖó bǔ wɛ. Kɔnɖókpɔḱplɔń ɔ́
ɖo hlɔňhlɔń tɔn hwín ɖó bǔ xá Hwlisíi wɛ. Mɛ bǐ; amɔ̌ mɛ ɖé ɖo xɛsi
ɖi nú mɛ ɖě ɔ́ wɛ. Mi mɔ a, wuntun e nɔ dó xɛsi é ɖé wɛ. Énɛ ́ ɔ́ sɔgbe.
Wuntun akɔta lɛɛ́ tɔn lɛɛ́ nɛ,́ kpódó nǔ lɛɛ́ kpó.
111 Amɔ̌ Agun ɔ́ mɔ wuntun Jǐnukúnsin tɔn ɖé yí: Sunmɛhǔnkuntɔ́
ɖé! Amǐ! Jezu Klísu, ɖo ninɔmɛ Myɔdotín ɔ́ tɔn mɛ; ée mɛ É kó nɔ ɖo
Akɔjijɛ Xóxó ɔ́ mɛ ɖ’ayǐ é, ée mɛ É kó nɔ ɖ’ayǐ hwenu e É kpé Sólu ɖo
ali jí dɔň hwenu e é wá xweyǐgbe Damási é, Jezu ɖokpó ɔ́ ɖo fí égbé!
Bɔ ani wɛ É nɔ́ wa? Xɛsi wɛ É nɔ́ hɛn wá a? É nɔ́ hɛn wǎn yíyí wá,
kpɔj́ijɛ mɛɖé kpódó nɔzo mɛtɔn kpó tɔn. Amǐ! Wǎn yí nú nɔzo mɛtɔn.
É nɔ́ hɛn Wǎn yíyí Mawu tɔn wá, óo, bó nɔ́ dɔn mǐ cá lobo nɔ hɛn mǐ,
Agbaza Klísu tɔn ɔ,́ wá byɔ́ bǔteninɔ mɛ ɖi Asi ɖé ɖɔhun. Nǔ e wa wɛ
é ɖe din ɔ́ nɛ,́ kpɔńinɔ ɖaxó élɔ́ e Mawu…
112 Yě ɖo yěɖée lɛɛ́ kplé ɖó kpɔ́ wɛ, gbɛ ̌ ɖokpó ɖo fí bó ná dó tɔń
ahwan ɖě ɔ,́ gbɛ ̌ ɖokpó ɖo dě bó ná dó tɔń ahwan ɖě ɔ.́ Agun ɔ́ ɖíe
ɖo te ɖo tɛńtin yětɔn e; mi kpɔń nǔ e ɖo na jɛ wɛ é, é ná jɛ kpɔ́ xá yě.
Énɛ́ ɔ́ sɔgbe pɛṕɛṕɛ.́ Amɔ,̌ din ɔ,́ mǐ wá mɔ ɖɔ énɛ́ ɔ́ nɔ́ hɛn xɛsi kpódó
adohujíninɔ kpó wá.
113 Amɔ̌ Agun ɔ,́ Asi ɔ,́ jɛ kpɔ́ gbɔn Mawu ɖokpó jí, ɖo Yɛ ɖokpó glɔ,́
Yɛ Mawu tɔn ɔ,́ ɖo Kpɔńinɔ mímɛ́ Mawu tɔn ɖokpó ɔ́ mɛ, bó ná dó nyí
Asi mímɛ́ ɖokpó nú Mawu. Énɛ́ ɔ́ sɔgbe, bǐ ɖó kpɔ;́ bǔteninɔ Agbaza
ɔ́ tɔn. Agbaza ɔ́ ɖo te ɖi Asi ɖé ɖɔhun; ɖó—ɖó É wɛ nyí Asi ɔ,́ ɖó mǐ
nɔ́ ylɔ́ mǐɖée lɛɛ́ ɖo Asi ɔ.́ Nú kpɔj́ijɛ hwenu Asi ɔ́ tɔn ɔ,́ Agun ɔ́ wá ɖo
kpɔ́ jɛ wɛ sɔ mɔ.̌ É ɖó ná ná wǎn yíyí ɖé ɖo mǐ tɛńtin géé, sɔ mɔ̌ bɔ mǐ
ná sixú kpé wú bó nɔ zɔ nú nɔzo mǐtɔn vɔv́ɔ́ ǎ. Énɛ ́ ɔ́ sɔgbe. Hwenu e
mi ná ɖo mɔ̌ pɛṕɛṕɛ ́ ɔ,́ é ná byɔ́ ɖɔ è nǎ sa vo nú mɛ lɛɛ́ bónú yě ná xo
ɖɛ ǎ, é ná byɔ́ ɖɔ è nǎ sa vo nú yě bónú yě ná sɛn Mawu ǎ, é ná byɔ́
ɖɔ è nǎ sa vo nú yě bónú yě ná wa nǔ e sɔgbe é ǎ. Yě ɖó wǎn yíyí n’I
sɔ mɔ̌ kpowun, káká bɔ nǔ ɖěvo ɖěbǔ sɔ́ ɖe ǎ.
114 Ani wɛ mi ka lin dó nyɔňuví kpɛví ɖé wú, ɖyɔv̌ǐ kpɛví e nyɔ́ ɖɛkpɛ
titewungbe ɖé, ée ja súnnu wínnyáwínnyá ɖagbe ɖěe é kó ɖu bo mi bǐ
ɖé da gbé é, é nɔ́ ɖo tají n’i hú gbɛ é ɖésúnɔ tɔn, bɔ é nɔ́ tunwun tlóló
ɖɔ yě ná da yěɖée? Hwenu e alɔwlíwlízán ɔ́ ɖo sisɛ kpɔ́ wɛ ɔ,́ ahwlivú
énɛ́ ɔ,́ má ɖɔ nú mi, é nɔ́ ɖo “wǎ yi dě wǎ yi dě bló wɛ” gbɛmɛ. Mi



KPƆ́JIJƐ HWENU KPÓDÓ WUNTUN TƆN KPÁN 27

mɔ a? É nɔ́ ɖo nǔ bǐ sɔ́ ɖó gbesisɔ mɛ kpowun; é nɔ́ sɔ́ éɖée jó n’i bǐ
gbídígbídí. Énɛ ́ ɔ́ sɔgbe. Nǔ e nɔ́ nyɔ́ nukún tɔn mɛ bǐ ɔ,́ nǔ e é nɔ́ jló
ná wa kɛɖ́ɛ ́ ɔ́ nɛ.́ É nyɔ,́ mɔ̌ wɛ é ɖó ná kó nyí nú Agun ɔ́ égbé ɔ́ gbɔn
ɔ́ nɛ,́ bɔ gbɛ mǐtɔn ɖó ná kó ɖo hwlǎhwlá ɖo Mawu mɛ gbɔn Klísu jí,
bɔ Yɛsinsɛn ɔ́ ɖó wuntun jǐ tɔn dó nyi fínɛ.́
115 Nǔ e kplɔń mi wɛ un nɔ ɖe ɖo fí ɔ,́ é ɖo xó ɖɔ nú mi wɛ dó wuntun
élɔ́ lɛɛ́ kpódó nǔ tɛnmɛ tɛnmɛ e ɖo jijɛ wɛ lɛɛ́ é kpó wú, un ɖó hwenu
bó ná dó bló din ǎ; un na bló ɖo wɛn ɖěvo mɛ, é jló Aklúnɔ ɔ́ nɛ.́
Amɔ̌ nǔ kpɛví ɖokpó ká ɖe bó hwedó ɖo Agun ɔ́ mɛ. Bɔ mǐ ɖó hudó
énɛ́ ɔ́ tɔn, bó ɖó ná dó yi énɛ ́ ɔ́ kɔn, bɔ un ko ɖo é kpo kɛńnɛ ́ kɛńnɛ ́
tɔn din. Mi mɔ a? Mǐ ɖó hudó bó ná yi énɛ ́ ɔ́ kɔn, ényí…mi ɖó ná
bló. Ényí mi ma bló ǎ ɔ,́ xó ɔ́ bǐ nɛ ́ kpowun, mi ɖó ná bló. Ɖó mi
kpɔń, kpɔj́ijɛ hwenu ɔ́ kó ɖo alɔ nu, ɖó Mawu ɖo Agun ɔ́ kplé ɖó kpɔ́
wɛ bónú é ná ná sí—Sísɔ́ yi jǐxwé ɖé bó ná dó yi alɔwlíwlí ɔ́ mɛ nú
Kpɔńinɔ Ɖaxó ɔ:́ hwenu e Mawu kpódó gbɛtɔ́ kpó ná jɛ kpɔ́ káká sɔýi
Mavɔ mavɔ é, hwenu e nǔɖíɖó hwenu tɔn lɛɛ́ ná jɛ kpɔ́ xá nǔ e nyí
Mavɔ mavɔ é.
116 É kó nyí wiwa ɖokpó kpɔń ɖo ninɔmɛ Gbɛtɔv́í ɔ́ tɔn mɛ ɖo
ayǐkúngban jí. Bɔ é byɔ́ ɖɔ É ní sɔ́ Gbɛ Tɔn jó bó ná dó hɛn hlɔňhlɔń ɖé
wá, bó ná dó dɔn gbɛtɔ́ ɖěvo lɛɛ́ cá gbɔn Hlɔňhlɔń ɖokpó élɔ́ jí, nú Asi
Jezu Klísu tɔn ɔ.́ Bɔ din ɔ́ Agun ɔ́ ɖo Éɖée cá dó Agbaza Klísu tɔn wú
wɛ. É kó tún kan nú Éɖée, bó sún sín wɔlɔ kpɛví kpɛví ɖokpó ɖokpó
wú, bó ɖo nǔ sɔ́ nú Éɖée wɛ; bó ɖo kpɔ́ jɛ wɛ, kpɔninɔ ɖo yě tɛńtin;
óo, wǎn yíyí ɖé kpódó awǎjijɛ ɖé kpó, bɔ Yɛsinsɛn ɔ́ ɖo wǔ dán wɛ ɖo
yě tɛńtin. Óo, mɛ ce lɛɛ́ mi, mi kpɔń hwenu lěhunkɔ!
117 Ɖi lě e mǐ nɔ́ mɔ bɔ kpákpá lɛɛ́ nɔ́ ɖo nǔ sɔ́ wɛ gbɔn é, bɔ mǐ nɔ́
mɔ bɔ tɔkpákpá lɛɛ́ nɔ́ ɖo nǔ sɔ́ wɛ é, bɔ mǐ nɔ́ mɔ bɔ kanlin ɔ…́wǐin
lɛɛ́ nɔ́ ɖo nǔ sɔ́ wɛ é, bɔ mǐ nɔ́ mɔ bɔ akpɔḱpɔ́ lɛɛ́ nɔ́ ɖo nǔ sɔ́ wɛ nú
jǐ é, bɔ mǐ nɔ́ mɔ nǔ lɛɛ́ bǐ é; lě e yě nɔ́ xo yěɖée lɛɛ́ kplé gbɔn é, nú
ahwantɔńmɛ ɖaxó yětɔn ɔ.́ Mǐ ɖo Akɔta lɛɛ́ sín Gběbíblá mɔ wɛ, ée
nyí akɔta lɛɛ́ ɖó kpɔ,́ bó ɖo yěɖée lɛɛ́ xo kplé wɛ ɖó kɔnɖókpɔḱplɔń
mɛ é. Mǐ ɖo mi mɔ wɛ ɖɔ yě ɖo yěɖée lɛɛ́ xo kplé wɛ ɖo fí ɖo Gbɛ
Gbadahwe jí tɔn ɔ́ mɛ. Mǐ ɖo mimɔ wɛ ɖɔ agun ɔ́ ɖo éɖée xo kplé ɖó
kpɔ́ wɛ, yě mɛ ɖěvo élɔ́ lɛɛ́ bǐ. Hǔn é gló bǐ telínɔ́ wɛ, hwenu ɖěvo
ɖěbǔ sixú cí lě ǎ; é sixú kó nyí lě xwe ko wá yi ǎ, é sixú kó nyí lě ǎ.
É sixú kó nyí lě xwe wǒ wá yi ǎ, é ɖó ná nyí din jɔ din. Mi mɔ a, ɖó
kplɔń élɔ́ lɛɛ́ kpódó nǔ lɛɛ́ kpó kó wá tɛn élɔ́ mɛ ɖ’ayǐ ǎ.
118 Din ɔ́ mi fɔń! Mi dán wǔ, bléblé, bó kpɔń dě fí e mǐ ɖe é! Fítɛ ́ mǐ
ká ɖe? Ɖi nǔnywɛt́ɔ́ énɛ ́ ɔ́ lɛɛ́ ɖɔhun ɔ,́ mǐ xwe ali pɛṕɛṕɛ ́ kpódó Xó
Tɔn kpó, bɔ Wěziza Aklúnɔ ɔ́ tɔn ɖo hǐnhɔń dó aliswɛɛ́ń mǐtɔn jí wɛ.
Susu nú Mawu ɖo Jǐxwé. Bɔ Susu nú Mawu Ée ná mǐ Jezu Klísu é, Ée

mǐ yí wǎn ná é, ée kplá mǐ wá tɛn élɔ́ mɛ é. Bɔ ɖěe mǐ…Togun Tɔn
wɛ mǐ nyí, bɔ è sɔ́ akwɛx́ixɔ Hun Tɔn tɔn ɔ́ dó xɔ.
119 Óo, mɛ ce lɛɛ́ mi! Hwenu e kpɔj́ijɛ hwenu ɔ́ su, bɔ mǐ kó ɖo mimɔ
wɛ ɔ,́ hwenu e mǐ ná jɛ kpɔ́ xá nɔzo mǐtɔn ɖo Yɛ Tɔn sín kan lɛɛ́ mɛ ɔ,́
mǐ…É sixú nyí Yɛ Tɔn a? Dandan, Yɛ Tɔn wɛ É nyí. Aniwútu É wɛ? Xó
Tɔn wɛ É nyí, bɔ É wɛ…énɛ́ ɔ́ wɛ nyí Yɛ Xó ɔ́ tɔn. Bɔ nú Yɛ Akpádídó
tɔn énɛ ́ ɔ́ jɛ te wá mi jí bó ɖe xlɛ ́ ɖɔ nǔgbó wɛ lobo ɖe Éɖée xlɛ ́ ɖo fí
tútútú ɔ,́ Yɛ ɖokpó ɔ́ wɛ É nɔ́ nyí a? É wɛ nyí Mɛ e nɔ kpɔ́ xá Mɔyízi ɖo
gbětótló ɔ́ mɛ ɖ’ayǐ é! É wɛ nyí Mɛ e nɔ Jezu Klísu jí ɖ’ayǐ é! É wɛ nyí
Mɛ e kpé Sólu ɖo ali tɔn jí hwenu e é wá xweyǐgbe Damási é! É nyí
nǔ ɖokpó ɔ́ sɔ, égbé, káká sɔýi! Bɔ É nɔ́ wa nǔ ɖokpó ɔ!́
120 Bɔ mǐ ɖo mimɔ wɛ ɖɔ akɔta lɛɛ́ ɖo kpɔ,́ mǐ ɖo mimɔ wɛ ɖɔ agungán
lɛɛ́ ɖo kpɔ,́ mǐ ɖo mimɔ wɛ ɖɔ kɔnɖókpɔḱplɔń ɔ́ ɖo kpɔ,́ mǐ ɖo mimɔ
wɛ ɖɔ kplɔń lɛɛ́ ɖo kpɔ́ jɛ wɛ, mǐ ɖo nǔ élɔ́ lɛɛ́ bǐ mɔ wɛ; bɔ din ɔ́ mǐ ɖo
mimɔ wɛ ɖɔ Asi ɔ́ ɖo kpɔ́ jɛ xá Xó ɔ́ wɛ. Óo, mɛ ce lɛɛ́ mi! Hwe ɔ́ nu su
bónú mɛɖeɖóvo lɛɛ́ ná fɔń bó ná dó jɛ kpɔ́ xá yě mɛ énɛ́ e ɖo gbɛ lɛɛ́,
bó ná dó yi bó yi jɛ kpɔ́ xá Jezu Klísu káká sɔýi Mavɔ mavɔ.
121 Nú Mawu ní dó alɔ mǐ, ɖokpó ɖokpó mǐtɔn, bónú mǐ ná jɛ kpɔ́
xá Klísu zǎnmɛ din, bónú mǐ ná sɔ́ nǔ e mǐ nyí é bǐ, nǔ e mǐ ɖó é bǐ,
mǐdɛɛ lɛɛ́ sín lǐndɔň, agbaza, kpódó ayǐxa kpó bǐ kpéte, sɔ́ jó nú Jezu
Klísu, lobo ná ba hwenu kpɔj́ijɛ énɛ ́ ɔ́ tɔn ɔ.́

Nú kpɛn Mawu tɔn jɛ gbe, bɔ hwenu ɖě ma sɔ́ ná
tíin,

Bɔ ayǐ Mavɔ mavɔ hɔń, bó nyɔ́ kpɔń;
Hwenu e mɛ e kú ɖo Klísu mɛ lɛɛ́ kplé ɖo agě ɖě ɔ́

jí (kpódó Asi e ɖo gbɛ ɔ́ kpó é, bɔ è nǎ zé yi ɖó
kpɔ́ é.)

122 Mi kpɔń kpɔj́ijɛ ɔ!́ Mawu ɖo Agun ɔ́ dɔn cá xá Xó Tɔn wɛ, Xó ɔ́
ɖo kpɔ́ xá Agun ɔ,́ bónú yě mɛ we lɛɛ́ bǐ ná nyí nǔ ɖokpó ɔ,́ “Ɖɔ lě, bɔ
é ná jɛ. Bló lě, bɔ é ná jɛ. Éɖíe; Nyɛ ɖíe ɖo nukɔn towe e, Nyɛ ɖíe ɖo
ɖiɖe xlɛ ́ ɖɔ nǔgbó wɛ e; Nyɛ ɖíe ɖo kpɔ́ xá we e.” É sɔgbe.
123 Mǐ ɖo mimɔ wɛ ɖɔ hwe ɔ́ nu su lo bónú Ahwankpɛn ɔ́ ná jɛ gbe,
bɔ mɛɖeɖóvo e ɖo amlɔ dɔ́ wɛ ɖo gǔdo dɔň énɛ ́ ɔ́ lɛɛ́ ɔ,́ yě sixú húzú
mɛ mímɛ́ bɔ nǔ bǐ vɔ ɖ’é wú mǐdɛɛ lɛɛ́ mɛvo ǎ; yě ɖo kan mǐtɔn nu
(Eblée 11); bɔ nú yě wá kplé ɔ,́ yě ná jɛ kpɔ́ xá mɛ e ɖo gbɛ lɛɛ́. Agun
ɔ́ ɖo kpɔ́ jɛ xá Xó ɔ́ wɛ, hǔn Agun ɔ́ kpódó Xó ɔ́ kpó ɖo cícá ɖó kpɔ́ wɛ,
bó ɖo ɖokpó húzú wɛ. Mɛɖeɖóvo e kú lɛɛ́ kpódó mɛɖeɖóvo e ɖo gbɛ
lɛɛ́ kpó ɖo cícá ɖó kpɔ́ wɛ bó ná dó nyí ɖokpó; bɔ yě bǐ ɖó kpɔ́ ná yi jɛ
kpɔ́ xá Klísu ɖo dɔň, nú Alɔwlíwlínúɖuɖu Lɛňgbɔví ɔ́ tɔn ɔ.́
124 Kpɔj́ijɛ hwenu su, bɔ wuntun lɛɛ́ ɖo wezun jí gbɔn fí bǐ. Wuntun
lɛɛ́ ɖo akɔta lɛɛ́ mɛ, wuntun lɛɛ́ ɖo kɔnɖókpɔḱplɔń mɛ, wuntun lɛɛ́ ɖo

Gbɛ Gbadahwe jí tɔn ɔ́ mɛ, wuntun lɛɛ́ ɖo Wěɖiɖegbɛ́ Agun lɛɛ́ tɔn ɔ́
mɛ. Bɔ Wuntun ɔ́ ɖo fí zǎnmɛ din ɖo acɛkpikpa Yɛsinsɛn ɔ́ tɔn glɔ,́ bɔ
Mawuxó ɔ́ ɖo ɖiɖe e xlɛ ́ wɛ ɖɔ nǔgbó wɛ lobo ɖo sísɔ́ dó ɖó Nǔgbó ɔ́
ná wɛ. Amǐ! Kpɔj́ijɛ hwenu! Wuntun Kpɔj́ijɛ Hwenu ɔ́ tɔn ɔ!́

Mi nú mǐ ná dó kɔ do.
125 Aklúnɔ Jezu, hwenu e hǔn ce wamamɔnɔ tɔn ɔ́ ɖo xixo nú awǎjijɛ
wɛ ɔ,́ hwenu e un ɖo nyɔňá e nyí ce lɛɛ́ mɔ wɛ ɔ,́ nyɛ súnnu e ɖo
wǐnnyáwínnyámɛ kpódó kpikpomɛ kpó tɛńtin é, é ká ɖo mɔ̌ có, nyɔňá
e nyí ce lɛɛ́ bó ná dó mɔ bɔ A wǎ ɖo jijimɛ élɔ́ mɛ é; bó ná dó nɔ gbɛ
bó nɔ te ɖo fí, bó ná dó mɔ hwenu e Ahwankpɛn énɛ́ ɔ́ ná jɛ gbe é,
“Mɛ e nyí mɛ blíblí ɔ,́ ní fɔń bó ɖo mɛ blíblí nyí wɛ. Mɛ e nyí mɛ
ɖagbe ɔ,́ ní fɔń bó ɖo mɛ ɖagbe nyí wɛ. Mɛ e nyí mɛ mímɛ́ ɔ,́ ní fɔń
bó ɖo mɛ mímɛ́ nyí wɛ.” Aklúnɔ Mawu e!
126 Bó ná dó lin ɖɔ mǐ ɖo te, ɖo hwe ɖé nu, ɖo nukúnxwixwe ɖokpó
mɛ, hwenu e gbɛ élɔ́ ɔ́ má ná tunwun nǔ e ɖo jijɛ wɛ ǎ é, amɔ̌ ɖo
ajijimɛ kpowun ɔ,́ mi ná mɔ bɔ yě ná tɔń dó mi jí, wǎnyínámɔ mitɔn
e ko ɖe afɔ ɖokpó jɛ nukɔn nú mi lɛɛ́ é, bɔ yě ná lɛ ́ wá jɛ kpɔ́ xá mi. Bɔ
mǐ ná húzú ɖo cɛj́ú mɛ, ɖo nukúnxwixwe ɖokpó mɛ; bó ná nyí zǐzé
yi, ɖo kpɔ,́ bó ná yi kpé Aklúnɔ mǐtɔn ɖo jɔhɔn mɛ. Bɔ énɛ́ ɔ́ gúdo ɔ́
bó ná jɛ kpɔ́ xá Ɛ, bó ná nɔ fínɛ ́ káká sɔýi, bó má sɔ́ ná gosín Nukɔn
Tɔn ninɔ mɛ kpɔń gbeɖé ǎ.
127 Kpɔń nǔ ɖaxó ɖěe é nyí égbé, Aklúnɔ, bó ná dó tunwun ɖɔ din ɔ́
mi jɛ kpɔ́ xá Yɛ ɖokpó. Yɛ ɖokpó, Yɛsinsɛn ɔ,́ ée hɛn Xó ɔ́ ɖó alɔ Tɔn
ɔ́ mɛ, bó wá mǐ mɛ é. Bo kpɔń nǔ ɖaxó e é nyí é, kpɔń nyɔňá e é nyí
ɖɔ è nǎ wɛń kan bó yi jɛ zɔ nú gbɛ élɔ́ bǐ, bó ná dó jɛ kpɔ́ xá Jezu
Klísu. Énɛ ́ ɔ́ bó ná dó lin ɖɔ gbe ɖokpó ɔ,́ ɖo ninɔmɛ nukúnta tɔn ɖé
mɛ ɔ,́ kpódó agbaza ɖé ɖi agbaza susunɔ É Ɖésúnɔ tɔn ɖɔhun kpó ɔ,́
mǐ ná jínjɔń tavo ɔ́ tó ɖo Alɔwlíwlínúɖuɖu tɛnmɛ bɔ ɖo fínɛ ́ ɔ́ bó ná
nyí kplékplé lobo ná nyí cícá xá Ɛ ɖo alɔwlíwlí mɛ; bó ná dó nɔ gbɛ
ɖi Asi kpódó Asisúnɔ kpó ɖɔhun gbɔn hwenu e ja lɛɛ́ bǐ gbla mɛ, gbɔn
Mavɔ mavɔ e ma ná nɔ te ǎ ɖé mɛ.
128 Aklúnɔ Mawu, élɔ́ ɔ́ ní ma nyí linlin xɛxó tɔn ɖé kpowun nú
togun ɔ́ ó, lo ɔ́ é ní húzú nǔjɔnǔ mɔȟunkɔtɔn ɖé káká bɔ xovɛ ́ kpódó
sinnugbla kpó mɔȟunkɔtɔn ná jínjɔń togun ɔ́ mɛ sɔ mɔ̌ bɔ yě ná…
hwenu e yě ná ɖo xójláwéma yětɔn lɛɛ́ xa wɛ ɔ,́ hwenu e yě ná ɖo nǔ
kpɔń wɛ…bó ná ɖo hladyóo kpódó ɖɔnúèse lɛɛ́ kpó ɖótó wɛ ɔ,́ yě ní
mɔ ɖɔ kpɔj́ijɛ hwenu su. Wuntun lɛɛ́ ɖo wezun jí jǐkɛwun ɖɔhun.
129 Aklúnɔ Mawu, ɖi lě e mǐ kó ɖɔ xó dó nyɔňu lɛɛ́ wú gbɔn ɔ,́ nǔ e
yě ná kó wa ɖo azǎn gǔdo gúdo tɔn lɛɛ́ mɛ é; nǔ e agun ɔ́ ná kó wa
ɖo azǎn gǔdo gúdo tɔn lɛɛ́ mɛ é; kpódó nǔ e Agun Xweta lɛɛ́ ná kó
yí é kpó, kpódó nǔ e Wuntun lɛɛ́ ná kó nyí é kpán, nǔ ɖěvo élɔ́ lɛɛ́

bǐ. Bɔ mi mɔ lě e é nyí gbɔn ɖ’ayǐ, ɖo Nɔwée sín azǎn lɛɛ́ mɛ é. Mǐ
mɔ lě e é nyí gbɔn ɖ’ayǐ, ɖo Sodɔḿu kpódó Lɔťi kpó sín azǎn lɛɛ́ mɛ,
hwenu e Wɛnsagun Mawu tɔn ɖe É ɖésúnɔ xlɛ ́ ɖo gbɛtɔ́ gbaza mɛ, bó
ɖu nyibúlan bó ɖo nyibúnúsin nu wɛ, lobo ɖu wɔx̌úxú; bó nɔ te ɖo
fínɛ ́ bó kpé wú bó ɖɔ nǔ e ɖo jijɛ wɛ ɖo gǔdo Tɔn é. Bɔ Jezu ɖɔ nǔ
ɖokpó ɔ́ ná jɛ ɖo wǐwá Gbɛtɔv́í ɔ́ tɔn hwenu.
130 Aklúnɔ Mawu, mǐ mɔ kpɛńxɔ-zweɖotanɔ ɔ,́ lě e mǐ tun i ɖo fínɛ ́
gbɔn é, bó mɔ lě e mǐ sɔ́ nǔ élɔ́ lɛɛ́ gɔ́ ná gbɔn é; bó mɔ ɖɔ mǐ ɖo
vivɔnu hwenu ɔ,́ bó ɖo te kpɔń Gǎn Awǐnnya zwe jí tɔn ɔ.́ Susu nú
Mawu! Mǐ xo ɖɛ, Tɔ,́ ɖɔ A nǐ fɔń mɛ lɛɛ́ sí te, ɖo malin málín din, bó
kplé mǐ ɖó kpɔ,́ ɖo mawusinsɛn sín wǎn yíyí kpódó sísíɖíɖó kpó mɛ
nú Jezu Klísu kpódó nɔzo mǐtɔn kpán.
131 Ényí mɛ ɖé lɛɛ́ ɖo mi mɛ ɖo fí zǎnmɛ din bɔ yě má kó ɖó
nukúnɖíɖó énɛ́ ɔ́ bɔ é jínjɔń mi mɛ ǎ hǔn, mi na zé alɔ mitɔn sɛ ́ dó
Mawu bó ɖɔ, “Aklúnɔ Mawu, dɔn mì cá xá We, dɔn mì cá xá We”
a? Mawu ní xo ɖɛ dó jǐ we, nɔví súnnu. Mawu ní xo ɖɛ dó jǐ we,
kpódó hwi kpó, hwɛ; ɛɛn. “Ɖɔn mì cá xá We, Aklúnɔ.” Ɛɛn! Óo, mɛ
ce lɛɛ́ mi!

Akɔta lɛɛ́ ɖo gbigba wɛ, Izlayɛĺi ɖo fínfɔń sí te wɛ,
132 Mi kpɔń Izlayɛĺi ɖo fínɛ,́ kplékplé ɖó kpɔ.́ Izlayɛĺi, sín gbɛ ɔ́ bǐ
mɛ, wá kplé ɖó kpɔ;́ bó ná dó kplé ɖó kpɔ́ bɔ din ɔ́ yě nyí akɔta ɖé. Yě
nyí akɔta kplékplé ɖé: kpódó asyá yě ɖésúnɔ tɔn kpó, akwɛ́ yě ɖésúnɔ
tɔn, ahwangɔnu yě ɖésúnɔ tɔn, nǔ bǐ; ényí yě nyí kpɔń hǔn, lo wɛ yě
nyí. Izlayɛĺi jɛ kpɔ,́ Hlɔm̌a jɛ kpɔ,́ agun ɔ́ jɛ kpɔ.́ Bɔ Asi ɔ́ ɖo kpɔ́ jɛ wɛ,
amǐ; kpódó wǐwá Kpɔńinɔ Ɖaxó énɛ́ ɔ́ tɔn kpó. Étɛ ́ ká wɛ? Nǔ ɔ́ bǐ ɖo
tɛn sɛ wɛ yi Wuntun énɛ́ ɔ́ kɔn, Wuntun tají ɖaxó énɛ́ ɔ,́ Jezu kpódó
Asi Tɔn kpó ɖo kpɔ́ jɛ wɛ bó ná dó nyí ɖokpó.
133 Tɔ́ Mawu, nǎ bónú ɖɛxodómɛjí élɔ́ lɛɛ́ e un byɔ́ ɔ́ ní nyí mɔ̌ nú mɛ
élɔ́ lɛɛ́, bónú mǐ ná nyí cícá xá We ɖo ayixa kpódó yɛ kpó mɛ, hwenu
e yě zé alɔ yětɔn lɛɛ́, bó ɖo jlǒ énɛ ́ ɔ́ tɔn ɖó wɛ é. Aklúnɔ Mawu, lɛ
mǐ wé bó sɔ́ mǐ dó ɖó mɛ Towe lɛɛ́ ná; nǎ bónú é ní nyí mɔ,̌ Aklúnɔ.
Nǔ e mǐ tunwun bɔ mǐ sixú bló bǐ ɔ́ nɛ,́ é wɛ nyí ɖɔ è nǐ byɔ.́ Bɔ énɛ́
ɔ́ gúdo ɔ́ A ɖɔ ényí mǐ byɔ́ bó ɖi nǔ ná ɔ,́ mǐ ɖó ná mɔ yí; un ɖo
nukún tɔn ɖó wɛ, Aklúnɔ. Un dó kú nú We ɖo Jezu Klísu sín Nyǐkɔ
mɛ. Amǐ.

Un yí wǎn n’I, Un yí wǎn n’I,
Ɖó É to yí nú mì,
Bó vɔ́ hwlɛngán ce xɔ
Ɖó Takágo tín jí.

Amǐ. Óo, mɛ ce lɛɛ́ mi!
Kpɔń, Asisúnɔ ɔ́ jǎwe!

Un se bɔ è sú xó ɖo zǎnvlɔɖ́ówe mɛ!
Mǐ ná yi jǐ kpódó awǒbóbó kpó, nú mǐ bǐ syɛń lǐn

ɔ́ nɛ,́
Bó ná yi kpé E ɖo jǐnukúnsin.
Nɔ acéjí bó xo ɖɛ, nɔví ce súnnu,
Mɛɖé ní ma yí axɔśúgbákún towe ó,
Ɖó mɛ e gblɔ́ xɛɛ́ ́ bó jó agɔ yi gǔdo lɛɛ́
Ná mɔ alɔwlíwlíwu ɔ́ dó ǎ.

134 Énɛ́ ɔ́ sɔgbe. Mi nú mǐ ná sɔ́ nǔ nú xósúsú zǎnvlɔɖ́ówe tɔn énɛ́ ɔ.́
É ɖo na jɛ wɛ ɖo gan e mɛ mi ma ɖó nukún tɔn ǎ. Xósúsú ɖé ná ɖe, é
nyí ɖo gbɛ nǔmaɖitɔ́ lɛɛ́ tɔn mɛ wɛ ǎ; é ná nyí nǔhwláhwlá ɖé. Amɔ̌
nǔɖitɔ́ lɛɛ́ ɔ,́ ée ɖo nukún ɖó élɔ́ ɔ́ wɛ lɛɛ́ é: Mi mɔ bɔ sunví lɛɛ́ wá ɖo
xwi slɛ ́ wɛ a? Mi mɔ a? Ani wɛ é nɔ́ ná? Ɖi lě e é bló gbɔn ɖ’ayǐ azɔn
nukɔntɔn ɔ́ pɛṕɛṕɛ.́ Mi mɔ a, mǐ ɖíe ɖo fí e, wuntun lɛɛ́ ja.

Mǐ ɖo Wǐwá Tɔn ɖɛxodómɛjí tɔn ɔ́ sín wuntun lɛɛ́
mɔ wɛ,

Kpɔń, éɖíe fígima lɛɛ́ ɖo zǐnzɔń wɛ e;
Wɛnɖagbe Axɔśúɖuto ɔ́ tɔn kó gbɔn akɔta lɛɛ́ bǐ

mɛ;
Bɔ mǐ kó sɛ kpɔ,́ vivɔnu ɔ́ sixú nyí mimɔ.
Énɛ́ ɔ́ kpódó ayǎjijɛ kpó, ɖo zɔga ɔ,́ mǐ ná jlá tíntɔń

Tɔn ɖɛxodómɛjí tɔn ɔ́ sín Wɛn ɔ,́
135 Énɛ́ ɔ́ ká sɔgbe a? Óo, “Mi jlá tíntɔń Tɔn ɖɛxodómɛjí tɔn ɔ́ sín Wɛn
ɔ!́” Nǔ e mǐ ɖó ná wa ɔ́ nɛ.́ Mi ɖɔ nú mɛ bǐ, “Mi nɔ gbesisɔ mɛ, mi sɔ́
nǔ bó ná yi kpé Mawu.” Amǐ! Un yí wǎn n’I. Óo, un yí wǎn n’I mɛ.
Din ɔ,́ mi nú mǐ ná sí te ɖó afɔ mǐtɔn lɛɛ́ jí lo. Hwenu e mǐ ná dó gbe
nɔzo mǐtɔn ɔ,́ mi lɛ ́ kɔ bó ná alɔ mɛɖé, bó ɖɔ:

Mǐ ná lɛ ́ kpé!
Mi ná alɔ nɔzo mitɔn, lo.

…mǐ ná lɛ ́ kpé!
Mǐ ná lɛ ́ kpé ɖo Jezu sín afɔ kɔn;
Mǐ ná…

Mi flín, è sixú ylɔ́ mi, kplé mǐtɔn ɖěe ná bɔ d’é wú ɔ́ síxú nyí ɖo
afɔ Tɔn kɔn.

Óo, Mawu ní nɔ kpɔ́ xá mi káká nú mǐ ná lɛ ́ kpé!
136 Din ɔ,́ mi ni vɛ ́ kó lin nǔ kpɔń, cóbɔ mǐ ná lɛ ́ kplé; cóbɔ mǐ ná
kplé ɖo Aklúnɔzángbe zǎnzǎn, abǐ Azǎngagbe zǎnmɛ, é sixú nyí ɖɔ…
nǔ nukɔntɔn ɔ́ mi tunwun a, mɛɖé bú. Mɛ lě bú, bɔ yě ɖidó. Óo, ɖɔ
mi ná lin ɖɔ asú mitɔn bú, abǐ asi mitɔn bú, bɔ—bɔ John sín asi bú,

bɔ—bɔ—bɔ ɖo dě ɔ́ vǐ lɛɛ́ bú. Nǔ bǐ cɛ (ani wɛ ka jɛ?), énɛ ́ ɔ́ gúdo ɔ́ è
jǒ mi dó nyi gǔdo!

Óo, avǐ kpó winwɛn kpó,
Nú è ɖó sɛ ́ mɛ búbú lɛɛ́;
Yě nɔ́ sú xó ylɔ́ só wínnya lɛɛ́, (Ɖi Izlayɛĺi ɖɔhun,

hwenu e yě lɛ ́ kɔ yi byɔ́ toxo ɔ́ mɛ, ɖo sinsɛnxɔ ɔ́
mɛ é.)

Yě xo ɖɛ ɖɛ yětɔn ka gbɔ hwenu. (Yě kó gbɛ́ Wɛn
ɔ.́)

137 Óo, nɔví súnnu, ma wa mɔ̌ kpɔń gbeɖé ó. Nǔ ɖěbǔ e a nɔ wa ɔ,́
nɔ gbejí ɖó nǔ ɔ́ wú! Ɛɛn, nya ce!
138 Din ɔ,́ káká nú mǐ ná kplé ɔ,́ mǐ ná bló élɔ́ ɔ:́

Sɔ́ Jezu Nyíkɔ d’así we,
Ɖi Gǎglónú ɖé ɖɔhun;
Nú tɛńkpɔń lɛɛ́ ján gǒ dó we, (Ani wɛ mi nɔ bló?)
Ɖɔ Nyǐkɔ nɛ ́ ɖo ɖɛ mɛ.
Nyǐ vɛńá, Óo víví mɛ!
Nǔkúnɖíɖó ayǐkúngban tɔn;
Nyǐ vɛńá, Óo víví mɛ!
Awǎjijɛ Jǐnukúnsin tɔn.

139 Mi nú mǐ ná dó kɔ do lo, hwenu e mǐ ná ji ɖó nu mɛ é:
Kɔ ɖo do ɖo Jezu Nyí mɛ,
Bó ɖu bǎlɛ ɖ’afɔ Tɔn,
Xɔśú lɛɛ́ Xɔśú ɖo Sɛx́wé…zé E,
Nú mǐ ko yi tomɛ fó. (É ná nyí mɔ,̌ gbe ɖokpó.)
Óo Nyǐ vɛńá, (Nyǐ vɛńá!) Óo víví mɛ!

Káká nú mǐ ná lɛ ́ kplé, Mawu ní nɔ kpɔ́ xá mi.
Nǔkúnɖíɖó ayǐkúngban tɔn;
Nyǐ vɛńá, Óo víví mɛ! (Víví mɛ!)
Awǎjijɛ Jǐnukúnsin tɔn. 

